Монгол Улсын Их Хурлын 2009 оны намрын ээлжит чуулганы Аюулгүй байдал, гадаад бодлогын байнгын хорооны 2010 оны 1 дүгээр сарын 20-ны өдөр /Лхагва гараг/-ийн хуралдаан 15 цаг 15 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн З.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 18 гишүүнээс 13 гишүүн ирж, 72.2 хувийн ирцтэй байв. Үүнд:


Чөлөөтэй: Р.Амаржаргал, Сү.Батболд, Э.Мөнх-Очир, М.Энхболд

Өвчтэй: Н.Ганбямба

Нэг.Зэвсэгт хүчний тухай хуульд нэмэлт оруулах тухай хуулийн төсөл /анхны хэлэлцүүлэг/


Хэлэлцэж буй асуудалтай холбогдуулан Батлан хамгаалахын сайд Л.Болд, Зэвсэгт хүчний жанжин штабын дарга Д.Бямбажав, Батлан хамгаалах яамны санхүүгийн  хэлтсийн дарга Д.Жаргалсайхан, УИХ-ын Тамгын газрын зөвлөх М.Элбэгдорж, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав.


Хуулийн төслийн анхны хэлэлцүүлэгтэй холбогдуулан УИХ-ын гишүүн С.Оюуны асуусан асуултад УИХ-ын гишүүн Су.Батболд, Батлан хамгаалахын сайд Л.Болд нар хариулж, тайлбар хийв.


УИХ-ын гишүүн Р.Гончигдорж, Н.Энхболд, Су.Батболд нар санал хэлэв.

З.Энхболд:-УИХ-ын гишүүн Н.Энхболдын гаргасан Зэвсэгт хүчний тухай хуульд нэмэлт оруулах тухай хуулийн төслийг анхны хэлэлцүүлгээр нь батлуулах горимын саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.



Байнгын хорооноос гарах санал, дүгнэлтийг УИХ-ын гишүүн Д.Хаянхярваа УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 15 цаг 20 минутад хэлэлцэж дуусав.

Хоёр.Хөрөнгө оруулалтыг хөхиүлэн дэмжих, харилцан хамгаалах тухай Монгол Улс, Испанийн Вант Улс хоорондын хэлэлцээрийн төсөл /зөвшилцөх/


Хэлэлцэж буй асуудалтай холбогдуулан Батлан хамгаалахын сайд Л.Болд, Гадаад харилцааны сайд Г.Занданшатар, тус яамны Төрийн нарийн бичгийн дарга Цогтбаатар, Гэрээ эрх зүйн газрын дэд захирал Д.Билэгдорж, Гадаад худалдаа, эдийн засгийн хамтын ажиллагааны газрын хоёрдугаар нарийн бичгийн дарга Г.Оюунчимэг,  УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа, Г.Нандинцэцэг нар байлцав.


Хэлэлцээрийн төслийн талаархи танилцуулгыг Батлан хамгаалахын сайд Л.Болд танилцуулав.


Танилцуулгатай холбогдуулан УИХ-ын гишүүн Р.Гончигдорж, О.Чулуунбат, Ц.Шинэбаяр, Ш.Сайхансамбуу нарын асуусан асуултад Гадаад харилцааны сайд Г.Занданшатар, тус яамны төрийн нарийн бичгийн дарга Цогтбаатар нар хариулж, тайлбар хийв.


Зөвшилцөх асуудалтай холбогдуулан УИХ-ын гишүүн Н.Энхболд, Р.Гончигдорж, Даш.Зоригт, Я.Батсуурь, Ш.Сайхансамбуу, З.Энхболд нар санал хэлэв.

З.Энхболд:-Хөрөнгө оруулалтыг хөхиүлэн дэмжих, харилцан хамгаалах тухай Монгол Улс, Испанийн Вант Улс хоорондын хэлэлцээрийн төслийг зөвшилцөх саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.



Уг асуудлыг 16 цаг 00 минутад хэлэлцэж дуусав.

Гурав.Монгол Улсын Засгийн газар, АНУ-ын Засгийн газар хооронд байгуулсан “Мянганы сорилтын гэрээ”-ний хавсралтад нэмэлт, өөрчлөлт оруулах тухай гэрээний төсөл /зөвшилцөх/


Хэлэлцэж буй асуудалтай холбогдуулан Гадаад харилцааны сайд Г.Занданшатар, Зам тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ, Сангийн яамны Зээл тусламжийн бодлого, хамтын ажиллагааны газрын орлогч дарга Т.Доржханд, Эрдэс баялаг, эрчим хүчний яамны газрын орлогч дарга С.Болдхүү, Мянганы сорилтын сангийн гүйцэтгэх захирал С.Баярбаатар, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа, Г.Нандинцэцэг нар байлцав.


Гэрээний төслийн талаархи танилцуулгыг Гадаад харилцааны сайд Г.Занданшатар, Төсвийн болон Эдийн засгийн байнгын хороодын хамтарсан санал, дүгнэлтийг Байнгын хорооны дарга З.Энхболд танилцуулав.


Танилцуулгатай холбогдуулан УИХ-ын гишүүн С.Оюун, О.Чулуунбат, Я.Батсуурь, Ш.Сайхансамбуу, Ц.Шинэбаяр, З.Энхболд нарын асуусан асуултад Гадаад харилцааны сайд Г.Занданшатар, Эрдэс баялаг, эрчим хүчний сайд Даш.Зоригт, ажлын хэсгээс С.Баярбаатар, С.Болдхүү нар хариулж, тайлбар хийв.


УИХ-ын гишүүн Ш.Сайхансамбуу, Я.Батсуурь, Н.Энхболд, Х.Наранхүү, З.Энхболд нар санал хэлэв.

З.Энхболд:-Монгол Улсын Засгийн газар, АНУ-ын Засгийн газар хооронд байгуулсан “Мянганы сорилтын гэрээ”-ний хавсралтад нэмэлт, өөрчлөлт оруулах тухай гэрээний төслийг зөвшилцөх саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.


Уг асуудлыг 17 цаг 05 минутад хэлэлцэж дуусав.

Дөрөв.Монгол Улсын Засгийн газар, ХБНГУ-ын Засгийн газар хооронд байгуулсан Санхүүгийн хамтын ажиллагааны хэлэлцээрийн хүрээнд хэрэгжих “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-ийн зээлийн хэлэлцээрийн төсөл /зөвшилцөх/

Хэлэлцэж буй асуудалтай холбогдуулан Эрдэс баялаг, эрчим хүчний сайд Даш.Зоригт, Зам тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ, Сангийн яамны Зээл тусламжийн бодлого, хамтын ажиллагааны газрын орлогч дарга Т.Доржханд, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, Г.Нандинцэцэг нар байлцав.

Хэлэлцээрийн төслийн талаархи танилцуулгыг Эрдэс баялаг, эрчим хүчний сайд Даш.Зоригт, Төсвийн болон Эдийн засгийн байнгын хороодын хамтарсан санал, дүгнэлтийг Байнгын хорооны дарга З.Энхболд нар танилцуулав.


Танилцуулгатай холбогдуулан УИХ-ын гишүүн Д.Тэрбишдагва, Ш.Сайхансамбуу, З.Энхболд нарын асуусан асуултад ажлын хэсгээс Ж.Бат-Эрдэнэ, Т.Доржханд нар хариулж, тайлбар хийв.


УИХ-ын гишүүн Ц.Батбаяр, Н.Энхболд нар санал хэлэв.

З.Энхболд:-Монгол Улсын Засгийн газар, ХБНГУ-ын Засгийн газар хооронд байгуулсан Санхүүгийн хамтын ажиллагааны хэлэлцээрийн хүрээнд хэрэгжих “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-ийн зээлийн хэлэлцээрийн төслийг зөвшилцөх саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.


Уг асуудлыг 17 цаг 50 минутад хэлэлцэж дуусав.

Тав.УИХ-ын гишүүн Д.Ганхуягаас Гадаад харилцааны сайдад тавьсан “Монгол Улс, ЗСБНХУ-ын Засгийн газар хооронд байгуулсан 1971 оны протокол”-ыг Олон улсын гэрээ, Венийн конвенци болон Монгол Улсын Үндсэн хуульд нийцүүлэх чиглэлээр байр сууриа Монгол Улсын Засгийн газраас ОХУ-д албан ёсоор тавьсан, хэрхэн шийдвэрлэж байгаа асуудлын талаархи асуултын хариуг сонсож, энэ асуудлыг хоёр орны Засгийн газрын тэргүүнүүд ярилцаж тохирсоны дагуу эцэслэн шийдвэрлэх, ажлын явцыг шалгах ажлын хэсгийн санал, дүгнэлтийг сонсох
Хэлэлцэж буй асуудалтай холбогдуулан Гадаад харилцааны сайд Г.Занданшатар, дэд сайд Б.Болор, Төрийн нарийн бичгийн дарга Д.Цогтбаатар, Гэрээ, эрх зүйн газрын тасгийн дарга Д.Ганболд, Засгийн газрын ХЭГ-ын референт Н.Буяндэлгэр, Төрийн өмчийн хорооны дарга Д.Сугар, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, Г.Нандинцэцэг нар байлцав.

Ажлын  хэсгийн санал, дүгнэлтийг УИХ-ын гишүүн, ажлын хэсгийн ахлагч Д.Ганхуяг танилцуулав.


Танилцуулгатай холбогдуулан УИХ-ын гишүүн Х.Жекей, Н.Энхболд, З.Энхболд нарын асуусан асуултад ажлын хэсгээс Гадаад харилцааны сайд Г.Занданшатар, ажлын хэсгээс Д.Ганхуяг, Н.Буяндэлгэр нар хариулж, тайлбар хийв.

УИХ-ын гишүүн Н.Энхболд санал хэлж, УИХ-ын гишүүн Д.Ганхуяг тайлбар хийв.


Хуралдаан 18 цаг 40 минутад өндөрлөв.
Тэмдэглэлтэй танилцсан:

АЮУЛГҮЙ БАЙДАЛ, ГАДААД
БОДЛОГЫН БАЙНГЫН 

ХОРООНЫ ДАРГА






З.ЭНХБОЛД

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 200
9 ОНЫ НАМРЫН ЭЭЛЖИТ ЧУУЛГАНЫ 

АЮУЛГҮЙ БАЙДАЛ, ГАДААД БОДЛОГЫН БАЙНГЫН 

ХОРООНЫ 2010 ОНЫ 01 ДҮГЭЭР САРЫН 20-НЫ  ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 15 цаг 15 минутад эхлэв.

З.Энхболд:-Аюулгүй байдал, гадаад бодлогын байнгын хорооны 2010 оны 1 сарын 20-ны өдрийн хуралдааныг нээж байна. Ирсэн гишүүдийг танилцуулъя. Батсуурь, Гончигдорж, Жекей, Занданшатар, Зоригт, Оюун, Хаянхярваа, Чулуунбат, Шинэбаяр, Н.Энхболд нар ирсэн. Ажлын хэсэг дээр Наранхүү гишүүн байна. Ингээд 18-аас 10 хүний ирцтэй байгаа тул хуралдаанаа эхэлье.

Хуралдаанаар хэлэлцэх асуудлын жагсаалтыг танилцуулъя. Өнөөдөр 5 асуудалтай.

1.Зэвсэгт хүчний тухай хуульд нэмэлт оруулах тухай хуулийн төслийн анхны хэлэлцүүлэг
2.Хөрөнгө оруулалтыг хөхиүлэн дэмжих, харилцан хамгаалах тухай Монгол Улс, Испанийн Вант Улсын хоорондын хэлэлцээрийн төсөл зөвшилцөхөөр
3.Монгол Улсын Засгийн газар, АНУ-ын Засгийн газар хооронд 2007 оны 10 сарын 22-ны өдөр байгуулсан Мянганы сорилтын гэрээний хавсралтад нэмэлт, өөрчлөлт оруулах тухай гэрээний төсөл зөвшилцөхөөр
4.Монгол Улсын Засгийн газар, ХБНГУ-ын Засгийн газар хооронд 2007 оны 12 сарын 21-ний өдөр байгуулсан санхүүгийн хамтын ажиллагааны хэлэлцээрийн хүрээнд хэрэгжих Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн зээлийн хэлэлцээрийн төсөл зөвшилцөхөөр
5.Байнгын хорооны 2009 оны 7-р сард тогтоолоор байгуулсан ажлын хэсгийн танилцуулга. Ажлын хэсгийн тогтоол нь УИХ-ын гишүүн Ганхуягаас Гадаад харилцааны сайдад тавьсан Монгол Улс, ЗСБНХУ-ын Засгийн газар хооронд байгуулсан 71 оны протоколын олон улсын Венийн конвенци болон Үндсэн  хуульд нийцэж байгаа асуудлаар байр сууриа илэрхийлэх, хэрхэн шийдвэрлэж байгаа асуудлын талаар асуултын хариуг сонсох гээд энэ асуултын хариуг сонссоны дараа байгуулсан ажлын хэсэг байгаа. Энэ ажлын хэсэг 2009 оны 8 сарын 20-ны дотор асуудлаа оруулах байсан. Оруулаагүй байж байгаад одоо оруулж ирж байгаа ийм 5 асуудал байна.

Хэлэлцэх асуудал дээр саналтай гишүүд байна уу? 5-аараа батлах уу? бүгдээрээ хэлэлцэх асуудлаа дэмжлээ. 

Нэгдүгээр асуудал. Энд илтгэгч байхгүй. Хуулийн төслийг санаачлагч гишүүдийн төлөөлөгч Сундуйн Батболд гишүүн ирсэн байна. Ажлын хэсэгт орсон Бямбажав генерал, Жаргалсайхан-Батлан хамгаалах яамны санхүү, хөрөнгө оруулалтын хэлтсийн дарга ийм улсууд ирсэн байна.

Хуулийн төсөлтэй холбогдуулж асуулттай гишүүд байна уу? “Барилга, инженерийн” гэдэг үг нэмж байгаа. 

Оюун гишүүн асуултаа асууя.

С.Оюун:-Түрүүнд хэлэлцэх эсэх дээр мэдээгүй байсан юм. Сүүлд нь үгийн зөрчил гарч магадгүй гээд бас мэдээлэл, конвенцийн нэг мэдээлэл байгаа, тэр конвенцио өрөөндөө орхичихлоо, уучлаарай. Юу гэхээр Монгол Улсын нэгдсэн конвенци юмаа. Хүчээр хүнийг хөдөлмөрлүүлэхгүй байх гээд энгийнээр яривал. Яг нэрийг нь мартчихжээ. Цэрэг чинь мэдээж үүрэг өгөөд хөдөлмөрлүүлэх болбол тэр конвенцийг зөрчих юм болох нь ээ. Тэр зөрчлийг яах вэ?

З.энхболд:-Хууль санаалагч гишүүн Батболд хариулт хэлнэ.

Су.Батболд:-Анх Зэвсэгт хүчний тухай хууль боловсруулаад 90-ээд оны эхээр барилгын цэргийг анх татан буулгасан асуудал нь энэ конвенцитой холбоотойгоор энэ асуудал яригдсан юм шиг байна лээ. Одоо манай Монгол Улсын нэгдсэн орсон 2 конвенци байгаа. Нэг нь, Олон улсын хөдөлмөрийн байгууллагаас 30 онд баталсан албадан хөдөлмөрийн тухай 29-р конвенци гээд. Энэ конвенцид манай Монгол Улс 2005 онд эрхээ авсан байгаа юм. Мөн дараа нь Олон улсын хөдөлмөрийн байгууллагаас 57 онд бас гаргасан албадан  хөдөлмөрийг устгах тухай 105-р конвенци гээд мөн 2005 онд Монгол Улс элсэн орсон ийм 2 конвенци байгаа юм. Энэ хоёр конвенци дээр ийм заалтууд байгаа юм л даа. Албадан буюу заавал хийлгэх хөдөлмөр гэдэгт дараахь зүйлийг оруулахгүй гээд биччихсэн байгаа юм.

1.Цэргийн алба заавал хаахыг хуулиар тогтоосны дагуу цэвэр цэргийн шинжтэй ажил гүйцэтгэхтэй холбогдсон ажил үйлчилгээ бол албадан хөдөлмөрт орохгүй.

2.Өөрөө удирдах ёс бүхий улсын иргэний хувьд хүлээсэн үүргийн хэсэг болох аливаа ажил үйлчилгээ энд орохгүй, албадан хөдөлмөрт орохгүй гэж байгаа юм.

3-т нь өөр юм байгаа. 4-т нь болохоор бид нарын хэлэлцэж байгаа асуудалтай холбоотойгоор онцгой тохиолдолд гүйцэтгэх ажил үйлчилгээ. Өөрөөр хэлбэл, дайн, гамшиг тулгарсан үед буюу тулгарах үед. Тухайлбал, гал түймэр, үер, өлсгөлөн, газар хөдлөлт, гоц халдварт өвчний тархалт, амьтны нүүдэл, хортон шавьж буюу ургамал, нийт хүн ам буюу хүн амын хэсэг амьд явах буюу амьдрахад хор хөнөөл учруулах аливаа нөхцөл бий болсон үед ажиллах хүчнийг дайчлан ажиллах нь албадан хөдөлмөрт орохгүй гэсэн ийм 3 зүйл байгаа юм.

Тэгэхээр бид нарын санаачилсан хуулийн хувьд 1, 2 хоёр нь тохирч байгаа юм. Цэргийн алба заавал хаах хуулиар тогтоосны дагуу цэвэр цэргийн шинж чанартай ажил гүйцэтгэхэд холбогдсон. 2-рт хэдийгээр хуулийг санаачилсан гол юм нь ажиллах хүчнийхээ бөөгнөрсөн байгаа зэвсэгт хүчинд алба хааж байгаа эрчүүдийг энэ гамшигийн үед, гамшигийн дараахь сэргээн босголтын үед, байгаль орчноо хамгаалах үйл ажиллагаанд дайчлан оролцуулъя гэсэн гол санаа байгаа юм. Энэ бол 30 оны конвенци дээр ингээд биччихсэн байгаа юм.

57 оны конвенци дээр болохоор Конвенцийн 1-р зүйлийн D-д нь эдийн засгийг  хөгжүүлэх зорилгоор ажиллах хүчийг дайчлах, ашиглах арга хэлбэр болгох. Энэ бол Гадаад хэргийн яамны албан ёсны орчуулгаар ингэж ирсэн. Эдийн засгийг хөгжүүлэх зорилгоор гээд 30 онд баталсан конвенци учраас, магадгүй тэр үед хүйтэн дайны үе байсан учраас янз бүрийн том төлөвлөгөөнүүдийг хуучин ЗХУ-ын үед хэрэгжүүлж байсантай холбоотойгоор, тэр үед ажиллах хүчийг маш ихээр шилжүүлж, нааш нь цааш нь болгосонтой холбоотойгоор ийм заалт орсон байж болох юм.

Бид нарын түрүүчийн яриад байсантай юу нь зөрчилдөж байна вэ гэхээр манай зарим гишүүд жишээлбэл, УИХ-ын чуулганы хуралдаан дээр… би энд нэг протоколд тэмдэглэж үлдээсэй гэсэн дээр хэлж байгаа юм. Хууль батлагдан гарсны дараа магадгүй Үндсэн хуулийн цэц байдаг юмуу, өөр асуудал дээр яригдах юм бол энэ протоколд зайлшгүй тэмдэглэн үлдсэн байх учиртай. 

Тэгэхээр тендерт ороод баахан бүтээн байгуулалтын ажил ч юмуу, эсвэл томоохон ордуудыг ашиглахтай холбоотойгоор цэргийн алба хааж байгаа насны эрчүүдийг дайчлан ажиллуулах. Хэдийгээр цалин хөлсийг нь өгдөг ч гэсэн дайчлан ажиллуулах нь энэ эдийн засгийг хөгжүүлэх зорилгоор ажиллах хүчийг нэг газраас нөгөөд шилжүүлж бөөнөөр нь ажиллах хүчийг ашиглах гэсэнтэй зөрчилдөх магадлалтай байна. Тэгэхээр бид нарын хувьд бол эхний ээлжинд манай зэвсэгт хүчинд хангалттай ажил байгаа. Зэвсэгт хүчний өөрийнх нь маш олон объектуудыг сэргээн засварлах зайлшгүй шаардлага байж байгаа. Энэ үйлдэл маань 57 оны конвенцийн В-д заасны дагуу цэвэр цэргийн шинжтэй үйлдэл учраас тэнд байгаа барилга, казармаа засварлах, өөр зэвсэг техникээ засварлах ажил дээр энэ нөлөөлөхгүй.

Хоёрдугаарт, Олон улсын энхийг сахиулах хүчний үйл ажиллагаанд бид нар оролцохдоо олон улсын сэргээн босголтын үйл ажиллагаанд оролцоход энэ боломжтой.

Гуравдугаарт, энэ гамшиг тохиолдсон үед, гамшигийн дараахь сэргээн босголтын үед байгаль орчноо хамгаалах янз бүрийн ажилд дайчлах. Энд хангалттай ажил байгаа учраас би хууль санаачлагчийн хувьд юу гэж үзэж байна вэ гэхээр өнөө маргаашгүй баахан цэргийн анги байгуулаад тэд нар нь мөнгө олох зорилгоор тендерт маргаашнаас эхэлж оролцоод, тэгээд хувийн олон компаниудтай өрсөлдөөд бүтээн байгуулалтын ажилд оролцоод явна гэхгүйгээр ийм байдлаар эхний ээлжинд оролцох нь энэ конвенцийг зөрчихгүй байх, олон улсын өмнө хүлээсэн үүргээ зөрчихгүй байхад болно гэсэн байдалтайгаар хууль санаачлагчид үзэж байгаа юм.

С.Оюун:-Юу юугүй 100 мянган айлын орон сууцны барилга энэ тэрд оролцохгүй гэж ойлгох нь байна шүү дээ.

Су.Батболд:-Түрүүчийн Их Хурал дээр манай зарим санаачилсан гишүүд арай өөр байдлаар санаачилсан. Тэр нь бас хүмүүст нэлээн өөр байдлаар ойлгогдсон юм шиг байна лээ. Бид нар жаахан диктатуртай байна, энэ хүмүүсийг хөдөлмөрлүүлнэ гэсэн байдлаар тайлбарласан явдал нь хүмүүст жаахан буруу тийм ойлголт төрүүлсэн юм шиг байна лээ. Нэлээн олон хүмүүс надтай бас энэ чиглэлээр уулзсан юм. Таны санаачилсан  хууль чинь ийм байдал үүсгэж болзошгүй юм байна шүү. Энэ конвенцитой зөрчилдөж байна шүү гэсэн учраас бид нар дахиж үзээд ийм байдлаар явах нь зөв юм байна гэж тохирсон байгаа.

Л.Болд:-Хэлэлцүүлгийн явцад янз бүрийн хүн өөр өөрийнхөө өнцгөөс бас ойлгоод тайлбарлаад байсан учраас тэр нь яг энэ хуулиар зохицуулагдаж байгаа юм шиг ийм буруу ойлголт төрсөн байж магадгүй. Ер нь тэр энхийн бүтээн байгуулалт, эдийн засгийн хөгжилтэй холбоотой гэсэн юм жишээ нь, 100 мянган айлын орон сууцны хөтөлбөртэй яаж холбогдсон юм бэ гэхээр энэ хөтөлбөрт зориулж монгол ажилчид маш олноороо бэлтгэх ийм сургалтууд явж байгаа, Засгийн газар санхүүжүүлээд. Энэнд бас хугацаат цэргийн албан хаагчдад энгийн мэргэжил олгох энэ хөтөлбөр бас хийгдсэн. Цаашдаа энэ өргөжиж болно. Ийм замаар энэ залуучууд ирээдүйд зах зээл дээр гараад ажлын байр олоход тэр чадварыг эзэмшүүлэх, энд бас цэргийн алба зохих хувь нэмэр оруулах бололцоотой юм. Эдгээр залуучуудыг бас энэ мэргэжилтэн сургахад барилга, инженерийн ангиуд ихээхэн ач холбогдолтой болно. Иймэрхүү хэлбэрээр ойлгох ёстой юм. Тэрнээс биш эд нарыг хуучин шиг яг тэр барилгын цэрэг гэж гаргаад тушаал өгөөд барилга бариулаад байх ийм асуудал байхгүй гэдэг нь нийтээр ойлгогдсон байхаа гэж бодож байна.

З.Энхболд:-57 оны конвенци, 30 оны конвенцийг биелүүлэх замаар энэ үйл ажиллагаагаа хэрэгжүүлнэ шүү гэдэг ийм зүйлийг хуулийн төсөл батлах үедээ протоколд бичүүлээд гаргачихаж болно л доо. Тэгэх ч ёстой. Цэргийн албыг жилийн хугацаатай хаадаг хуультай манайх. Барилга бариад сурчихсан хүн жилийн дараа формоо өгчихөөд энгийн хүн болоод 100 мянган айлынхаа ажилд оролцох бүрэн боломж нь байгаа шүү дээ. Гол нь алба хааж байгаа явцад нь сургалт явуулах ач холбогдлыг нь гишүүд бас их хэлэлцүүлгийн үед ярьсан л даа. Тэр бараг эхний зорилт нь байж магадгүй байгаа. Тэрнээс юу юугүй тендерт ороод ажил аваад хийгээд энгийн барилгын компаниудтай өрсөлдөөд байх тийм зүйл яригдаагүй бөгөөд тийм зүйл болохгүй ээ.

Гишүүд асуулт асууж дууссан бол саналаа хэлье. Гончигдорж гишүүн.

Р.Гончигдорж:-Би дэмжиж байгаа. Тэгэхдээ нэгдсэн хуралдаан дээр хэлэлцэх эсэх асуудлыг ярьж байхад ч гэсэн би бас байр сууриа хэлсэн. Энийг яг л тэр утгаар ойлгоно шүү гэж. Бас барилгын мэргэжилтэй улсуудыг бэлтгэдэг агуулгаар энийг бий болгож байгаа гэвэл бас хазайна шүү. Ерөөсөө л батлан хамгаалах гэдэг үүднээс эрсдэл бүхий нөхцөл байдал үүссэн үед тэр эрсдлээс үүссэн үр дагаварыг арилгахад бэлэн байх чадавхийг өөртөө бий болгох, мөн тийм эрсдлийг үүсгэхгүй байхад чиглэсэн үйл ажиллагаанд өөрийгөө бэлтгэх. Ингэж чадамж бий болсноороо энхийг сахиулах болон бусад үйл ажиллагаанд яг ийм чиг зорилгоор оролцох өөрийн мэргэшсэн армийн бие бүрэлдэхүүнийг бүтцийн хувьд бий болгох, товчхон хэлбэл ерөөсөө л ийм гурав. Ийм л зорилгоор энэ нэмэлт орно. Яахав энэ нэмэлт ороход мэдээж хэрэг хугацаат цэргийн албан хаагчид тэр ангид хуваарилагдаад байж байхад тэр бол үндсэн зорилго нь дараа нь энгийн үед барилгачин мэргэжилтэй болгохоор бэлтгэж байгаа зорилго ерөөсөө өөрөө биш. Тэр лүүгээ хазайгаад явчих юм бол энэ бас юу вэ гээд ороод ирнэ.

Тийм учраас хэлэлцэх эсэх дээр дэмжээд хэлэхдээ ийм л, тодорхой хэлбэл ийм л гурван зүйл дээр чиг үүргээ. Ингээд хууль маань ингэж ойлгогдох хэмжээнд шаардлагатай бол бас хуулийнхаа энэ заалтыг нэр томъёо гэдэг юм руу нь нэг юм нэмж өгч болно шүү дээ. Нэр томъёоны хэсэгтэй билүү? Энэ хууль чинь. Хуулин дотор нэр томъёоны хэсэгтэй бол тэрнийг тэгж ойлгоно, энийг ингэнэ ойлгоно гэдэг шүү дээ. Тийм юмтай бол тэр лүү бас оруулж болно. Тэгэхдээ бид нар яг ингэж ойлгоод хийх ёстой юм. Тэгвэл саяны яриад байгаа конвенци бүх юманд ерөөсөө зөрчилдөх юм байхгүй гээд өнөөдөр бас манайд бий болоод байгаа эрэлт хэрэгцээ энэ өөрөө мөн байхгүй юу. Өөрөө мөн. Жишээлбэл, асар чухал ач холбогдолтой төмөр замын тодорхой зам гүүрийн гарцыг аюулгүй байдлын стандартад зориулж үүсэж болох эрсдлээс хамгаалах тийм стандарт зайлшгүй шаардлагатай байхад тэнд зөвхөн тийм нөхцөл. Жишээлбэл, оролцох захиалга гүйцэтгэж болно. Тэр нь өөрөө яг л нөгөө чиг үүргийнхээ зорилгоор байх ёстой. 

Яагаад гэвэл тэнд энгийн хүчин чадал хүрэхээ болиод барилгын үйл ажиллагаанд эрсдэл үүсээд тэр эрсдэл үүссэнээс, тэрнээс барилгын ажлын гүйцэтгэгч нь биш. Тэр үед яг дайчилгаагаар очиж тэр захиалгаар нь аргагүй тэрнийг нь, зөвхөн тэр зорилгыг нь хэрэгжүүлээд буцаж байх гэх мэтчилэн. Би тэгж л ойлгодог, гадныхны энэ чиглэлийнхэн тэгж л хийгддэг юм байна гэж л төсөөлдөг юм шүү дээ.

З.Энхболд:-Н.Энхболд гишүүн саналаа хэлье.

Н.Энхболд:-Дэмжиж байгаа юм. Саяны Гончигдорж гишүүний ярьсан зүйлүүдийг би протоколд тусгаад, сүүлд нь хуулийн тайлбар элдэв янзын юм байх үед иймээр ойлгож байгаа шүү гэж зориуд, бүр томъёолж байгаад ч болсон протоколд тусгуулчихвал заавал хуулиндаа нэмэлт өөрчлөлт, одоо энэ дээр юм нэмэхгүйгээр болчих болов уу гэж бодоод байна.

Өөр янз бүрийн зарчмын зөрүүтэй санал элдэв янзын юм байхгүй юм чинь анхны хэлэлцүүлгээр нь баталчихвал яасан юм бэ гэсэн горимын санал гаргаж байна.

З.Энхболд:-Би Гончигдорж гишүүн шиг бас санал хэлж болж байна л даа. Хэтэрхий явцууруулбал эд нарын хийх үйл ажиллагааг хязгаарлана. Тийм учраас конвенциор хориглогдсоноос бусад нь ерөнхийдөө чөлөөтэй байхаар тэгж ерөнхий утгаар нь ойлгохгүй бол чи тийм юм хийж болно, ийм юм хийж болно гээд бид нар эндээс зааж өгөх боломжгүй шүү дээ. Энэ конвенци 57 онд гарсан. Солонгосын хөгжсөн түүх бол 50 оноос хойш өнөөдрийг хүртэл байгаа шүү дээ. Эд нарын улс бол армиа маш их дэд бүтцийн чиглэлтэй ажилд дайчилж оролцуулж байсан байдаг юм байна лээ. Тэгэхдээ энийгээ зөрчилгүйгээр. Бид нар тийм жишгээс гажаад байх шаардлага байхгүй гэж үзэж байгаа юм.

Хариуд нь цалин өгч байгаа учраас энэ бол албадан гэдэг рүү орохгүй гэдэг ерөнхий ойлголт л байгаа шүү дээ. Тийм учраас Байнгын хорооны санал дүгнэлтэнд Гончигдорж гишүүний саналыг хэрвээ оруулах юм бол би бас арай дэлгэрүүлсэн саналаа оруулмаар байна. Оруулахгүй зүгээр дэмжсэн гэх юм бол зүгээр л явуулмаар байна л даа. Конвенциосоо хэтрэхгүй бай гэдэг үүргийг бид нар ерөнхий санал, дүгнэлтэндээ оруулж болж байна. Конвенцийнхоо хүрээнд ажилла гэдэг нэг өгүүлбэр л оруулчихвал яасан юм бэ? Тэрнээсээ илүү явцууруулаад эхэлбэл дараа нь ялгахад хэцүү болно шүү дээ.

Р.Гончигдорж:-Би генералыг сонсмоор байна. Ер нь бид нар хууль тогтоох явц бол ялангуяа төрийн ийм нарийн чиглэлийн байгууллагын  хувьд яг хуулиар заасан тэр чиглэлээр л явдаг байх, тэрнээс тийм хүрээн дотор гэдэг бол бид нар иргэндээ ч шаарддаг хүрээ л дээ. Хуулийн хүрээн дотор дураараа чөлөөтэй байгаарай, хууль зөрчвөл та асуудалд орно шүү гэж. Төрийн, ялангуяа батлан хамгаалах ийм нарийн байгууллагад яг хуулинд заасны дагуу л ажиллана шүү гэдэг нэг ийм зарчим байх ёстой учраас. Даргыг ойлгож байна л даа. Яг саяны хэлсэн зүйл бол яг л энэ конвенци руу энэ үйл ажиллагаа зөрчигдөхгүй юм. Тэрнээс конвенцийг зөрчөөгүй хүрээн дотор чөлөөтэй дэлгэмэл үйл ажиллагаа явуулах гэдэг бол бас тийм биш. Тэгэх юм бол хүч цамгардана. Өнөөдрийн жинхэнэ бидний үндсэн концепци, цомхон, мэргэжлийн, чадварлаг армийг бий болгох гэдэг чинь өөрөө тэгж нэг их дэлгэмэл байдлаар биш.

Харин манай Зориг сайдын эрхэлж байгаа асуудлын хүрээнд, Мянганы сорилын сангаас авч байгаа тусламжийнхаа хүрээнд Техник мэргэжлийн сургуулиуд гэдгийн зохион байгуулалт, тэрэн дээр мэргэжилтэй ажилчид бэлтгээд тэрнийгээ зах зээлтэйгээ илүү холбож өгөөд тэр зах зээлийн шаардлагыг чадамжаар биелүүлэх гэдэг нь их чухал зүйл. Тэр орон зайг бидний саяны баталж байгаа орон зай нөхөх юмуу гүйцээх тийм шаардлага үнэндээ байхгүй. Тийм зорилго байхгүй гэж л ойлгодог шүү дээ.

З.Энхболд:-Хүрээгээ яахав? 

Су.Батболд:-Ер нь би Гончигдорж гишүүнтэй санал нэгтэй байгаа юм. Би түрүүнд протоколд тэмдэглүүлчихсэн л дээ. Учир зүггүй маргаашаас эхлээд баахан барилгын цэргийн анги байгуулаад бүтээн байгуулалт руу ханцуй шамлаад орчихно гэсэн юм байхгүй. Тэртээ тэргүй манай хөдөлмөрийн зах зээл дээр хангалттай ажиллах хүч, хангалттай компаниуд ажилгүй л байж байгаа байхгүй юу. Эхний ээлжинд дотоод дахь юмаа хийгээчээ, тэр зэвсэгт хүчинд маш олон сэргээн босгох барилга, засварлах техник байж байна. Гаднаас байгаль орчныг хамгаалах чиглэлээр ч байдаг юмуу, сэргээн босгох чиглэлээр юм байж болно. Одоо гамшиг болж байна. Энэ цас зуд арилгах гээд. Бэлэн юм байж байгаа учраас тэр лүүгээ эхлээд оръё. Тэрнийг нь зүгээр протоколд тэмдэглээд манай сайд нь ч, жанжин штаб нь ч байж байгаа учраас, ойлгосон учраас протоколдоо тэмдэглэчихье. Дараа нь хуулиа хэрэгжүүлэхдээ энэ хэрэгжүүлэх нөхдүүд нь тийм байдлаар яваачээ гэсэн байдлаар явъя.

Тэгэхгүй бол конвенцийн хүрээнд гэсэн байдлаар явахгүй бол буцаад юм руу хальтраад орчих магадлалтай. Магадгүй хэн нэгэн иргэн бас хаа нэг газар луу бичиж болно. Тийм учраас тэгж ойлголцоод явчихвал яасан юм бэ. Тэгэхгүй бол барилга гэдэг үгийг авчихъя ч гэдэг юмуу, энийг өөр үгээр орлуулъя гэхээр юм олдохгүй байгаа юм л даа. Барилга, инженерээрээ байсан дээр байх. Тэрэнд нь сэргээн босголтын гэж хэлэлтэй биш, юу гэмээр юм, арай оновчтой үг нь олдохгүй байгаа юм.

З.Энхболд:-За за ойлголт нэг тал руугаа явж байна. Саналаа хураая. Зэвсэгт хүчний тухай хуульд нэмэлт оруулах тухай хуулийн төслийг УИХ-ын чуулганы нэгдсэн хуралдаад оруулж, анхны хэлэлцүүлгээр нь батлах нь зүйтэй гэсэн томъёоллоор санал хураалгая. Ирцэнд орсон гишүүд 12 байгаа. 12-оос 8 байна. Занданшатар сайд дандаа дэмжсэнээр аваарай гэсэн шүү.

Илтгэх гишүүн Хаянхярваа гишүүн.

Нэгдүгээр асуудал дууслаа. Батболд гишүүнд баярлалаа. Ажлын хэсэгт баярлалаа.

Хоёрдугаар асуудал. Хөрөнгө оруулалтыг хөхиүлэн дэмжих, харилцан хамгаалах тухай Монгол Улс, Испанийн Вант Улс хоорондын хэлэлцээрийн төсөл зөвшилцөхөөр байгаа. Энэ бол чуулганаар орохгүй манай Байнгын хорооноос гарын үсэг зурах эрх нь олгогдоод явна гэсэн үг.

Занданшатар сайдыг дуудъя, Засгийн газрын хурлаас дуудаарай гэж хэлсэн.

Ажлын хэсэг Билэгдорж-Гадаад харилцааны яамны Гэрээ эрх зүйн газрын дэд захирал, Оюунчимэг-Гадаад харилцааны яамны Гадаад худалдаа, эдийн засгийн хамтын ажиллагааны газрын хоёрдугаар нарийн бичгийн дарга, Жаргалсайхан гэдэг хүн ирээгүй байна. Гадаад харилцааны яамны төрийн нарийн бичгийн дарга Цогтбаатар нар хүрэлцэн ирсэн байна.

Хэлэлцээрийн төслийн танилцуулгыг Засгийн газрын гишүүн, Батлан хамгаалахын сайд Болд хийнэ.

Л.Болд:-Эрхэм гишүүдийн амрыг эрье. Монгол Улс, Испанийн Вант Улстай 1977 онд дипломат харилцаа тогтоосон бөгөөд хоёр талын гадаад худалдаа, эдийн засгийн харилцааны эрх зүйн үндэс нь 1993 онд Монгол Улс Европын холбоотой байгуулсан  худалдаа, эдийн засгийн хамтын ажиллагааны тухай хэлэлцээр болно.

Хоёр орны эдийн засгийн хамтын ажиллагааг идэвхжүүлэхэд эрх зүйн үндсийг бэхжүүлэх нь тэргүүн ээлжийн зорилт мөн. Энэхүү зорилтыг хэрэгжүүлэх үүднээс хөрөнгө оруулалтыг хөхиүлэн дэмжих, харилцан хамгаалах тухай хэлэлцээрийн төслийг хоёр тал 2005 оны 2-р сард тохиролцож үзэглэсэн бөгөөд Испанийн тал хэлэлцээрийн төслийг 2006 онд Засгийн газраар хэлэлцүүлж батлуулсан байна.

Уг хэлэлцээрийн төсөлд Монгол Улсаас бусад улс оронтой урд нь байгуулсан ижил төрлийн хэлэлцээрийн үндсэн зарчим, заалтуудад тусгагдсан болно. Энэхүү хэлэлцээр Монгол Улс, Испанийн Вант Улсын хооронд байгуулагдаж, хоёр улсын хууль тогтоох дээд байгууллагаар соёрхон батлагдах учиртай тул хэлэлцээрийн төслийг тус Байнгын хороогоор зөвшилцөхөөр оруулж байна. Хэлэлцээрт гарын үсэг зурах саналыг оруулж байна. Асуудлыг шийдвэрлэж өгнө үү.

З.Энхболд:-Төслийн танилцуулгатай холбогдуулж асуулт асуух гишүүд байна уу? 

Гончигдорж гишүүн асуултаа асууя.

Р.Гончигдорж:-Би нийтлэг юм асууя. Бусад улсуудтай бид нар яг адил гэрээнүүдийг байгуулсан л даа. Ерөнхийдөө яг тэр стандарт буюу тэр загвар хэлбэрээсээ өөрийн гэсэн онцлог байгаа юу гэдгийг л асууя. Тэр түгээмэл загвараараа байгаа юу?

З.Энхболд:-Албан тушаал нэрээ хэлээрэй, протоколд орно.

Д.Цогтбаатар:-Гадаад харилцааны яамны төрийн нарийн бичгийн дарга. Ер нь хэлэлцээр гэдэг бол хоёр талаасаа харилцан тохирч байж бас хийж байгаа учраас бид нар мэдээж эхнээсээ барихдаа тохирсон загваруудаа л барьж байгаа юм. Гэхдээ хэлэлцээрийн явцад жишээлбэл, Испанийн тал өөрийнхөө хуулийн дагуу тавигддаг шаардлагууд юмуу, хүсэлтүүдийг тавиад ингээд хоёр талаас хэлэлцээр хийгээд тэр загвараас бас жаахан өөр болох тийм тохиолдлууд байж байгаа л даа. Гэрээ болгон тусгай оронтой байгуулж байгаа гэрээ болгон тэр утгаараа өөр өөрийн өнгө аясыг агуулсан, арай өөр өөрийн өвөрмөц онцлогтой байгаад байгаа юм.

Р.Гончигдорж:-Тодотгож болох уу? тухайлбал, хөрөнгө гэдэг ойлголттой холбогдсон ойлголтын хүрээ тэлсэн болон хумигдсан. Мөн түүнийг хамгаалах гэдэг тэр харилцаан дээр ойлгоддог хамгаалалтын арга хэмжээнүүд дээр дэлгэгдсэн болон хумигдсан тийм зүйл байвал тодруулж хэлж өгөхгүй юу.

Д.Цогтбаатар:-Жишээлбэл, саяны тэр дайчилгааны асуудал дээр гэхэд манай яг хуулийн дагуу дайчилгаа хийхэд тухайн дайчилгаа хийх тухай зарыг олон нийтэд хүргэсэн мөчийн үнэлгээгээр тэр дайчлах өмчийн үнэлгээг хийнэ гэж заасан байгаа. Одоо хүчин төгөлдөр үйлчилж байгаа гадаадын хөрөнгө оруулалтын хуулийн дагуу. Энд Испанийн тал ямар асуудал тавьж байгаа вэ гэхээр яг тэрний өмнөх үеийн гэж. Тэгэхээр тэр өмнөх үе нь 1 минутын наана байх уу, 2 минутын наана байх уу, 1 өдрийн наана байх уу гэдэг нь хамаагүй. Гэхдээ тэрний өмнө байх л нэг үнэлгээгээр үнэлье гэсэн тиймэрхүү санал тавьж байгаа л даа. Гэх жишээний иймэрхүү өөрчлөлтүүд байгаа.

Ерөнхий хуулийн агуулга нь хөрөнгө оруулалтыг эцсээ хүртэл хамгаалж байх тэр нь байж байгаа. Зөвхөн тэр мөчийн зөрүү л гарч байх жишээтэй. 

З.Энхболд:-Чулуунбат гишүүн асууя.

О.Чулуунбат:-Хөрөнгө оруулалтыг хөхиүлэн дэмжих гэрээг бид нар олон оронтой байгуулаад байгаа шүү дээ. Практик дээрээс харахад ийм гэрээ байгуулчихсан мөртлөө дараа нь бид хуулиараа бас өөр режим тогтоочихож байнаа даа. Жишээлбэл, алт, зэсний 68 хувийн татварыг бид нар өөр режим тогтоогоод гадаадаас манайд ажиллаж байгаа хоёр компанид хоёр өөр режим тогтоогоод өгчих ийм практик гаргаад бид нар олон улсын шүүхэд дуудагдаад байгаа шүү дээ. Жишээлбэл, алт, зэсэн дээр болохоор зэрэг Бороо гоулд хэвээрээ яваад байдаг. Алтан Дорнод болохоор зэрэг 68-даа багтах жишээтэй. Ийм маргаанууд гарах юм бол дараа нь яаж зохицуулдаг юм бэ?

Д.Цогтбаатар:-Монгол Улс тусгаар тогтносон улсын хувьд post factum өөрийн хууль тогтоомжийг гаргах бүрэн эрхтэй л дээ. Тэр бүрэн эрхийнхээ хүрээнд гаргасан шийдвэрийнхээ хариуцлагыг бас гаргаж байгаа субъект өөрөө л хүлээж байх ёстой. Угаасаа эрх зүйн хувьд. Тэгэхээр энэ гэрээ хэлэлцээрийг жишээлбэл, байгуулаад энэ хоёрын хооронд зөрүү гарах юм бол тухайн хэлэлцэгдэж байгаа арбитрын шүүх байна уу, олон улсын шүүхийнхээ хүрээнд энэ хоёрын аль заалт нь давамгайлах вэ, аль нь өөрөөр хэлбэл, тухайн нөхцөл байдал контексттэйгээ эрх зүйн яг дүн шинжилгээ хийж байж л тухайн арбитр дүгнэлт гаргах байх. Түүнээс одоо шууд тийм ийм гээд бас хариулчих манай яаманд боломжгүй л дээ. Мэдээж олон улсын  гэрээнийхээ эрх зүйг, манай ерөнхий Үндсэн хуульд ч заачихсан заалтын дагуу олон улсын гэрээний дагуу авсан үүрэг хариуцлага давамгайлна гээд заачихсан байж байгаа шүү дээ. Салбар хуулиуд болгондоо тэгээд тусгайлан заагаад өгчихсөн байж байгаа.

З.Энхболд:-Шинэбаяр гишүүн асууя
Ц.Шинэбаяр:-Яг гэрээтэй ч холбоотой биш юмаа. Энэ конвенци батлуулахтай холбоотойгоор манайх ач холбогдол өгөхийн тулд л тэгдэг байлгүй. Танилцуулган дотор Европын холбоо гээд манай гуравдахь хөрш, тэр дотроо Испани манай гуравдахь хөрш гэсэн заалт орсон байна л даа. Бид нар өөр олон зүйл дээр ярьдаг шүү дээ. АНУ манай гуравдахь хөрш, Япон гуравдахь хөрш гээд. Ийм нэр томъёог дандаа л ингэж хэрэглээд байх ёстой юмуу? энэ чухам хэр оновчтой хэлбэр юм бэ, цааш цаашдын юман дээр ямар байвал дээр юм бэ?

Д.Цогтбаатар:-Гуравдагч хөрш гэдэг бол гуравдахь хөрш гэсэн үг биш л дээ. Бид тэгж гадна талынхаа түншүүдэд бас ойлгуулаад явж байгаа. Өөрөөр хэлбэл, энэ бол дугаарлалт биш. Яагаад гэвэл 1 гэж байхгүй, 2 гэж байхгүй манайд. Тийм учраас гуравдахь гэдэг бол гуравдагч гэж хэлээд байгаа нь гурван тоглогчийн нэг нь юм шүү, эхний хоёр нь хоёр түншүүд, нөгөөдөх нь гуравдагч тоглогч. Түүнээс гуравдахь дугаарласан тоглогч биш гэсэн тийм агуулгаар бид нөгөө талдаа тайлбарлаад, гадны тийм эмзэглэл гарч болзошгүй гэж тооцоолж байсан учраас тайлбарлаж ирсэн. Гадна талдаа энийг өнөөгийн байдлаар маш эерэгээр хүлээж авсан байж байгаа. Гуравдагч хөрш гэж бидний нэрлэж байгаа олон улсын түвшингийн бүх л тоглогчид бид энийг гуравдагч хөрш гээд нэлээн тийм эерэгээр хүлээж авч, харин бидний өөдөөс угтуулж ярьдаг. Тэрэн дээр харин жаахан тийм оносон тал байж магадгүй гэсэн тийм дүгнэлт бидэнд байгаа. 

З.Энхболд:-Дэлхий дээр 200 улс байгаа. 198 улсыг нь гуравдагч хөрш гэж ойлгож байгаа юм байгаа биз дээ. Тусгаар тогтносон 200 улс байдаг, 198-ыг нь та нар бүгдээрээ л гаднах гэсэн үг.

Сайхансамбуу гишүүн асууя.

Ш.Сайхансамбуу:-Шинэбаяр гишүүний хэлсэнтэй холбогдуулаад хөрш гэж яривал гуравдагч хөрш чинь уг нь Казахстан юм байгаа биз дээ. Гуравдагч түнш гэвэл харин зүгээр, яривал тэгж ярих л юм. Би нэг юм асууя. Испани чинь манай улсад хөрөнгө оруулалтаараа хэд дүгээр байр ч гэдэг юмуу, аль хавьд байдаг юм бэ?  Ер нь испаниас манайд хөрөнгө оруулъя гэсэн ийм сонирхол хэр зэрэг байдаг юм бэ? Ялангуяа ер нь би сонсоогүй л юм байна, Испаниас Монголд уул уурхайн салбарт ч гэдэг юмуу, аль нэгэн салбарт хөрөнгө оруулалт хийсэн юм байдаг юмуу? ер нь хүсэлт хэр байдаг юм бол Испанийн талаас. Монголтой худалдааны түнш ямар нэгэн уул уурхайн салбарт хөрөнгө оруулах сонирхол хэр байна вэ энэ улсад. Алсдаа магадгүй гээд ийм юм хийж байгаа юмуу?

Д.Цогтбаатар:-Хөрөнгө оруулалтын хувьд гэвэл маш бага л даа. Испаниас Монголд хийсэн байгаа хөрөнгө оруулалтын өнөөгийн байдлаар бидэнд байгаа бүртгэл бол 89.6 мянган долларын л хэмжээний хөрөнгө оруулалт Монгол Улсад байна Испаниас. Манайхаас тэнд бараг л байхгүй байлгүй дээ. Байгаа гэсэн бүртгэл бидэнд байхгүй. Аливаа хөрөнгө оруулалт.

Гэхдээ бид нар төрийн хувьд нөхцөл байдлыг нь бүрдүүлж, үүд хаалгыг нь нээж өгч, эрх зүйн үндэс суурийг нь тавьж өгч байгаа нь ядаад бид тусалдаггүй юмуу гэхэд саад болохгүй байх тэр зарчмаа барьж ажиллаж байгаа юм нэгдүгээрт.

Хоёрдугаарт, энэ хэлэлцээрийг байгуулахгүй болохоор нөгөө талын хөрөнгө оруулалтын асуудал бүр угаасаа Монголыг мэдэхгүй дээрээ нэмээд аливаа нэгэн тэднийхээс орж байгаа, тэднийхээс гаралтай хөрөнгийн эх үүсвэр дээр эрх зүйн хамгаалалт байхгүй юм байна гэдэг дүгнэлт байвал ямар ч хөрөнгө оруулагч хамгийн эхэнд л тэрэн дээр цэг тавиад. За за энийг бэлэн болсон хойно нь ярья гэдэг асуудал гарч ирж байгаа юм. Тэр утгаараа бид нар хөрс суурийг нь л тавьж өгч байгаа. Төрийн хооронд хамтын ажиллагаа эдийн засгийн хамтын ажиллагаагаар олон төслүүд, зээл тусламжийн юмнууд бас яригдаж хэрэгжиж байдаг л даа. Улаанбаатар хотын усан байгууламжийг цэвэрлэх станц гээд бас юмнууд яригдаж байдаг. 

З.Энхболд:-Ерөнхий хөрөнгө оруулалтыг хөхиүлэн дэмжих хэлэлцээртэй холбоотой асуулт над байна. 1991 онд БНМАУ гэж байхдаа Их Британи Умард Ирландын Нэгдсэн Вант Улстай хэлэлцээр байгуулсан байгаа юм. Тэр хэлэлцээрийн БНМАУ-ын залгамжлагч нь Монгол Улс учраас эрх үүрэг нь шилжээд явж байгаа шүү дээ. Тэгэхээр  Goldman sachs компани дээр сая Олон Овоот билүү тэрний юугаар гомдол ирчихсэн байна л даа,  хуулийн фирмийн, Хууль зүйн сайд, Ерөнхийлөгч хоёрт ирсэн байна лээ. Хуулбарыг нь надад ирүүлсэн байгаа юм. Энэн шиг Чулуунбат гишүүний хэлсэн Алтан Дорнод бас нэг маргаан. Иймэрхүү талын хэлэлцээртэй маргаанууд цаашид гараад байх шинжтэй болоод байна л даа. Мэдээж Хууль зүйн яам шүүхдэлцэхээр очдог байх. Гэрээг нь болохоор та нар байгуулчихсан байдаг. Тэгэхээр Хууль зүйн яам танай хоёрын хоорондын ажлын уялдаа ямар байдаг юм?

Хоёрдугаарт, Goldman sachs-ийг яах юм бэ? гэдэг ийм зүйл дээр хариулт өгөөч.

Г.Занданшатар:- Goldman sachs-ын асуудлаар болон бас Ernst & Young гээд хоёр компанитай холбоотой асуудал яригддаг. Энэ Ерөнхийлөгчийн Тамгын газарт ирсэн байна лээ. Манайх бол Ерөнхийлөгчийн Тамгын газраас Goldman sachs компанийн тавьсан асуудлыг Сангийн яаманд уламжилсан байгаа. Эрдэс баялаг, эрчим хүчний яам хоёрт уламжилж байгаа. Эрдэс баялаг, эрчим хүчний яам, Сангийн яамны хамаарах асуудал. Ernst & Young-тай холбоотой асуудлыг Сангийн яаманд уламжилж энэ асуудлуудыг судалж, хуулийн дагуу шийдвэрлэх талаас нь анхаарч ажиллахыг уламжилсан, ингээд ажиллаж байна.

Д.Цогтбаатар:-Хууль зүйн яамтай бид байнгын уялдаатай ажилладаг л даа. Энд жишээлбэл, хэлэлцээрүүдийг харж байхад заавал Засгийн газарт оруулахынхаа өмнө Хууль зүйн яамнаас бид нар саналаа авч байгаа. Энэ хэлэлцээг явуулж байх явцдаа ер нь түрүүнд Гончигдорж гишүүн ч бас асууж байсан. Загвар бий манай талаас. Тэр загварыг ерөөсөө монголын төр өөрөө хамтран бүх яамдуудынхаа оролцоотой боловсруулсан тийм юу байж байгаа. Тэр загваруудаасаа аль нэг тийшээ хэвийж, гажих тийм тохиолдол гарахад заавал Хууль зүйн яамнаас манай Эрх зүйн газраас байнга санал авч ажиллаж байгаа.

Цаашдаа маргаан гарах асуудал дээр хөрөнгө оруулалтын хэлэлцээр гэдгийг аль аль талдаа манайх ч, тэднийх ч байгуулахдаа яг л эрх зүйн харьцаанд орж байгаа. Эцсийн гэрээ хэлэлцээр шалгагддаг тэр мөч нь яах аргагүй маргаан гарахаар л шалгагдана. Тийм болохоор ийм юм гарч магадгүй тэгвэл ийм дүрэмтэй, ийм тохиролцоотой байсан шүү гэдгийгээ бичгээр бид нар буулгаж байгаа болохоор гарах болгонд нь жишээлбэл, хамгийн суурь бичиг баримт болж гарч ирж байх болно л доо. Цаашдаа бол.

З.Энхболд:-Тийм учраас энэ хэлэлцээрийн үг болгон чинь үнэтэй болчихоод байгаа юм л даа. Тэгэхээр яахав дээ өнөөдөр 80 хэдэн мянган долларын хөрөнгө оруулалттай Испани Улс байна, маргааш бас нэмэгдчихэж магадгүй. Өнөөдөр нэг ийм жижүүрийн юмаа хийчихье гэж явах чинь өөрөө дараа нь маргаан гарсан үед, 80 сая долларын маргаан гарсан үед шүүх дээр очоод проблем үүсгээд байх тал руу явчих гээд байна шүү дээ. Тийм учраас энэ үг өгүүлбэр, таслал болгон чинь дараа нь шүүхдээ очих Хууль зүйн яамтайгаа тохиролцож байхгүй бол хуульчид янз бүрийн юм хэлж өгнө шүү дээ. Нэг үгийг яаж ойлгохоос өгсүүлээд. Харахад гэмгүй юм шиг юм энэ хэлэлцээрт орчихдог. Яваандаа тэгээд л асуудал үүсч байдаг.

Би Goldman sachs-ийг хэрвээ манайхыг шүүхэд өгөх юм бол яах аргагүй унахаар юм байна гэж уншаад байгаа юм л даа. Үүргээ биелүүлээгүй. Тийм тохиолдолд шүүхэд хүрэлгүйгээр асуудлыг шийдэх арга байдаг бол их төлбөр багатай шийдэгдэх юм байгаа юм шүү дээ. Арбитрын шүүх бол торгоод дуусдаг газар байхгүй юу. Ингэсэн учраас танайхыг төдөн саяар торголоо гээд. Тэрнийг нь давж заалдаж болдоггүй, хэрэгжээд явчихдаг. Барих үндэслэл чинь өөрөө яг ийм төрлийн хэлэлцээр болчихдог байхгүй юу. Цаашид хэлэлцээрийн талаар би саналаа хэлье. Гишүүд бас саналаа хэлэх байх.

Нэг айлчлалд зориулж ийм цаас үйлдвэрлэхээ бид боливол яасан юм бэ. Үнэхээр хөрөнгө оруулалт орж ирэх магадлалтай улстай нэлээн сайн хэлэлцэж байж удаан хугацаанд хэлэлцээр хийсний дараа байгуулж байвал яасан юм бэ гэдэг ийм санал байгаа юм. Галочка тавихын тулд хэлэлцээр байгуулчихдаг, нөгөөдөх нь дараа нь гай болдог. 

Занданшатар сайд утсаар ярихаа зогсоогоод саяны миний хэлсэн дээр яамныхаа байр суурийг хэл дээ. Цаашид ийм төрлийн  хэлэлцээрийг хэр олныг оруулж ирэх юм бэ? цөөрүүлбэл яасан юм бэ гэж яриад байна л даа. Үнэхээр хэрэгтэй улстай, үнэхээр сайн бодож байж байгуулъя. 

Г.Занданшатар:-Нэг талаас хөрөнгө оруулалтыг харилцан хамгаалах, хөхиүлэн дэмжих тухай гэрээ, хэлэлцээрүүдийг бас өргөн хэмжээнд байгуулж, аль болох гаднын хөрөнгө оруулалт Монголд орж ирэхэд тааламжтай орчин нөхцөлийг бүрдүүлэх чиглэлээр нь анхаарч ажиллах шаардлагатай байна гэж үздэг. 

Нөгөө талаас нь Энхболд даргын хэлж байгаатай бас санал нэгдэж, манай Монгол Улсаас гадагшаа хөрөнгө оруулах тэр бололцоо бас хязгаарлагдмал байгаа үед энэ хөрөнгө оруулалтын харилцаа, хамгаалах, хөхиүлэн дэмжих тухай гэрээ хэлэлцээрүүдийг бас нарийвчлан судлах тийм хоёр талтай л асуудал яригдаж байгаа.

Цаашдаа бол Канад Улстай гэрээ хэлэлцээр байгуулах ийм санал тавигдсан. Дэлхийн худалдааны байгууллагын гишүүн орнуудтай бас чөлөөт худалдааны хэлэлцээр огт байхгүй улс бол манайх байгаа юм. Тийм учраас хөрөнгө оруулалтыг хөхиүлэн дэмжих асуудлын зэрэгцээ илүүтэйгээр бид нар энэ чөлөөт худалдааны хэлэлцээрийг АРТА буюу Ази номхон далайн худалдааны хэлэлцээрт элсэх Япон, БНСУ-тай чөлөөт худалдаа, эдийн засгийн түншлэлийн хэлэлцээрийг Японтой, Солонгостой чөлөөт худалдааны хэлэлцээрүүдийг байгуулах чиглэлээр тэр тал руу бас нэлээн ач холбогдол өгч анхаарч ажиллаж байгаа.

Испанитай асуудал бол ерөнхийдөө бас тухайн үедээ нэлээн шийдэгдсэн, ер нь цаашдаа хөрөнгө оруулалтын тааламжтай орчныг томоохон улсууд, европын улсууд, гуравдагч хөрш гэж хэлээд байгаа өндөр хөгжилтэй улс орнууд болон манайхтай уламжлалт сайн харилцаатай улсуудтай хөрөнгө оруулалт хийх, харилцан хамгаалах, хөхиүлэн дэмжих хууль, гэрээнүүдийг байгуулж байх нь бас зүйтэй юмаа гэсэн ийм чиглэл яригддаг. Цаашдаа ч дипломат харилцаа тогтоосон улсуудынхаа тоог нэмэгдүүлэх, харилцан хөрөнгө оруулалтын гэрээ хэлэлцээрүүдийг ч гэсэн байгуулж байх, нөгөө талаасаа эдийн засгийн ач холбогдлоосоо улс төрийн ач холбогдлыг нь бас Монгол Улсын хувьд харгалзан үзэх ёстой юм болов уу гэж ингэж л хоёр талдаа л яригддаг асуудал юм билээ.

З.Энхболд:-Энэ чинь чуулганд орохгүй тиймээ. Гарын үсэг зурах эрх өгөөд ингээд явуулах гэж байна шүү дээ. Зөвшилцөж байгаа. Саналтай гишүүд байна уу, яг хэлэлцээрийн төслийн талаар.

Н.Энхболд гишүүн
Н.Энхболд:-Би дэмжиж байна, товчхон хэлэхэд. Ялангуяа эдийн засаг чадавхи томоохон ийм улс орнуудтай ийм угтвар байдлаар ийм гэрээ хэлэлцээр хийж байхад илүүдэх ч юм байхгүй л дээ. Айлчлалд зориулж юм хийх гэдэгтэй бас санал нэгдэж байна. Энэ айлчлал хийхийн тулд. Энэ яагаад ийм байдалд хүрдэг юм гэхээр гадаад харилцаа Гадаад хэргийн яамны ажлыг дүгнэдэг хүмүүс ч тэр, манай нийгэм ч тэр манай айлчлал хийсэн юм бол заавал нэг юмтай ирэх ёстой гэсэн бас нэг ийм. Нэг талаар буруу хүлээлт бий болчихдог юм. Аливаа асуудлыг шийдэхэд ялангуяа улс хоорондын харилцааны асуудлыг шийдэж байхад хэд дахиж уулзаж байж, хичнээн ч удаа ярьж байж шийдэх ийм тохиолдол гарч болно л доо. Энийг бас нэг зөв ийм уур амьсгал дүгнэдэг хүмүүс, нийгэмд бий болгох тал дээр өнөөдрийн манай хурал энэ материал гарлаа гэж бодоход заавал ч тэгж байх албагүй юм байна гэсэн тийм ойлголт өгчихвөл бас сайн байгаа юм.

Нэг юм зориуд хэлье, энэ гэрээтэй ч холбоотой асуудал. Сая хэд хэдэн компани Монгол Улсыг шүүхэд өгвөл яах вэ гэдэг асуудлаар. Өгвөл алдах магадлал өндөр байгаа тухай ярьж байна. Энэ эцсийн дүндээ бид нарын буруу л гэж боддог. Нэгэнт л нэг газартай гэрээ хэлэлцээр хийгээд, конвенцид нэгдээд ирчихсэн юм бол дараа дараагийн шийдвэрүүд нь, дараа дараагийн үйл ажиллагаа тэр өмнөх юмнуудтайгаа уялдаа холбоотой л явж байх хэрэгтэй. Тэгэхгүйгээр бид нар тухайн үеийн коннектураас болоод тэгдэг юмуу, улс төрийн уур амьсгалаас болоод эсвэл нэг хэсэг эх оронч хүмүүс гарч ирээд энэ ерөөсөө түрүүнд худал буруу юм хийчихсэн байсан юм байна, энийг заавал өөрчлөх ёстой гээд тэрэндээ зөрчсөн, тэрнээсээ урд нь байгуулсан гэрээ, амалсан амлалтаасаа зөрсөн шийдвэрүүд гараад яваад байгаа нь түр зуурын гоё харагдах талаасаа хэрэгтэй юм шиг мөртлөө хэтдээ Монгол Улс ерөөсөө нэг хууль гаргачихаад, эсвэл нэг гэрээ хэлэлцээр байгуулчихаад тэрнийгээ зөрчиж байдаг, итгэлгүй түнш, хууль ёс мөрдөж биелүүлж сураагүй, төрийн бодлого үйл ажиллагаа нь залгамж чанар байдаггүй, нэг нь гарч ирээд нөгөөдөхөө үгүйсгээд ингээд явж байдаг гээд ийм уур амьсгал бий болгох нь илүү хортой юм байгаа юм.

Дээр нь мэдээж өмнөхөөсөө зөрчиж шийдвэр гарахаар шүүхэд очоод манайх хожигдож л таараа, ялагдаж л таарна. Тэр тэр юмнуудаа бүх шатны шийдвэр гаргагч нар, ялангуяа УИХ, Засгийн газар бол бүр онцгой анхаарч байх ёстой юм байна лээ. Ийм соёл тогтоохгүй бол цаг үеийн, тухайн үеийн уур амьсгал элдэв юмнаас болоод улсынхаа нэрийг бүхэлд нь баллаад явдаг ийм практикаасаа манайхан шат болгондоо бодож үзэж татгалзахгүй бол цаашдаа бид нар их олон компаниудтай, их том том гэрээнүүд хийнэ. Тэгээд л тэрнийгээ зөрчвөл… одоо энэ хоёр гурван компанитай ярьж байгаа хэмжээнийхээс хамаагүй илүү хэмжээний мөнгө, торгууль, нэр хүндийн асуудал хөндөгдөж ярих болно гэдгийг харах хэрэгтэй юм байна лээ. Зориуд бас би өнөөдрийн хурал дээр хэлье, чуулган дээр ч хэлнэ гэж би бодож байгаа. Зарчмын хувьд би энийг дэмжиж байна.

З.Энхболд:-Гончигдорж гишүүн
Р.Гончигдорж:-Давхардаж байгаа ч гэсэн бас хэлэх нь зүйтэй байх. Энийг дэмжиж байна. Н.Энхболд гишүүний хэлж байгаа үзэл санаатай яг санал нэгдэж байгаа, хатуу байр суурь. Ер нь Монгол Улс өнөөдөр дэлхийн глобальчлалд идэвхтэй оролцогч нь байя. Аль ч орнуудад хөрөнгөө ирээдүйд оруулах, мөн өнөөдөр зайлшгүй шаардлагатай байгаа гадаадын хөрөнгө оруулалтыг өөртөө татах, ялангуяа тодорхой улсуудтай өнөөдөр бага хэмжээнд байгаа тэр эдийн засгийн харилцааны идэвхжилийг нэмэгдүүлье гэх юм бол зайлшгүй урьдчилсан нөхцөл нь энэ хөрөнгө оруулалтын харилцан хамгаалах гэрээг харилцан байгуулах тухай асуудал байдаг. Тэгэхээр зэрэг ганцхан бид нар үнэхээр саяны гишүүний хэлж байгаагаар хариуцлагатай л байх ёстой. Монгол Улс дэлхий нийтийн хамтлагт нэр хүндтэй улс орон байя гэвэл нэгдэж орсон гэрээ хэлэлцээр, хоёр талын гэрээ хэлэлцээрүүдийг хатуу мөрдөж сахиж чаддаг байж. Энэ нь ч гэсэн манай төрд өөрт нь хатуу ташуур юмаа гэж би хашилтанд хэлмээр байна.

Ингэх юм бол бид нар хөрөнгө харилцан хамгаалах, хөхиүлэн дэмжих гэрээтэй улс орон. Тийм учраас энэ оронтой ийм ийм эрх зүйн хүрээн дотор ажиллана. Ийм учраас бидний байгуулж байгаа олон талын болон хоёр талын эдийн засаг, хөрөнгө оруулалтын гэрээнүүд яаж чамбай хийгдэж, яаж бүх зүйлийг тооцсон, эрсдэлийг тооцсон байх вэ гэдэг тийм журмаар юмнууд хийгдэж байх ёстой. Энэ үүднээсээ энэ өөрөө бас биднийг илүү боловсронгуй болоход, бидний олон улсын эдийн засгийн  хөрөнгө оруулалтын гэрээ хэлэлцээрүүд хариуцлагатай болоход энэ өөрөө бас нэг чухал түшиц болно гэж бодож байгаа юм. 

Испани Улстай бас бид нар цаашаа харилцах олон талын харилцааны тэр сонирхлуудыг бас нэгэнт тодорхой түвшинд айлчлал хийх гэж байхад хөндөж таарна. Хөндөхөд хөрөнгө оруулалтын харилцан хамгаалах гэрээтэй болж байгаа тэр түвшиндээ ярихад нэг өөр хэрэг. Тийм түвшингүйгээр ярихад бас нэг өөр түвшин гарч ирнэ шүү дээ. Энэ агуулгаар би ямар нэг хэвлэлд бичдэгээр зүгээр л нэг хэлэх үгтэй байхын төлөө биш, энэ нь өөрөө цаашдын том зорилгын тухай асуудлаа хэрэгжүүлэхийн төлөө байна. Нэгэнт ийм гэрээтэй болсон шүү гэхээр зэрэг ярих асуудал өргөн хүрээгээ хамрах ёстой гэж. Тухайлбал, Испанийн эрүүл мэндийн салбар, эрүүл мэндийн аялал жуулчлалын асуудал, энийг бид нар өнөөдөр аялал жуулчлалын хөгжлийн асуудал гэж ярьж байвал тэр лүү их анхаарлаа хандуулж, манайхан тэндээс бас нэлээн тодорхой хэмжээний хөрөнгө оруулалт болон аялал жуулчлалыг олон тулгуурт аялал жуулчлал гэдэг юмуу, олон салбарт аялал жуулчлал хөгжүүлэхэд л тухайлбал, Европ талд сонгодог жишээ болох тийм л улс орны нэг гэж ингэж ойлгогдоно л доо. Энэ мэтчилэнгээр.

Тийм учраас энийг дэмжиж байна. Бид нарт даргын хэлдгээр болгоомжлолууд байх ёстой. Энэ болгоомжлол бол бид нарт харин цаашаахи хатуу сахилга, хатуу хариуцлага, төрийн зохистой бодлогыг хэрэгжүүлж чаддаг байхад дахиад нэг ташуур нэмэгдэж байна. Цаашаа сайн болох нь ээ гэдэг ийм өөдрөг байдлаар энийгээ үнэлээд явах нь зүйтэй юмаа гэсэн ийм санаа оноотой байгаа юм.

Хөрөнгийн тухай ойлголт, хөрөнгийг хамгаалах механизмын хувьд тавьж байгаа зарим онцлогууд гэж ярьж байгаа зүйлүүд дээрээ бас анзаарах хэрэгтэй. Тэрэн дээрээ дараа хэлэлцээр хийхдээ бас ойлголцлын зүйлүүдийг, энийг ойлгох ойлголцлолоо тухайлбал, зайлшгүй хөрөнгө дайчлах emission-ийг бий болгоход хөрөнгийн үнэлгээний асуудал дээрээ бид яах вэ гэдэг асуудал дээрээ тухайлбал ийм юмнууд дээрээ бид нар ярьж болох зүйлүүд бий. Тэрэн дээрээ аль болох Монголынхоо тал руу илүү ашигтай болгох тэр боломжууд нь байвал тэр чиглэлдээ яг байгуулахдаа ажиллах нь зүйтэй юм шүү. Тийм чиглэлийг бас манай Байнгын хорооноос өгөх нь зүйтэй юмаа гэж ойлгогдож байгаа. 

Тийм учраас илүү Монгол Улс өөрийн гэсэн байр сууриас бүх оронтой харьцангуй нэгдмэл стандартыг барьдаг байх, тэр чиглэлээрээ. Тэрнээс хазайж байгаа хазайлт нь илүү монгол тал руугаа, илүү таатай нөхцөлийг бүрдүүлэх чиглэлд нь байх учрыг бас дотроо хичээж ингэж хийх нь зүйтэй юмаа гэсэн ийм саналтай байна.

З.Энхболд:-Зоригт гишүүн
Даш.Зоригт:-Би бас товчхон хэлье. Энэ дээр дэмжиж байна. Энэ төслийг. Яагаад гэвэл эцсийн дүндээ орж ирсэн заалтуудыг хараад байхад дандаа жишиг болсон загвар заалтууд байна. Бид нарын авч байгаа үүрэг  хариуцлага бол өөрийнхөө улс, дотоодын компаниудтай өгч байгаа энэ нөхцөлийн дагуу л эдний компани оруулж ирж байгаа хөрөнгө оруулагчдад ийм л  нөхцөл олгоно. Бусад компаниуд, бусад орнуудад олгож байгаа нөхцөлийнхөө дагуу л эдний хөрөнгө оруулагчтай харьцана гэсэн ийм л ерөнхий үүрэг  хүлээж авч байгаа ийм загвар гэрээ орж ирж байгаа. Ийм гэрээ байгуулснаараа Испани Улстай өнөөдөр хэдий хэмжээний хөрөнгө оруулалт байгаа билээ, тийм учраас байгуулах шаардлагагүй гэж ярихаасаа илүү харин энийг байгуулснаараа цаашлаад бас хэдэн төгрөгний, тав арван төгрөгний ч гэсэн хөрөнгө оруулалт орж ирвэл Монгол Улсад л хэрэгтэй болох байх. Тийм учраас энэ гэрээг байгуулах нь зүйтэй гэж үзэж байна.

Хоёрт, урд өмнө байгуулсан гэрээний дагуу ямарваа нэгэн маргаан гарч ирж байгаа байдал байгаа. Тэр нь эцсийн дүндээ Монгол Улсынхаа хуулийн дагуу, бид нарын л элсэж орсон арбитрийн шүүхийнх нь журмын дагуу л шийдэгдэж байгаа журам. Буруу юу зөв үү гэдэг нь тэр шүүхээрээ л шийдэгддэг бусад олон улсын жишиг байгаа учраас тэрнээс айж ийм гэрээ байгуулахгүй байх нь буруу. Энэ гэрээг байгуулах нь зүйтэй гэж үзэж байна.

З.Энхболд:-Батсуурь гишүүн

Я.Батсуурь:-Гадаад хэргийн яам хөрөнгө оруулалтыг харилцан дэмжих, давхар татвараас чөлөөлөх эрхийн төсөлтэй харьцуулж үзэхэд энэ загвар маягийн хэлэлцээрийг улс орнуудтай, олон улс орнуудтай байгуулдаг. Энэний ач холбогдлыг манайхан сайн төдийлөн бас ойлгохгүй байх шиг байна. Энэ бол их чухал хэлэлцээрүүд байдаг юм. Нэгдүгээрт, өндөр хөгжилтэй орнуудаас хөрөнгө оруулалтыг татахын тулд зайлшгүй энэ хөрөнгө оруулалтыг хөхиүлэн дэмжих, хамгаалах тухай хэлэлцээр, гэрээ, давхар гэрээг байгуулахыг шаарддаг юм. Манай улс бол уул уурхайгаа хөгжүүлэхээс авахуулаад гадаадын өндөр хөгжилтэй орны том том хөрөнгө оруулалтыг зайлшгүй шаардлагатай байгаа юм. Энэ үүднээсээ шаардлагатай.

Нөгөө нэг зайлшгүй шаардлага нь болохоор зэрэг сүүлийн үед манай хөрөнгө оруулагчид манай бизнесийнхэн гадаадын улсуудад, ялангуяа өндөр хөгжилтэй орнуудын том компанийн хувьцааг худалдаж авахаар манайхаас гадагшилсан хөрөнгө оруулалт бас нэмэгдэж байгаа юм. Хүний хөгжлийн санд бид нар Хүний хөгжлийн сангийн мөнгөнөөс гадаадын том компаниудын хувьцааг авчирч өсгөнө гэсэн заалт орсон байгаа. Сая өчигдөр тэр төсвийн тогтвортой байдлын хуулийн тухай төсөлд бас ийм заалт явж байна лээ. Тэр төсвийн тогтвортой байдлын сан байгуулаад сангийн 0.5 хувиас, дотоодын нийт бүтээгдэхүүний 0.5-аас илүү гарсан хэсгийг гадаадын хөрөнгө оруулалтын банкууд, сангууд хийж өсгөж үржүүлнэ гэсэн. Тэгэхээр манайхан өөрсдөө бас гадаадад өөрсдөө хөрөнгө оруулах шаардлагагүй болж байгаа учраас одоо эргээд хоёр талын харилцан ашигтай байх энэ зам руугаа орж байгаа юм. Урьд өмнө гадаадын хөрөнгө оруулалтыг татах л шаардлагатай байсан юм. Энэ хэлэлцээрийг зайлшгүй дэмжих шаардлагатай, байгуулах шаардлагатай гэж үзэж байгаа юм.

З.Энхболд:-Сайхансамбуу гишүүн саналаа хэле.

Ш.Сайхансамбуу:-Би түрүүнд асуулт дутуу болчихжээ. Испанийн талаас хэр зэрэг манайхыг сонирхон хөрөнгө оруулалт хийх гээд байгаа юу? Манай санаачилгаар голдуу яваад байгаа юм байна гэж би ойлголоо. Ярианаас. Нэг айлчлал болох гэж байгаа юм байна. Бүр ярих юм байхгүй. Манайх ийм хуультай гэж энэ хуулийг л батлуулж аваад очиж ярих гэж байгаа юм байна гэж ойлголоо шүү дээ. Зөв үү, би буруу ойлгоод байна уу?

Г.Занданшатар:-44 улстай манайх хөрөнгө оруулалтыг хөхиүлэн дэмжих, харилцан хамгаалах тухай гэрээтэйг хэлсэн байх. Энэ чинь ер нь хүнийг орж ирээд Монгол Улсад бизнес эрхэл, тэгэхэд нь бид нар юмыг нь ямарваа нэгэн шалтгаанаар булааж авахгүй, хууль бус үйл ажиллагаа явуулахгүй гэсэн хоёр талын харилцан гэрээ шүү дээ. Түүнээс биш энэ дотор тийм жишээлбэл, зарим улс орнууд Хойд Солонгост хөрөнгө оруулалт хийх үү, Хятадад хөрөнгө оруулалт хийх үү гээд сонирхохдоо тэрэн дотор тэр баталгааг л нэхэж байдаг. Тийм учраас аль болох ийм харилцаа, хөрөнгө оруулалтыг хөхиүлэн дэмжих, харилцан хамгаалах гэрээ байгуулж байх нь зүйтэй гэж үздэг юм шиг байгаа юм.

Энэ дотроо Испани энэ чинь 2005 онд байна уу, яригдаж шийдэгдээд, 2006 онд Испанийн тал нь гарын үсгээ зурчихсан ийм л үзэглэчихсэн ийм л гэрээ яваад байгаа юм. Тийм учраас манай талаас аль болох хурдан гаргаад ёсчлоод явбал зүйтэй байна гэсэн ийм л. Айлчлалтай холбогдож байгаа асуудал байхгүй.

Ш.Сайхансамбуу:-Би бас их дотроо баярлахгүй юу. Испаниас баахан хөрөнгө оруулах гээд манайх хууль эрх, ёс зүйн юм нь байдаггүй, тэгээд яаралтай энэ хуулийг оруулж, Испанийн талаас шахалт үзүүлж байгаа юм болов уу гэж уг нь их горьдлоо л доо. Тэгж дотроо баярласандаа болоод тийм асуулт тавьчихлаа. 

Би түрүүнд асуучихсан. Энэ бол ирээдүйгээ харж Испанийг Европын холбооны гишүүн орон, мөнгө хөрөнгөтэй, алсдаа манай улсыг бас жаахан гайгүй болоод ирвэл тоогоод харьцчихаж магадгүй гэсэн ийм алсын хараатай ийм гэрээ хэлцэл оруулж ирж байгаа юм байна гэж би тэгж ойлголоо. Тэгээд энийг дэмжээд явуулах нь зөв юм байнаа гэж бодож байна.

З.Энхболд:-Гишүүд санал хэлж дуусч байна. Би бас сүүлд нь нэг санал хэлчихье. Гэрээ хэлэлцээрийг байгуулахдаа дараа нь шүүхэд очно гэж үргэлж бодож байгуулж байгаа юм л даа. Бид нар шүүхэд очоод хамгаалах хуулийн фермээ, олон улсын хэмжээний хуулийн фермээ бойжуулж чадаагүй байгаа, одоо хүртэл. Тэгэхээр дандаа гадаадын компани хөлсөлж авдаг, төсвийн нэлээн их мөнгө явчихаад байгаа юм. Тэгэхээр Хууль зүйн яам бол Засгийн газрын тогтоолын бусад тогтоол дээр санал өгдөгөөсөө илүүтэйгээр энийг дараа нь шүүхэд очно, тийм тохиолдолд яахав гэдгээр нь үг үсгийг нь харж байх саналыг би гаргаж байгаа юм. Тийм хүчин чадалтай бол, ядаж компани хөлсөлж авахад, ажлынхаа даалгаврыг бичиж өгч чадахаар тийм чадвартай Хууль зүйн яам болох хэрэгтэй.

Цаашид монголын хуулийн компани энэ шүүхдэлцэхэд нь очиж байдаг. Тэр монголын хуулийн компаниас Гадаад яам, Хууль зүйн яам хоёр санал авч байдаг л болмоор байгаа юм л даа. Ирээдүйд шүүхдэлцэх юмандаа бэлдэж. Тэрнээс нэг сайхан хөрөнгө оруулна гэдэг сайхан санаагаар баахан гэрээ байгуулчихдаг, яваандаа муудалцахаараа шүүх рүү л явна шүү дээ. Тийм санал байна. Гишүүдийн хэлсэн саналуудыг адилхан саналуудыг нэгтгээд Засгийн газар луу явуулах бичгэнд тусгаж өгье. 

Одоо саналаа хураая. Хөрөнгө оруулалтыг хөхиүлэн дэмжих, харилцан хамгаалах тухай Монгол Улс, Испанийн Вант Улсын хоорондын хэлэлцээрийн төслийг дэмжье гэсэн томъёоллоор санал хураалгая. Дэмжиж байгаа гишүүд гараа өргөе. 13-аас 11 дэмжиж байна. 

Энхболд гишүүн чуулган руу орно гэсэн энэ орохгүй шүү дээ, тэр үед үгээ хэлнэ гэж байгаа бол. Тэгэхээр би өөрийн чинь үгийг Засгийн газар луу явах бичгэнд дэлгэрэнгүй бичье.

Уг асуудлыг хэлэлцсэн тухай Байнгын хорооны тэмдэглэл, санал, дүгнэлтийг Засгийн газарт хүргүүлнэ.

Хоёрдугаар асуудал дууслаа.

Гуравдугаар асуудал. Монгол Улсын Засгийн газар, АНУ-ын Засгийн  газар хооронд 2007 оны 10 сарын 22-ны өдөр байгуулсан Мянганы сорилтын гэрээний хавсралтад нэмэлт, өөрчлөлт оруулах тухай гэрээний төслийг зөвшилцөхөөр оруулж байгаа. Энэ бас чуулган руу орохгүй. Манай Байнгын хорооноос гарын үсэг зурагдах эрх нь олгогдоод явагдана. 

Ажлын хэсэг, илтгэгч Занданшатар-Гадаад харилцааны сайд, Бат-Эрдэнэ-Зам, тээвэр, барилга, хот байгуулалтын яамны төрийн нарийн бичгийн дарга, Доржханд-Сангийн яамны зээл тусламжийн бодлого, хамтын ажиллагааны газрын орлогч дарга, Болдхүү-Эрдэс баялаг, эрчим хүчний яамны газрын орлогч захирал, Баярбаатар-Монголын мянганы сорилын гүйцэтгэх захирал ийм улсууд ажлын хэсэгт байна.

Танилцуулга хийхийг Занданшатар сайдаас хүсье.

Г.Занданшатар:-УИХ-ын эрхэм гишүүд ээ,

Монгол Улсын эдийн засгийн өсөлтийг дэмжих замаар ядуурлыг бууруулах зорилго бүхий 285 сая орчим долларын буцалтгүй тусламж олгох тухай Мянганы сорилтын гэрээг 2007 оны 10-р сарын 22-ны өдөр байгуулж, улмаар 2008 оны 1-р сарын 15-ны өдөр УИХ-аар соёрхон батлуулжээ. 

Урьдчилан тооцоолох боломжгүй нөхцөл байдлын улмаас энэхүү гэрээний нэг хэсэг болох Төмөр замын төслийг 2009 оны 7-р сард зогсоож, уг төслийн санхүүжилтийг одоо хэрэгжиж буй бусад төслийг өргөтгөх, шинэ төслүүдэд зарцуулах тухай шийдвэрийг тухайн үед нь Засгийн газраас гаргасан юм. 

Монгол Улсын Засгийн газраас богино хугацааны төслүүдийн нийгэм, эдийн засгийн үндэслэл, үнэлгээ, дүгнэлтийг боловсруулан төслийн баримт бичгийг АНУ-ын Мянганы сорилтын корпорацид өгүүлсэн. Мянганы сорилтын корпорацийн удирдах зөвлөл нь шинээр үүссэн нөхцөл байдалд бодитой үнэлэлт, дүгнэлт хийж, Төмөр замын төслийн 187 сая долларын санхүүжилтийг бүрэн хэмжээгээр Монгол Улсын төсөлд үлдээж, 50 сая долларыг эрүүл мэнд, техник, мэргэжлийн боловсролд, хот орчмын бэлчээр менежментийн төслүүдийг өргөтгөхөд, 127 сая ам.долларын санхүүжилтийг авто зам, цэвэр агаар төслүүдэд тус тус дахин хуваарилахаар шийдвэрлэсэн бөгөөд 12 сарын 14-нд энэхүү шийдвэрээ АНУ-ын конгресст уламжилсан байна. 

АНУ-ын конгресс уг шийдвэрийг 2009 оны 12-р сарын 29-нд дэмжсэнээр АНУ-ын зүгээс Монголын мянганы сорилтын гэрээний талаархи албан ёсны шийдвэр гарсан тул энэхүү гэрээнд оруулах нэмэлт өөрчлөлтийг УИХ-д өргөн барих саналыг оруулж байна.

Мянганы сорилтын гэрээний үзэл баримтлал, үндсэн нөхцөл болзолд ямар нэгэн шинэ өөрчлөлт ороогүй бөгөөд зөвхөн гэрээний хавсралтад заасан нь төсөл тус бүрийн тайлбар орсон нэмэлт өөрчлөлтүүд, шинэ төслүүдийн тайлбарыг нэмж энэ талаар Америкийн талтай урьдчилсан байдлаар тохиролцоод байна.

Монгол Улсын мянганы сорилтын гэрээний 6-р зүйлийн 6.3-т заасны дагуу Монгол Улсын Сангийн сайд АНУ-ын Мянганы сорилтын сангийн корпорацийн дэд ерөнхийлөгч нар Монгол Улсын мянганы сорилтын гэрээнд оруулах нэмэлт, өөрчлөлтөд Засгийн газрыг төлөөлж гарын үсэг зурах бүрэн эрхтэй. Монгол Улсын мянганы сорилтын гэрээнд оруулах нэмэлт, өөрчлөлт хүчин төгөлдөр болсноор энэхүү гэрээ 2013 оны 9-р сар хүртэл үргэлжлэн хэрэгжих болно. Анхаарал тавьсанд баярлалаа.

З.Энхболд:-Эдийн засгийн болон Төсвийн байнгын хороодын санал, дүгнэлтийг танилцуулъя. 

Монгол Улсын Засгийн  газар, АНУ-ын Засгийн газар хооронд байгуулсан Мянганы сорилтын гэрээний хавсралтад нэмэлт, өөрчлөлт оруулах тухай гэрээний төслийг зөвшилцөх асуудлаар Төсвийн болон Эдийн засгийн байнгын хороодоос гаргасан хамтарсан санал дүгнэлт. 2010 оны 1 сарын 19.

Монгол Улсын Засгийн газраас 2010 оны 1 сарын 13-ны өдөр Монгол Улсын Засгийн  газар, АНУ-ын Засгийн газар хооронд байгуулсан Мянганы сорилтын гэрээний хавсралтад нэмэлт, өөрчлөлт оруулах тухай гэрээний төслийг УИХ-ын Байнгын хороотой зөвшилцөхөөр өргөн мэдүүлсэн билээ.

Төсвийн болон Эдийн засгийн байнгын хороод 2010 оны 1 сарын 19-ний өдрийн хамтарсан хуралдаанаар дээрх гэрээний хавсралтад нэмэлт, өөрчлөлт оруулах тухай хуулийн төслийн зөвшилцөх асуудлыг хэлэлцээд гаргасан санал, дүгнэлтийг та бүхэнд танилцуулж байна.

Байнгын хороодын хамтарсан хуралдаанаар зээлийн хэлэлцээрийн төслийг хэлэлцэх үед УИХ-ын гишүүд уг төслийн талаар тодорхой асуулт асууж, хариулт авсан болно. Гэрээний төслийг хэлэлцэх явцад Мянганы сорилтын сангийн буцалтгүй тусламжийг авахаар 5 жил гаруй хугацаанд ажиллаж байгаа боловч одоогоор эрхэлсэн тодорхой ажил байхгүй байгаа нь төр засаг хангалтгүй ажилласны илрэл төдийгүй Монгол Улсад шинээр бий болох байсан төмөр замын томоохон төслийн энэхүү санхүүжилтийг авч чадахгүй алдаж байгаа нь ажил хариуцаж байгаа албан тушаалтнуудын хариуцлагатай холбоотойг УИХ-ын гишүүд анхааруулж байлаа.

Мөн хөрөнгийн эрхийн дэд төслийн иргэний бүртгэл, кадастрын зургийн нарийвчлалыг сайжруулах, хаягжуулалт буюу хашааны газрын зургийг цэгцлэх, газрын хаягийг цэгцлэх, бүртгэлийн талаар иргэдийн мэдлэгийг дээшлүүлэх зэрэг үйл ажиллагаанд зарцуулах 17.2 сая ам.долларын санхүүжилтийг Засгийн газраас УИХ-д өргөн мэдүүлсэн хэлэлцүүлгийн шатанд байгаа Иргэдийн шинэчилсэн бүртгэл, ухаалаг иргэний үнэмлэх, хаягжилтын нэгдсэн бүртгэлийг явуулах УИХ-ын тогтоолын төслүүдтэй нягт уялдаатайгаар авч үзэх хэрэгтэй гэж Байнгын хороодын гишүүд үзсэн болно.

Байнгын хороодын хуралдаанд оролцсон гишүүд Монгол Улсын Засгийн  газар, АНУ-ын Засгийн газар хооронд байгуулсан Мянганы сорилтын гэрээний хавсралтад нэмэлт, өөрчлөлт оруулах тухай гэрээний төслийг зөвшилцөх нь зүйтэй гэж үзсэн бөгөөд уг төслийг шуурхай эхлүүлэх, хэрэгжилтэд тавих хяналтыг сайжруулахад УИХ-ын холбогдох Байнгын хороод анхаарах хэрэгтэй гэж тогтов.

Монгол Улсын Засгийн  газар, АНУ-ын Засгийн газар хооронд байгуулсан Мянганы сорилтын гэрээний хавсралтад нэмэлт, өөрчлөлт оруулах тухай гэрээний төслийг зөвшилцөх асуудлаар тус Байнгын хороодоос гаргасан хамтарсан санал, дүгнэлтийг УИХ-ын Аюулгүй байдал, гадаад бодлогын байнгын хороонд хүргүүлэх нь зүйтэй гэж үзлээ. Байнгын хороодын дарга нарын гарын үсэгтэй ийм санал, дүгнэлтийг ирүүлсэн байна.

Нэмэлт, өөрчлөлт оруулах тухай гэрээний төсөл танилцуулгатай холбогдуулж асуулттай гишүүд гараа өргөе.

Оюун гишүүн.

С.Оюун:-Хоёр асуулт байна. Өчигдөр Төсвийн, Эдийн засгийн байнгын хорооны хамтарсан хуралдаан дээр гишүүд асуулт тавиад тодорхой хариулт авч чадаагүй л дээ. Засгийн газрын гишүүнээс л асууя даа. Занданшатар гишүүн хэдийгээр түрүүчийн Засгийн газарт байгаагүй ч гэсэн нэгэнт Засгийн газраа төлөөлж байгаа учраас хариулах байх даа. 

Төмөр замтай холбоотой өөрчлөлт яагаад хийгдсэн бэ гэдгийг л асуугаад асуугаад ерөөсөө хариулт авч чадаагүй юм. Өгч байгаа хариулт нь бас хангалтгүй байсан. Ингэж хариулсан. Нэгдүгээрт, Улаанбаатар төмөр зам руу 50, 50 хувийн хамтарсан үйлдвэр учраас энэ хамтарсан үйлдвэр нь Мянганы сорилын сангийн 187 сая, 188 сая долларын төслийг хэрэгжүүлэхээс татгалзсан гэж. Энэ бол буруу хариулт. Яагаад гэвэл Улаанбаатар төмөр замд энэ төсөл хэрэгжихгүй байсан шүү дээ. Санаа нь УИХ-аар ч гэсэн орж байхад тайлбарлахдаа Улаанбаатар төмөр зам биш, Монголын төмөр зам гэж 100 хувь монголын төрийн өмчийн компани байгуулаад тэрэн дээр тэр 188 сая доллараа авч хэрэгжүүлээд тэгээд тэр монголын төмөр зам нь энэ төмөр замаа шаардлагатай бол түрээслүүлнэ, үйл ажиллагаагаа явуулна гэсэн байсан шүү дээ. Тэгэхээр тэр 50, 50 хувь нь тэрэн дээр хэрэгжихээр биш байсан.

Дараа нь Баттулга сайд ингэж хэлсэн. Америкийн тал 100 хувийн өмчтэй ч бай, Улаанбаатар төмөр замд ч бас хэрэгжүүлэхээс болгоомжлоод дэмжээгүй юмаа гэж, зөвшөөрөөгүй гэж. Энэ бол худлаа. Яагаад гэвэл УИХ-аар энэ асуудал 2 жилийн өмнө ч билүү дээ орж байхад Америкийн тал нь дэмжээд, аль аль тал нь гарын үсэг зураад Их Хурлаар баталгаажчихсан зүйл байсан шүү дээ. Баталгаажсаны дараа энэ өөрчлөгдсөн. Тэгэхээр энэ дээр л нэг хариулт авмаар байна. Ерөөсөө хариулт авч чадахгүй байгаа учраас гишүүд Байнгын хорооны дүгнэлт дээр анхааруулсан зүйл тавьсан байгаа л даа. Энэ дээр тодорхой хариулт өгч чадах уу, чадахгүй юу?

Хоёрдугаарт, цэвэр агаар төсөл дээр ийм зүйл асуух гэсэн юм. Их тодорхойгүй танилцуулга тавьсан байгаа юм. Уг нь Мянганы сорилын сангийн ажлууд чинь асар их судалгаа хийж байж яг бодитойгоор хэрэгжинэ, ядуурал буурна, хүмүүстээ наалдахаар төсөл байна гээд их тодорхой юмнууд явж байсан шүү дээ. Түрүүчийн төслүүд. Урьд нь удирдах зөвлөлд байсан учраас мэдээд байна л даа. Энэ танилцуулга нь их тодорхойгүй байгаа, цаад төслүүд нь тодорхой байж магадгүй л дээ. Бид нарт өгсөн танилцуулгын хувьд маш товчхон, дэндүү товчхон, тэгээд мэдээлэл багатай. Жишээлбэл, цэвэр агаар төсөл дээр юу хийх вэ гэхээр сан байгуулаад тэрнийг нь Засгийн газар өөрөө мэднэ гэсэн юм өчигдөр тайлбарлаад байна лээ л дээ. Тэгээд түлшний зарцуулалтыг багасгана, цэвэр түлшийг ашиглуулах замаар агаарын бохирдлыг бууруулна гэж. Энэ миний ойлгосноор гэрийн дулаалга инсулейшнийг сайжруулаад эсгий өгөх гээд байгаа юмуу даа, үгүй юу? яг ямар юм хийх гээд байгаа юм. Хэдэн айл өрх. Өнөөдөр чинь гэр хороололд 160 мянган айл өрх байгаа шүү дээ. Тэдгээрийн хэдэд нь ноогдох юм бэ, 10 хувьд нь юмуу, 100 хувьд нь юмуу. Энийг хэрэгжсэнээр агаарын бохирдол хэдэн хувь буурах юм бэ? тодорхой хэлж чадахгүй ч гэсэн ядаж 10 хувь, 20 хувь, 30 хувь гэж хэлж байж энэ чинь хэрэгжих ёстой шүү дээ.

Салхин эрчим хүчний үйлдвэрлэлийг дэмжих гэж байгаа юм. Улаанбаатар хотын эрчим хүчний хэдэн хувийг эзлэх юм. Нийлүүлэлтийн, хэрэгцээний. Хэдийгээр төвийн бүсийн цахилгаан дамжуулах сүлжээ, төрийн өмчит компанид татаас үзүүлнэ гэж байгаа ч гэсэн энэ татаас нь одоохондоо баригдаж байгаа салхины эрчим хүчний компани бол Ньюкомын Салхитын эрчим хүч байгаа шүү дээ. Тэгэхээр тэр татаасын зөрүү хэдийгээр төрийн өмчит компанид очих ч гэсэн тэр нь цаашаагаа тэр компанидаа өгнө гэж ойлгоод байгаа шүү дээ. Энэ бол сэргээгдэх эрчим хүчийг дэмжих нь чухал ч гэсэн агаарын бохирдолд шууд нөлөөлж чадах уу, үгүй юу гэдэг чинь Улаанбаатар хотын эрчим хүчний хэдэн  хувийг эзлэхээс л хамаарна шүү дээ. 2, 3-хан хувь эзэлж байгаа бол нэг их сүртэй нөлөө үзүүлж чадахгүй. Ийм хоёр асуултанд хариу авмаар байна.

З.Энхболд:-Сайд хариулах байхаа даа.

Г.Занданшатар:-Нэгдүгээр асуултанд хариулъя. Улаанбаатар төмөр зам бол 50, 50 хувийн хамтарсан үйлдвэр ОХУ-тай төмөр замын салбарт Монгол Улс ОХУ-тай хийгдсэн 49 оны хэлэлцээрээс хойш хамтран ажиллаж байгаа. 49 оны гэрээ хэлэлцээрийг шинэчлэх асуудлыг ОХУ-тай бас сүүлийн хэдэн жил яригдаж байгаа асуудал. ОХУ-тай хамтран төмөр замыг хөгжүүлж ирсэн тэр бодит байдал дээрээс үндэслэж Оросын талын саналыг бас харгалзаж үзэж энэ төмөр замын шинэчлэлийн төслүүдийг ОХУ-тай хамтарсан тэднээс хөрөнгө оруулалтыг нэмэгдүүлэх замаар шийдэх бололцоотой гэж бас тухайн үедээ саналууд гарч хоёр талаасаа яригдсан гэж ойлгодог. Тэр хүрээнд одоо ч гэсэн бас Оросын талаас 150 сая орчим долларын хөрөнгө оруулалтыг төмөр замд хийх, цаашдаа хос төмөр замын асуудал дээр 1.5 тэрбум доллар гаргах зэрэг асуудлуудаар яриа хэлэлцээр явагдаж байгаа.

Энэнтэй үндэслээд өөрөөр хэлбэл, Оросын хөрөнгө оруулалт энэ салбарт дахиад нэмэгдэж орж ирэх учраас энэ эх үүсвэрээ өөр зүйлд зарцуулъя гэсэн саналыг АНУ-ын Мянганы сорилтын корпорацид төрийн нарийн бичгийн дарга нарт тавьж Америкийн тал энэ саналыг зөвшөөрсөн. Энэ эх үүсвэрийг харин өөр зүйлд, өөр чиглэлээр, тухайлбал, сая дурьдсан чиглэлүүдээр зарцуулах эрх олж авсан нь бас нэлээн том амжилт юм. Өөрөөр хэлбэл, энэ чиглэлээр хийгдэх хөрөнгө оруулалтуудын асуудал нэмэгдсэн гэж хэлж ойлгож болно. Ингээд Америкийн тал бол манайхаас тавьсан саналыг тэдний саналаар биш. Манайхаас тавьсан саналыг зөвшөөрч бас нэлээн үр дүнтэй яриа хэлэлцээрүүдийн үр дүнд энэ төслийн мөнгө маань 100 хувь Монголдоо үлдэж гаргасныг амжилт гарсан гэж үзэж байгаа. Ийм л үндэслэлүүдээр төмөр замын энэ чиглэлүүдээр өргөжүүлэх ёстой байсан төсөв Мянганы сорилтын эх үүсвэр бусад салбарт шилжсэн. 

Хоёрдахь цэвэр агаар төслийн талаар Баярбаатар дарга хариулах байхаа.

С.Оюун:-Би хариулт авч чадаагүй. Тодруулъя. Энэ чинь Засгийн газар саналаа боловсруулаад Их Хуралд оруулаад батлаад Америк, Монголын Засгийн газар нь бас гэрээн дээрээ гарын үсэг зураад Энхбаяр ерөнхийлөгч, Буш хоёр чинь зурж байсан санагдаж байна. Тэгээд төслүүдээ бүгдийг баталчихсан шүү дээ. Төмөр замаа ч гэсэн тэр үедээ баталчихсан байсан. Америкийн хөрөнгө оруулалт, зээл биш, энэ чинь буцалтгүй тусламж. Монголын талд 188 сая доллар буцалтгүй тусламж хэлбэрээр хөрөнгө оруулалтын төмөр зам барих байсан. Оросын тал нэмэгдүүлэх гэж байгаа бол сайн байна. 150 сая доллар. Тэгвэл монголын тал 188-аар бид нар нэмэгдүүлсэн учраас та нар бас 150, 180 гээд ингээд суух боломж байсан шүү дээ. Яахав улс төрийн хувьд хариулах боломжгүй юмнууд байдаг байж магадгүй л дээ. Тэгээд хариулахгүй байдаг юмуу, өчигдрөөс хойш ерөөсөө тодорхой хариулт энэ төмөр зам дээр авч чадахгүй байгаа учраас л гишүүд байн байн асуугаад байгаа юм л даа. Нэгэнт л тэр оросынх нь тийм боломжтой байсан юм бол урд нь Засгийн газар энийгээ Их Хуралд оруулаад, батлуулаад ингээд байх ямар шаардлага байсан юм бэ? 

2004 онд сонгуулийн өмнө би санаж байна. Мянганы сорилын сангаас тусламж авахаар боллоо гээд мэдэгдсэн. 4 оноос хойш 4 оны сүүлээр тэр үндэсний зөвлөл байгуулагдаад ингээд явсаар байгаад одоо 6 жил болж байна шүү дээ. Тэгээд Их Хурлаар яах гэж тэр бүх юмнуудыг чинь оруулсан юм бэ? тэгэхээр энэний дараа юу өөрчлөгдсөн болоод тэгээд энэ Засгийн газрын танилцуулган дээр ийм үг байгаа шүү дээ. Урьдчилан тооцох боломжгүй нөхцөл байдлын улмаас төмөр замын төсөл хэрэгжих боломжгүй гэж. Тэгэхээр урьдчилан тооцох боломжгүй нөхцөл байдал гэдэг нь юу байсан юм бэ? тэр Оросын талын 150 сая доллар хөрөнгө оруулна гэсэн амлалт байсан юмуу? тэгвэл манай тал ч гэсэн бас 50, 50 хувь юм чинь оруулах ёстой л болно шүү дээ. Тэгвэл бид нар бас оруулчихсан, та нар бас оруулж байна, сайн байна гээд явж болох л байсан шүү дээ. Улс төрийн хариулж болохгүй юмнууд байвал уучлаарай гээд хэлдэг юмуу яадаг юм.

Г.Занданшатар:-Ер нь энэ чинь урьдчилан тооцоолох боломжгүй нөхцөл байдал үүсч тухайн үед намын бүлгүүд дээр, УИХ-даа бас энэ талаар Ерөнхий сайд Баяр мэдээлэл өгч байсан. Мөн Их Хурлын удирдлагуудтай бас санал солилцож, урьдчилан тооцоолох боломжгүй нөхцөл байдлууд үүссэнээс шалтгаалсан юм.

С.Оюун:-Намын бүлэг биш, Их Хурлын удирдлага биш учраас мэдээллээс хоцорчихоод ингээд дэмий юм асуугаад байгаа юм байлгүй дээ.

З.Энхболд:-Цэвэр агаарыг хариулъя.

С.Баярбаатар:-Сүүлээс нь эхлээд хариулъя. Салхин цахилгаан станцын хувьд бол цэвэр эрчим хүчийг дэмжих үүднээс энэ дээр Америкийн тал өөрөө маш их санаачлага гаргаж байгаа. Тэр утгаараа энэ салхин цахилгаан станцыг их дэмжиж байгаа. Энэ нь цаашдаа агаарын бохирдлыг бууруулахад шийдвэрлэх нөлөөтэй, бусад эхлэлүүдийг дэмжинэ гэж тооцож байгаа учраас энэ рүү туслалцаа үзүүлж байгаа. Энэ салхин паркийн гаргах эрчим хүч бол манай төвийн эрчим хүчний системийн гаргах эрчим хүчний 5 орчим хувьтай тэнцэхээр ийм байгаа юм. Энэ дээр нь энэ эхлэлийг хийгээд өгвөл цаашаа салхины эрчим хүч, нарны эрчим хүч, энийг цааш нь нэмэгдүүлэх алхамыг Монгол Улсын Засгийн газар явуулаад ингэснээр цэвэр эрчим хүч гаргах эхлэлүүдийг нь тавьж өгөх. Энэ чиглэл дээр АНУ өөрөө маш их санаачлага гаргаж ажил хийж байгаа учраас энэ бодлогынхоо дагуу дэмжлэг үзүүлж байгаа гэж ойлгож болно.

Цэвэр агаарын төслийн хувьд үнэхээр үндэсний зөвлөлдөх хороон дээр өгөх үйл ажиллагааг төвлөрүүлнэ. Үндэсний зөвлөлдөх хороо бол өөрчлөгдөн зохион байгуулагдаж, үнэхээр иж бүрэн арга хэмжээнийхээ төсвийг гаргаж ирээд энэ дотор яахав цэвэр агаарын сангийн 32 сая долларыг ашиглах чиглэлүүд нь тодорч, үндсэндээ эрчим хүчийг хэмнэх технологитой холбоотой энэ эхлэлүүдийг дэмжих иж бүрдэл арга хэмжээний нэг хэсэг болж ингэж явах юм. Тэгэхээр энэ эрчим хүчний яамны хүн бас тодорхой нэмэлт хийж өгөх байх.

С.Болдхүү:-Манай зүгээс нийт 2009 оны 4 сарын 23-нд 13 төсөл танилцуулсан байгаа. Уг нь Мянганы сорилын сан дээр анх асуудал яригдсантай холбогдуулаад. Тэндээс 6-7 төслийг Америкийн талаас боломжтой талаас нь дэмжсэн байгаа. Саяны таны асуусан гэр, байшингийн дулаалга гээд. Эд нар эрчим хүчний хэмнэлттэй талаас нь илүү анхааръя. Түүнээс биш тоног төхөөрөмж талд нь шинэчлэл хийх талаас нь бид нар боломжгүй гэдэг хариулт өгсөн байгаа.

С.Оюун:-Агаарын бохирдол барагцаагаар 5 хувь, 10 хувь буурна гэсэн юм хэлж чадах уу? 32 сая доллар зарцуулснаар.

С.Болдхүү:-32 сая долларыг яг зөв зүйтэй төсөл арга хэмжээнүүд дээр сая Баярбаатар даргын хэлдгээр тавибал 5-10 хүртэл хувийг бууруулж болно. Учир нь юу гэхээр бидний 2007 оны 46-р тогтоолын дагуу ойролцоогоор нийт өртөгтэйгээ жишээлбэл, дэд бүтцээ өргөтгөөд, дулааны шугам сүлжээ, цахилгаан дамжуулах сүлжээ бүгдийг нь өргөтгөөд шинэ станц барихад 785 тэрбум төгрөг гэж тухайн үед тооцоо гарч байсан. Түүнээс яг өнөөдөр эхний ээлжинд яаралтай 7-10 оны хугацаанд шийдэх боломжтой гээд 200 тэрбум төгрөг шаардлагатай байна гэж үзээд тухайн үед тавьж байсан л даа. Тэгэхээр өнөөдөр 32 сая гэдэг маань ойролцоогоор 50-иад тэрбум төгрөг. Тэгэхээр бас зөв зүйтэй төсөлд нь л санхүүжүүлбэл үр дүн илүү гарна л даа. Харьцангуйгаар бодитой, цогц байдлаар нь шийдэж байвал

З.Энхболд:-Ярьж байгаа хүмүүс нэр, албан тушаалаа хэлнэ шүү. Би 32 саяыг чинь харсангүй. 47.2 гэж байх юм. Юун 32-ын тухай яриад унав?

С.Оюун:-37-гийн 32 нь гэр барина, инсулейшн, тэр агаарын бохирдол, үлдсэн нь салхины эрчим хүч байхгүй юу. Тэгэхээр салхины эрчим хүч 5 хувийг нийлүүлнэ гэх юм бол агаарын бохирдол 5-аас бага ганц хоёр хувь ч байдаг юмуу, 5, 6 хувь юм шиг байна шүү дээ, агаарын бохирдол буурах нь.

З.Энхболд:-Тийм задаргаа байгаа юмуу? би энэ танилцуулганаас харахгүй байна л даа. 

С.Баярбаатар:-Би тэр задаргаа юу нь байхгүй болов уу гэж бодож байна. Тоогоороо. Ер нь тийм тийм юманд гэсэн нь байгаа. Тэрнийг задаргаанд нь тодотгож, 32 саяыг нь цэвэр агаарын сан, 12 саяыг нь салхины эрчим хүчийг дэмжихэд зарцуулагдана, үлдсэн нь олон нийтийг хэмнэлттэй технологи юманд сургах, танилцуулах асуудалд зарцуулагдана гэсэн ийм 3 үндсэн хэсэгтэй юм.

З.Энхболд:-3 сая 200 мянган доллар сургалтанд явах юмуу?

С.Баярбаатар:-Тийм. Бүх төрлийн хэмнэлттэй технологийг эзэмшихэд зориулсан сургалтанд явуулна гэж байгаа.

З.Энхболд:-Яаж гал түлэхийг зааж өгөх гээд байгаа юмуу?

С.Баярбаатар:-Яаж гал түлэхдээ биш байх л даа. Жишээлбэл, хэмнэлттэй ханын дулаалгын материалыг яаж хэрэглэж, яах вэ гэдэгтэй холбоотой ч гэдэг юмуу, шинэ технологиуд байгаа. Тэднийг яаж хэрэглэх вэ гэдэг ч юмуу, олон нийтийн хэрэгслээр сурталчлах гээд олон юм бий байх.

Салхитын салхин парк гээд Төв аймгийн Сэргэлэн сумын. Тэнд 90 сая долларын төсөл хэрэгжүүлж байгаа. Тэрнийг төвийн эрчим хүчний системтэй холбох, диспетчерийн удирдлага… өөрсдөө хийнэ. 

З.Энхболд:-Тэндээс авах квт цаг тутам 8 центийн төлбөр төлөх юм байна л даа. Зөрүүг нь. Тэрэнд нь 12 сая явах юм байна. Тэгэхээр энэ юмнуудаа битгий амаараа ярь. Энэ чинь энэ дээрээ бичигдэж ирэх ёстой шүү дээ. Яагаад нэг юм оруулчихаад нөгөө юмыг амаараа яриад байдаг юм бэ? Танилцуулга бол, Оюун гишүүний шүүмжлэл бол үндэслэлтэй шүү дээ. 3 юм биччихээд тэгээд ойлгомжгүй юм яриад суугаад байх юм. Гэрээн дотор тоонууд тавигдахгүй байгаа юмуу. Цэвэр агаар сан чинь 3 удаа салахгүй юмуу? 3 тийшээгээ.

С.Баярбаатар:-Гэрээний хавсралтанд тоо тавигдаж байгаа. 

З.Энхболд:-Тэр чинь яагаад бидэнд байхгүй байгаа юм бэ?

За дарааллаараа асуултаа асууя. Чулуунбат гишүүн
О.Чулуунбат:-Мянганы сорилтын энэ төслүүд мань үнэхээр их удаан дүлээд төрж өгөхгүй байгаа юм. Шалгаруулалтын явц их удсан. Монгол Улс шалгаруулалтыг нь, нөхцөлүүдийг нь биелүүлэх гэж их удсан шүү дээ. Арайхийж нэг юм шалгаруулалтандаа даваад гартал төслүүдийг нь бид сольж байна. Тэгэхээр бид дахиад шинэ 2, 3 төсөл дахиад зөвшөөрөгдөж байна, хоёр талаас. Энэ дээр дахиад бид нар шалгаруулалт авах уу, үгүй юу. Тэгвэл энэ чинь дахиад бас хэдэн жил болох болов уу гэсэн ийм ерөнхий асуулт байгаа юм.

Хоёрт, Эрчим хүчний яамны холбогдох хүнээс асуумаар байх юм. Бид нар ингээд салхины эрчим хүчинд улсаас татаас өгөх нэг ийм жишиг тогтоож эхэлж байна шүү дээ. Энэ буруу жишиг биш, зөв жишиг гэж байгаа юм. Яагаад гэвэл салхины эрчим хүч, хамгийн эрүүл эрчим хүч гэсэн үг шүү дээ. Тэгэхээр бид дараа дараагийн ийм хувийн хөрөнгө оруулалтууд гараад эхлэх юм бол Засгийн газар яам яг энэ бодлогоо барих уу, татаас өгдөг?

С.Баярбаатар:-Эхний асуултанд хариулъя. Үнэхээр удаан гэдэгтэй санал нэгтэй. Тусламжийн юм бол маш их цаг шаарддаг. Мянганы сорилтын систем нь өөрөө шинэ учраас энийг эхлэх гэж энэнтэй холбоотой дүрэм, журам маш их юмтай ноцолдож цаг маш их алдсан.

Хоёрдугаарт, 2009 оныг үндсэндээ төмөр замын төсөл зогсчихсоноос болоод гэрээ нь нэг учраас нэг төсөл нь зогсчихоор нөгөөдүүл нь явж болдоггүй ийм гацаа үүсчихээд. За яахав манайх асуудлаа тавьсан. Энэ хоорондоо бусдыг явуулж байна гэж зөвшилцсөний улмаас бусад төслүүд яваад одоо бол нэг юм жигдэрсэн байгаа. Үнэндээ бол энэ хүнд суртал маш их байдаг юм байна. Энийг зарчмын хувьд бид даваад гарсан. Одоо энэ дээр цаашаа аливаа саатал гарахгүй. Шинэ төслүүдийн хувьд дахиж шалгаруулалтаар орох уу гэвэл ийм юм байхгүй. Энийг нь батлаад гаргачихсан. Замын төслийн тендерийг даже зарлачихсан. 2 сарын 12-ноор хаагдах байгаа. Чойр-Сайншандын замын. 

Тийм учраас энэ дээр дахиж шалгаруулалт юм байхгүй. Цэвэр агаарын төсөл дээр харин жаахан тийм сложный юм бий. Энэ тэгэхдээ манай талаас хамаарна. Манай үндэсний зөвлөлдөх хороо хэр зэрэг хурдан ажиллаж, хэр зэрэг эффективный ажиллана энэнээс хамаарч энэ санг хэрхэн ашиглаж, хэрхэн энэ хугацаандаа зарцуулах вэ гэдэг дээр яана. Дахиж саатал гарахгүй болов уу гэж би найдаж байна.

Г.Занданшатар:-Татаасын хувьд сэргээгдэх эрчим хүчний тухай хуулиар зөрүүг нь өгч байхаар  хуульчилчихсан. Үнийг нь тавиад хуульчилчихсан. Тийм учраас зөвхөн энэ төсөлд биш, нийтлэг асуудлуудад. 

З.Энхболд:-Батсуурь гишүүн
Я.Батсуурь:-Мянганы сорилтын сан бол бид эхний ээлжинд нь оролцож, эхнийхээ 200 хэдэн саяыг авсан гэж ойлгож байгаа. Энийг цаашдаа үргэлжлүүлээд авах боломжтой юм шиг анх байгуулахдаа ингэж ярьж байсан. Эхний ээлжинд 200, цаашдаа хэрэв эхнийхийгээ амжилттай хэрэгжүүлээд Монгол Улс, АНУ-ын тавьдаг ардчиллыг  хөгжүүлээд засаглалаа сайжруулах юм бол гэсэн гол нөхцөлтэйгээр. Тэгэхээр энэ талаархи АНУ-ын Засгийн газрын бодлого цаашид ямаршуу байгаа вэ? энэ чинь Бүгд Найрамдахчуудын үед батлагдсан хөтөлбөр. Одоо улс төрийн хувьд бас Ардчилсан нам нь гараад ирчихсэн байгаа. Гэхдээ Америк бол манайхтай адилхан эргэж хөрвөхгүй бас уламжлалаа, залгамжлалаа сайн баримталдаг. Энэ тал дээр нэгдүгээрт мэдээллийг сонсох гэсэн юм.Хэрэв тийм бол цааш үргэлжлүүлж өгөхөөр байгаа бол бид хүсэлтээ тавьсан уу, дараагийн авах төслүүдээ бэлтгэсэн үү. Бэлэн байх ёстой шүү дээ энэ чинь. Ийм эхний асуулт байна.

Хоёрт нь, санал юм даа. Би саналаа дараа нь хэлье.

С.Баярбаатар:-Энэ бол тодорхой асуулт байна, нэлээн тодорхой хариулчихаж болох байхаа. Өнөөдөр 19 улс эхний санхүүжилтээ аваад хэрэгжүүлээд, зарим улс нь ер нь сүүлийнхээ 4 дэх жилдээ явж байгаа улсууд бий. Сая 12-р сарын хурлаар Мянганы сорилтын корпорацийн анхны улс 2 дахь сорилтын гэрээгээ байгуулсан. Вануату гэж улс байгуулсан байгаа. Дахиад 2 улс энийг ярьж байгаа. Тэгэхээр Америкийн тал хэлсэндээ хүрч байгаа. Өөрөөр хэлбэл, эхний контактыг үр ашигтай хэрэгжүүлээд цаашаагаа хамтын ажиллагаа сайн явж байх юм бол энэ 2 дахь компакт гарч ирнэ гэдэг тодорхой болсон байгаа. Тийм учраас энэ манайд ч гэсэн хамаарна. 

Энэнтэй холбоотойгоор хоёрдахь асуулт хүсэлт тавьсан уу гэж байна. Энэ дээр хүсэлт тавих хугацаа нь ч арай болоогүй, 2010, 2011 он Монгол Улсын хувьд гол болно. Өөрөөр хэлбэл, Мянганы сорилтын гэрээний хэрэгжилт хэр зэрэг явах вэ, үүнээс шалтгаалаад магадгүй 2012 оны хэмжээнд дараагийн хүсэлт тавьж болох бололцоотой. 

2 дахь конпактаа байгуулсан гэрээнүүдийг харахад, байгуулах гээд явж байгаа гэрээнүүдийг харахад үнэхээр эхнийхээсээ 2-3 дахин их байх боломж ч байгаа. Тийм учраас энийг бид бас бодож цаашаа ажиллах ёстой гэж ингэж ойлгож байгаа.

З.Энхболд:-Сайхансамбуу гишүүн

Ш.Сайхансамбуу:-Мянганы сорилтын санд бид нар эхний 285 саяа ингээд будилсаар байтал Америк чинь дуусах хугацаа байна уу? танайх ерөөсөө чадахгүй юм байна, больё гээд. Энд хугацаа байна уу? энэ хугацаа хэр үлдсэн бэ?

Бусад нь 2 дахиа, 3 дахиа хэрэгжүүлж байгаа гээд ингээд явж байгаа юм байна. Баярбаатар гуай хэлж байна л даа, засаг төрийн хүнд суртлаас болоод, одоо иргэд энд бараг итгэл алдарсан шүү дээ, Буш худлаа яриад, энхийг сахиулах юунд хэдэн цэрэг оруулаад оронд нь нэг ийм юм яриад. Иргэд энийг бүр ярихаа байсан.

Хоёрдугаарт, төмөр замыг түрүүнд Оюун  гишүүн хөндөөд ярилаа. Эртээд сонин дээр ч гарсан, телевизээр ч яриад байгаа юм. Төмөр замын 187-г чинь манайх ингээд хурлаараа хэлэлцэж батлаад явуулсан. Тэрнийг Оросууд мэдчихээд бас нэг геополитик баримтлаад тэгээд Оросын төмөр замын нийтэд нь аудитын шалгалт оруулна гэсэн чинь Оросын тал оруулахгүй гэж хэлээд энэнээс болоод энэ гэрээ цуцлагдсан гэж яригдаж байгаа. Энэ яг үнэн юмуу, худлаа юмуу? Хэрвээ аудитын шалгалт орох юм бол оросын талаас ч, монголын талаас ч үнэхээр аюултай их хөрөнгийн идсэн уусан асуудал босч ирнэ л дээ. Оросууд тэрнийг тэгж хэлсэн биш манайд сайхан далим болоод энэ том төслийг ингээд хүчингүй болгосон, хайран цаг хугацаа, Их Хурлын нэр хүнд энэ дээр унасан. Энийг та нэг одоо өөрийнхөө мэдэж байгаагаар нэг хэлээдэхээч. Аудитын шалгалтаас болоод энэ асуудал баларсан гэдгийг нотолж өгч чадах нь уу, үгүй юу?

Гуравдугаарт, их чухал асуудал ярьж байна, санхүү, эдийн засаг, төсөв гэхээсээ илүү өнөөдөр Улаанбаатар хот бол яг гамшигийн байдалд орчихсон, үндэсний аюулгүй байдалд орчихсон байж байгаа шүү дээ. Энэ 187 саяыг Улаанбаатар хотод 4, 5 тэр том төслийг хэрэгжүүлчих ийм ухаан гарсангүй юу? утааг нь багасгадаг. Ялангуяа нүүрсний Солонгосын маш том төсөл байж байгаа шүү дээ, тэр нь 187 сая хүрэхгүй. Утаагүй түлш үйлдвэрлэх энэ үйлдвэрийг барья гэсэн ийм санаа тавьчих хүн гарсангүй юу. Энийг 187-г ингэж олон задалж, бөөн ажил болж байхаар ганцхан Улаанбаатар хотын утаанд зориулчихаж болдоггүй юмуу? энийг Америкийн тал нь зөвшөөрөхгүй байгаа юмуу? манайд ийм олон задлах сонирхол байгаа юмуу?

С.Баярбаатар:-Би аудитыг хариулж мэдэхгүй байна. Болсон явдлыг сайн мэдэж байгаа. Аудитаас бусдыг нь би хариулъя. Эхний асуулт бол тодорхой асуулт байна. Энэ компакт гэрээ бол тодорхой хугацаатай. 2008 оны 9 сарын 13-нд хүчин төгөлдөр болсон. 2013 оны 9 сарын 13-нд дуусна. Өөрөөр хэлбэл, бидэнд 2010, 2011, 2012 он бүтнээрээ, 13 оны 9 сар байгаа. 3 жил 9 сар үлдсэн. Энэ хугацаанд энэ хөрөнгийг бид ашиглаж дуусна гэдгийг бид баттай хэлж чадна. Түрүүнд би хэлсэн шүү дээ. Эрүүл мэндийн төсөл, мэргэжлийн боловсролын төсөл их жигдэрчихсэн, нэлээн мөнгөө ашиглах хэмжээндээ очоод ингээд явж байгаа. Мөн энэ хөрөнгийн эрх, хот орчмын бэлчээрийн төсөл ч гэсэн жигдрээд явж байгаа. Тийм учраас энэ дээр дахиж нэмэлт административный аливаа саад бэрхшээл байхгүй. Түрүүнд Чулуунбат гишүүн бас асуусан. Ийм саад бэрхшээлүүдийг бид бүгдийг нь арилгасан. Өөрөөр хэлбэл, дүрэм, журам, заавар гээд тусламжийн юман дээр маш их саад байсныг арилгасан учраас одоо цаашаа энэ ингээд хэрэгжих бүрэн бололцоотой. Энийг бид зарцуулж дуусах бүрэн бололцоотой, 3 жил 9 сарын хугацаанд энэ хөрөнгийг. 285 сая доллараас өнөөдрийг хүртэл 30 орчим сая долларын гэрээ байгуулсан байгаа. Үүнээс 12 сая долларыг ашигласан байгаа. Одоо ингээд 10 орчим хувийн ашиглалттай яваа. Одоо 10, 11 онд бид гол үндсэн хэсгээ ашиглаж дуусах ёстой.

Утаагүй түлшний тухайд энэ үнэн. Зам тээврийн яам бол нэгэнт төмөр замын төсөл дэд бүтцэд зориулагдсан байсан учраас энийг дэд бүтэцдээ л Улаанбаатар хотын зам гэдэг юмуу, эсвэл дэд бүтэц гэдэг юмуу ийм төсөл тавья гээд хотын захиргаа, Зам, тээврийн яам ийм төслүүд тавьж үзсэн. Энийг Засгийн  газар дээр удаа дараа, нийт ямар төслүүд энэний оронд тавих вэ гэдгийг 5 удаа хэлэлцээд, эцэст нь ийм ийм төслүүд тавья гэдэг шийдвэр гарсан. Тэрнийгээ бид хамгаалж гаргаж ирсэн юм. 

Цэвэр агаарын төсөл дотор утаагүй түлшийг үйлдвэрлэх үйлдвэрийг тавьж үзсэн. Үйлдвэрийг Америкийн тал дэмжихгүй байгаа. Энэний борлуулалт, энэ шинэ технологийг хэрэгжүүлэх энэ хэсгийг дэмжээд, яг нэг ийм үйлдвэр барих хэсгийг дэмжээгүй ингээд болоогүй юм.

Төмөр замын хувьд аудитыг Оросын тал зөвшөөрөөгүй. Гэхдээ энэ бол миний ярих асуудал биш байхаа.

Ш.Сайхансамбуу:-Тэгвэл наадах чинь төмөр замын энэ том төслийг унагаасан гол буруутан нь тэгвэл Орос Улс юм байна л даа. Тэгээд энийг улс төрийн ач холбогдолтой гээд хариулахгүй байгаа л юм байна шүү дээ. Бид нар яг юмыг ажил ярьж байгаа юм чинь яг л амьдрал дээр нь яриад нэг ойлголт авчихгүй бол энэ чинь болохгүй байна шүү дээ. Бид нар ер нь манай улс ч дээ, улс гэхэд мөн хэцүү болжээ. Гаднын улсууд ингээд байна, тэгээд байна, тэгээд бид нар ерөөсөө яах ч арга байхгүй гэж яриад байх юм. Энэний дараа ярих гэж байгаа хөгжлийн 4.5 сая еврогийн асуудал бас яг ийм юм яригдах гээд бас энэний ард хүлээж байгаа байхгүй юу. Энэ Монгол Улсад удирдлага, зохион байгуулалт, толгой гэж байна уу? Яримаар юм их байх юм, тэгээд ярих юм олдохгүй юм.

З.Энхболд:-Санал дээрээ хэлье. Одоо Шинэбаяр гишүүн асуултаа асууя.

Ц.Шинэбаяр:-Цэвэр агаар төсөл дотор сэргээгдэх эрчим хүчний салхин парк байгуулаад нийт цахилгаан эрчим хүчний 5 хувь хүртэл салхин эрчим хүчний үйлдвэрлэлийг бий болгох гэж байна гэж яриад байна шүү дээ. Энэнд зориулаад үнийн зөрүүнд 12 сая доллар төлөвлөсөн гэж байна. Гэтэл энэ хувийн хөрөнгө оруулалтаар баригдаж байгаа сэргээгдэх эрчим хүчний салхин парк баригдах баталгаа байгаа юмуу? хэзээ баригдаж дуусах юм, баригдаад ашиглалтанд ороход энэ 12 сая долларыг ашиглах тийм боломж нь байгаа юмуу? энэ талаар хэр судалгаа хийсэн бэ? энэ дээр хариулт өгөөч.

С.Баярбаатар:-Энийг нэлээн нарийн судалсан. Ньюком бол европын хөрөнгө оруулалт, шинэчлэлийн банктай гэрээ байгуулсан. Өөрсдийн баталгаа юмыг энд гаргаж өгсөн байгаа. Санхүүжилт нь ийм юутай гэж. Тийм учраас ингэж тавьсан. Үнэхээр энийг барьж дуусахгүй тохиолдолд 12 сая долларын асуудал шийдэгдэхгүй. Тэр бол та зөв олж харсан байна. 12 сая доллараас 3 сая нь шилэн кабель, одоо байгаа төвийн эрчим хүчний системтэй холбох энэ хэсэгт нь 3 сая, үнийн зөрүү, дотацийн хэсэг нь 9 сая юм. Энийгээ бид бас нэлээн шургуу хөөцөлдөж яваа. Нөгөө тал ч гэсэн энэ дээр их эрчимтэй явж байгаа учраас энэ асуудлыг энэ 3 жил 9 сарын хугацаанд бид хэрэгжүүлж чадна гэсэн ийм л бодолтой байгаа.

З.Энхболд:-Ямар шилэн кабелийн тухай ярьчихав. 22 км гээд энэ үү? 22 км яахаараа 3 сая болдог юм бэ?

С.Болдхүү:-Харьцангуйгаар салхин парк маань ачааллынхаа 30, 40 хувьтай эрчим хүчний үр ашигтай байдаг. Тэр улбаагаараа дэд станцын өргөтгөл, шугам сүлжээ, диспетчерийн төв гэсэн нийт холбогдох зардлуудтай нийлээд тооцсон дүн. Тэрнээс ганц кабелийн дүн биш л дээ. Нийт тооцоо.

З.Энхболд:-Танилцуулга чинь тэгж ойлгогдоод байна л даа. 

С.Баярбаатар:-Танилцуулган дээр алдсан байна.

З.Энхболд:-Ямар дэд станц тавихаараа 3 сая доллар болчихдог юм бэ?

С.Болдхүү:-Энэ цогцоороо орж байгаа юм.

З.Энхболд:-Дэд станц ямар үнэтэй байдгийг чи ч мэднэ, би ч мэднэ. Чи эсвэл мэргэжлийн хүн биш юмуу? чи ямар мэргэжлийн хүн юм бэ? нүүрс нефтийн. Цахилгааных биш юмуу. Тэгээд ямар ч дэд станц 3 сая доллар байдаггүйг мэддэггүй юмуу, чи. Ямар дэд станц 3 сая доллар байдгийг надад хэлээдэх дээ. 

С.Болдхүү:-Гол зардал нь дамжуулах шугамын зардал байгаа юм, шугамын өртөг. Тэгээд дэд станц. Тэгээд диспетчер үйлчилгээний төвтэй уялдаж ажиллах, ДҮТ дээр бас өөрчлөлт хийнэ л дээ. Анх удаа л сэргээгдэх эрчим хүчийг төвийн сүлжээтэй хамтраад ачаалал буурах, өгсөн үед нь зохицуулахаар тэр бүтцэд хамаарагдаж байгаа.

З.Энхболд:-Шугамны зардал энд бичигдээгүй байна. Энд ингэж бичсэн байгаа юм. Хамгийн ойрын дэд станцыг шинэчлэх гэж байгаа юм, цоо шинээр барих биш. Улаанбаатар хотын ДҮТ-тэй холбох 22 км шилэн кабель тавина, тэр нь 3 сая доллар гэж хэлж байгаа юм. Яаж ч бодсон ийм зардал байхгүй шүү дээ. Би цахилгааны инженер хүн мэдээд байна шүү дээ. Ямар ч америкийн дизель станц байсан ийм үнэтэй байх ёсгүй байхгүй юу. 300 мянган доллар гэвэл хүн итгэж болно. Тэр чинь ердөө 50 мг-ын станц гэсэн биз дээ. Тэгээд  ямаан дээр тэмээний гарз гэдэг юм болох гээд байгаа байхгүй юу. 50 мг нэмэлт чадал авахын тулд дамжуулах сувгийг барьж өгнө, үнэтэй дэд станц барьж өгнө, шилэн кабель тавина. Цахилгааны шугамаараа дамжаад шилэн кабелиа авдаг, дотроо шилэн кабелиуд гарчихсан шүү дээ. Тийм юм байх юм бол хоёр ажлыг нэг хийж байгаа байхгүй юу. Мөнгө үрэхийн төлөө төсөл бичиж байгаа юм шиг болчихоод байна шүү дээ, та нарынх.

Би ялангуяа нэмэгдэж байгаа төслүүдийн танилцуулгыг дахиж авмаар байна. Хэдийгээр хэлэлцээд та нарт зөвшөөрөл өгсөн ч гэсэн энэ бол маш шаардлага хангахааргүй, халтурны юм болсон байна. Яг тоотойгоо авмаар байна, марктай нь.

Хоёрдугаар миний асуух гэсэн зүйл бол гэр хорооллын айл өрхийн түлшний зарцуулалтыг багасгах гэдэг дээрээ яг ямар арга хэмжээ төлөвлөж байгаа юм бэ? асуугаад байдгийн учир бол манай улс жилийн 18 мянган тн хонины ноос гаргаж байгаа, бүдүүн ноос гаргаж байгаа. Эсгий хивсэнд нэг хэсэг нь явлаа гэхэд үндсэн хэсэг нь борлуулалтгүй үлдээд байгаа юм л даа. Тэгээд энэ дэлхийн улсууд хонины ноосоор дулаалгын материал хийгээд 4, 5 жил болчихож. Жишээ нь, гэр хорооллын айл өрх түлшнийхээ зарцуулалтыг багасгана гэж байгаа бол монголд үйлдвэрлэсэн хонины ноосон дулаалга ав гэдэгт 32 саяын хэд ч байдаг юм 10 саяыг нь application хийж болох уу? тэр эрх манайд байна уу, америкт байна уу?

С.Болдхүү:-Бид нарт байгаа.

З.Энхболд:-Тохиролцож хийх үү? Тэгэхээр би нэг сумаар хоёр туулай буудах гээд байна шүү дээ. Малчдын орлогыг нэмэгдүүлэхийн тулд хонины ноосыг нь боломжийн үнээр авчихъя. Хийсэн дулаалгын материалыг нь Улаанбаатарт худалдаад авчихъя. Эсвэл зөрүү олгоод салхины эрчим хүч шиг явуулж болж байгаа юм. Ердийн шилэн хөвөн авах юм бол ийм үнэтэй, хонины ноос авах юм бол ийм үнэтэй, квт тутамд өгдөг 8 цент гэдэг шиг ийм зөрүүг бас ард иргэдэд өгч болно шүү дээ. Ийм маягийн саналууд тусах боломж байна уу, үгүй юу?

С.Баярбаатар:-Энийг яг какрас би судалсан. Энэ бол байгаа юм. Хонины ноосоор инсулейшн хийж байгаа юуг бид нар нэлээн судалсан л даа, бусад орнууд, Ирланд гээд их айхтар хийж байгаа газрууд байдаг. Герман, Японоос бид нар материалыг нь авчирч үзсэн. Тийм учраас энийг хонины ноос худалдан авах гэдэг дээрээ биш энийг хийж байгаа компанийг дэмжих юунаас application хийж болох уу гэж байна. Энэ 32 сая доллар дээр application хийх бүх эрх нь манай талдаа байгаа. Энийгээ бид ингэж ашиглах гэж байгаа гэдгээ л Америкийн талтайгаа тохиролцох ёстой. Манайд бол энийг яаж зарцуулах эрх нь байж байгаа.

З.Энхболд:-32, 12-ын харьцаа өөрчлөгдөхгүй юу?

С.Баярбаатар:-Тэр бол өөрчлөгдөхгүй.

З.Энхболд:-Тэр бол тогтчихсон юм байна. Тэгэхээр салхин станцыг Улаанбаатарын ойролцоо барих биш баруун аймагт барих шийдвэр гаргаж болоогүй юу? Та нар баруун аймагт барих юм бол урамшуулал өгнө гэж. Төвийн бүсэд бид нар чадал байгаа юм. Баруун бүсэд байхгүй болчихоод байна л даа. 

Даш.Зоригт:-Байгаа төсөл дээр үндэслэж авсан санал л даа. Энэ Ньюком компанийн хэрэгжүүлж байгаа төсөл. Энэ дээр Америкийн тал өөрсдөө бас энэ дээр их судлаад яг энэ төсөлдөө зориулж ийм арга хэмжээ авъя гэдэг дээр хоёр талаасаа тохиролцоонд хүрсэн юм. Байгаа төсөл дээр. Тэгэхгүй бол одоо жишээлбэл, баруун бүс дээр яг ийм ийм төсөл хэрэгжинэ гэсэн санал бидэн дээр орж ирээгүй байгаа. Одоо Ньюкомын төсөл нь олон улсын санхүүгийн байгууллага, корпораци, Европын сэргээн босголт хөгжлийн банк гээд санхүүжүүлэгчээ олчихсон ийм төсөл байгаа юм. Тийм учраас энэ дээр хийе гэсэн ийм тохиролцоонд хоёр талаасаа хүрсэн юм.

З.Энхболд:-Баруун бүсэд салхин станц байгуулбал энэ сангаас мөнгө очихгүй юм байна, тийм үү?

Даш.Зоригт:-Энэ бол яг энэ төсөлдөө зориулж хийж байгаа. Одоогийн энэ байгаа төсөлд нь зориулж хийж байгаа юм. Хамгийн явцтай байгаа. Монгол Улсад яг сэргээгдэхийн шугамаар, ялангуяа салхины шугамаар хамгийн урагшилчихсан байгаа, хэрэгжих бололцоотой болчихсон, санхүүжүүлэхтэй болчихсон ийм төсөл юм. Бусад нар, салхины төслүүд судалгааны шатандаа яваад байгаа л даа. 

З.Энхболд:-Асуулт дууслаа. Санал, дүгнэлтээ хэлье. Санал, дүгнэлттэй гишүүд байна уу? Сайхансамбуу гишүүн.

Ш.Сайхансамбуу:-Гишүүд нэлээн ярьчихлаа. Энэ юуныхаа задаргааг нэлээн сайн хийж өгмөөр байна. Ойлгогдохоор. Чуулганаар орохгүй юу? 

З.Энхболд:-Одоо гарын үсэг зурах зөвшөөрлийг энэ хурлаас өгнө, нэг мөсөн батлагдах болохоороо буцаад ирнэ.

Ш.Сайхансамбуу:-Тэгэхэд энэ задаргааг нь сайн хийж бид нарт өгөөч. Бид нар бас энд тэнд тойрогт ажиллахад энийг асуувал яг л таг сууж байх юм. Тийм учраас энийг чинь сонгогчдод зөв ойлгуулах үүднээс бид нарт мэдээлэл өгөх үүднээс задаргааг нь сайн хийж өгөөчээ гэсэн санал байна. Энийг бид нар дэмжихгүй гээд яахав дэмжихээс өөр арга байхгүй. Би харин хугацаанаас нь их айж байлаа. Хугацаа нь овоо сунгуу юм байна. Одоо мэдээж бас нэг 1 жил будилах биз дээ, бодвол. Цаана нь дахиад 2.9 сар үлдэх л юм байна. Ингээд дэмжих саналтай байна.

З.Энхболд:-Батсуурь гишүүн

Я.Батсуурь:-Дэмжиж байгаа юм. Тэгэхдээ бид нар анхаарах зүйл нэлээдгүй байх шиг байна. Өнгөрсөн удаа анхан шатны 200 хэдэн сая долларыг авлаа. Энийг авахын тулд бид зөндөө будиллаа шүү дээ, төмөр замдаа авна гэж авчихаад, тэгээд байж байгаад байр сууриа өөрчлөөд. Ерөнхийдөө бидний 1-р шатанд авсан энэ байдлыг АНУ-ын Засгийн газар харж байж, үнэлж байж, дараагийн 2 дахь шатныхаа мөнгийг өгөх болно. Энд бол бид нар эхний шатанд жаахан будилуу уймаруу хангалтгүй дүн авлаа гэж үзэж байна. 

Нөгөөтэйгүүр АНУ-аас өгч байгаа энэ Мянганы сорилын сангийн гол зээл, тусламж олгодог нөхцөл нь болохоор зэрэг тухайн улс ардчиллыг хэр зэрэг хөгжүүлсэн бэ, засаглалаа хэр зэрэг сайжруулсан бэ, авлигатай юу, авлигагүй юу, хүний эрхийг хэр зэрэг дээдэлдэг вэ гэсэн ийм үндсэн хэдэн нөхцөлийг тавьдаг л даа. Бид эхний ээлжинд үнэхээр Азидаа ардчиллаар сайн гэдгээрээ энэ нөхцөлд хамгийн түрүүнд орсон орон болж байгаа. Гэтэл эхний ээлжийнхээ тусламжийг авчихаад 2 дахиа авахын тулд бид түүнээсээ илүү сайжруулсан байх ёстой, энэ тавьдаг нөхцөлүүдийг нь. Гэтэл бидний энэ нөхцөл өнөөдөр сайжирсан уу гэдгийг яалт ч үгүй эргэж харах, өөрсөд дээрээ дүгнэлт хийх ийм шаардлагатай болж байна. Тухайлбал, Монголд ардчилал хэр зэрэг бэхжиж байгаа вэ, 7 сарын 1-ний үйл явдал энэнд яаж нөлөөлөх вэ, хүний эрхийн асуудалтай холбогдож байгаа, мөн засаглалын асуудал. Үнэхээр Монголд сүүлийн жилүүдэд авлигал устсан уу, багассан уу, шударга ёс тогтсон уу. Энэ бүгдийг нь үнэлж байж,  харж байж Америкийн Засгийн газар дараагийн 2 дахь ээлжийнхээ тусламжийг өгөх, эсэхээ шийднэ. Энэ дээр бид гарцаагүй одооноос бэлтгэх хэрэгтэй. Үүний тулд яах ёстой вэ гэхээр Мянганы сорилын сангийн төвтэй нь нягт хамтран ажиллаад, тэдгээрээр байдлаа үнэлүүлээд, гэрийн даалгавраа аваад зөвлөл, чиглэл, рекомендейшн аваад ингэж ажиллах зайлшгүй шаардлагатай болж байгаа юм.Энэ тал дээр бэлтгэл хангалтгүй байна гэж гэж нэгдүгээрт хэлэх гэсэн юм. Дараагийнхаа авах нөхцөл.

Хоёрдугаарт, өнөөдрийн энэ төслийг харж байхад төмөр зам гэж будилж будилж оронд нь зөндөө олон төсөл орж ирж байна л даа. Энэ дотор анхаарууштай зүйл их байна. Нэгдүгээрт, олон жижиг төсөл байна. Улаанбаатарын утаа, Улаанбаатар хот орчмын малчдын бэлчээр зохицуулах хоёр төсөл явж байх юм. Монголчууд малаа маллахаа, утаанаас салахаа америкаар заалгамааргүй юм. Америк чинь бусад талаараа давуу шүү дээ, америкаас бид юу суралцах ёстой вэ гэхээр зэрэг ардчиллыг нь суралцах ёстой, сайн засаглалыг нь суралцах ёстой, хүнээ сургах ёстой байхгүй юу. Америкт өнөөдөр оюутан тэтгэлгээр, Засгийн газрын тэтгэлгээр сурч байгаа оюутны тоо маш хангалтгүй байгаа. Эсвэл энэ мөнгөө аваад бусад өндөр хөгжилтэй оронд хүнээ бэлтгэх тэтгэлэгт бас хамруулах. Энэ бол маш чухал хөрөнгө оруулалт болдог юм.

Хоёрдугаарт, ардчиллаа бэхжүүлэх, америкийн ардчиллаас суралцах, засаглалаа сайжруулах, шударга ёсыг тогтоох, авлигаас салахын тулд америкаас зайлшгүй төсөл хэрэгжүүлэх ийм асуудал гарах ёстой. Энд нэг ч тийм төсөл алга байна. Аль орноос юуг нь сурах вэ гэдгийг бид бас бодолцох, мэдэж байх хэрэгтэй биз дээ.

Эцэст нь хэлэхэд энийг зайлшгүй дэмжих ёстой төсөл. Энэ бол буцалтгүй тусламж шүү. Энэ дээр олон нөхцөл тавьж бид нар яриад яахав. Хүн зүгээр өгч байгаа юм чинь. Харин тэр авч байгаа зээл, янз бүрийн хөнгөлөлттэй зээлэн дээр айхтар айхтар хатуу нөхцөлүүд давагар бизнесүүд орж ирдэг юм. Тэрэн дээр л хатуу ярих ёстой болохоос энэ дээр авч байгаа юман дээр илүү дутуу юм ярилгүй дэмжих ёстой. Дараа дараагийнхаа авахын тулд, үр дүнтэй ашиглахын тулд хүний зүгээр өгч байгаа юмыг бид өөрсөд дээрээ бэлтгэлээ сайн хийж, өөрсөд дээрээ дүгнэлт хийх ёстой гэдгийг л хэлэх гэсэн юм.

З.Энхболд:-Н.Энхболд гишүүн

Н.Энхболд:-Энийг зарчмын хувьд дэмжиж байгаа. Ер нь би бас үндэсний зөвлөлд нь байсан юм. Энийг хэдэн хүн сууж байгаад санаанд орсон юмыг ч биччихээд өгөөгүй, бас их л олон таван судалгаа хийж, янз бүрийн түвшингийн хүмүүс, төрийн бус байгууллагууд, их л олон талаас нь ярьж байж хийсэн ухаантай юм. Тэгээд одоо хэрэгжих шатандаа ороод явж байна. Энийг дэмжих ёстой. Одоо ингээд зөвшилцөх шатанд бид нараас өөрөөс хамаараад өөрчилчих арай илүү боловсронгуй болгочих тийм зүйлүүд байвал бас гишүүдээс гарч байгаа зарим саналуудыг харж үзэх шаардлагатай болов уу гэж бодож байна. Өөрөөсөө шалтгаалах юмны хүрээнд шүү дээ. Хоёр талтайгаа нэгэнт тохирчихсон юман дээр дахиад гэрээ хэлэлцээр хийнэ, төслийнхөө чиглэл, хэлбэр, тоо хэмжээг өөрчилнө гэвэл дахиад л 2 жил болно. 2 жилийн дараа дахиад ороод ирэхээр бас нэг хэдэн хүн гарч ирээд, ерөөсөө түрүүчийнх нь шал буруу юм байсан юм байна, одоо нэг ийм юм хийвэл яасан юм гээд ингээд эхлээд байвал мөнхийн юм болох байх. Тэгэхээр өөрөөс шалтгаалах зүйлүүд дээрээ Их Хурлын зүгээс, гишүүдийн зүгээс гарч байгаа зүйлүүдийг анхаараад цаад талдаа тохирсон юмаа бушуухан баталж аваад ажлаа эрчимжүүлээд явах нь зүйтэй гэсэн ийм байр суурьтай байна.

Буцалтгүй тусламж Америкаас авч байгаа бас нэлээд их хэмжээний мөнгө, 285 сая доллар гэдэг чинь их л мөнгө л дөө. Гэхдээ бид нарын хөгжлийн юмуу амиа авч явах цорын ганц эх сурвалж биш. Нарийн яривал энэнтэй энэнгүй болох хэмжээнд манай улс бас өөрсдөө олигтой байвал өгөх л байх. Гэхдээ өгч байгаа юмыг нь их үр дүнтэй ашиглах ёстой. Би энэ Мянганы сорилын сангаас орж ирж байгаа мөнгийг мөнгө гэдэг талаас нь биш, ерөөсөө Монгол Улсад, өнөөдөр дэлхийд хамгийн нөлөөтэй байгаа АНУ-ын зүгээс үзүүлж байгаа улс төрийн дэмжлэг, бүр нарийн яривал аюулгүй байдлын баталгааны бас нэг хэсэг гэдэг утгаар нь ойлгож энэ ажлыг аль болохоор ахиулах юмсан, дөхүүлэх юмсан, хэрэгжүүлчих юмсан, болж өгвөл дараагийнх нь бас энэ тэтгэлэг, тусламжинд хамрагдах юмсан гэсэн ийм байр сууринаас хандаж ирсэн, одоо ч тэгж хандаж байгаа. Тэгэхээр нэг их олон өөрчлөлт хийхгүйгээр энийгээ баталгаажуулаад ядаж энэ эхний төлөвлөчихсөн юмнуудаа бушуухан хэрэгжүүлээд нүүр бардам зогсож байх хэрэгтэй юмаа гэж бодож байгаа юм. Дэмжиж байна.

З.Энхболд:-Наранхүү гишүүн

Х.Наранхүү:-Анх асуудал хэрэгжүүлэх энэ мөнгийг олж авч санхүүжилт хийх боломж гарснаас хойшхи хугацаанд мөнгөний үнэ цэнэ хэр зэрэг уначихсан юм. Лав л 2-3 дахин уначихсан байх. Тэгэхээр угаасаа манай проблем бол аль нь хамгийн чухал юм гэж маргалдаж байснаас аль нэгийг нь барьж аваад хэрэгжүүлчихсэн бол өнөөдөр хамаагүй илүү үр дүнтэй байх байсан юм шиг байгаа юм. Тийм учраас ер нь Байнгын хорооны хэмжээнд ч гэсэн бид нар ийм асуудлыг анхнаасаа хамгийн сайн гэдэг тийм шалгуураар хандах нь хэр зэрэг зөв байсан юм бол. 

Богино хугацаанд хэрэгжих боломжтой гэдэг талаас  нь ярьсан бол магадгүй өнөөдөр уже 2, 3 төсөл аль хэдийнэ хэрэгжээд бид нар 2 дахь дараачийн юм авах тухай ярьж байх байсан байх. Өөрөө өөрсдөдөө бас энэ талаас нь дүгнэлт хийх. Цаашдаа эргээд энэ чинь зурагдаад орж ирнэ шүү дээ, тэр үед нь дахиад ярьж болох байх. Тэр үед нь харин энэ хугацаанд мөнгөний үнэ өртөг, үнэ цэнэ хэр зэрэг өссөн юм, хэдий хэмжээний бодит боломж олдсон юм гэдэгт бас нэг мэдээлэлдээ оруулаад ирвэл шийд түргэн гаргахад хэрэг болох байхаа гэж бодож байна.

З.Энхболд:-Би бас санал хэлье. Зам бол яриад байх юм байхгүй хэрэгтэй байх. Улаанбаатар-Чойрын зам нь баригдсан тиймээ, Батсуурь гишүүн мэдэж байгаа юу? Сайншанд-Замын-Үүд баригдсан уу? тэр солонгосууд нь юу ч хийгээгүй юмуу? Хагас гэдэг нь хаанаасаа хаа хүрсэн юм бэ? 

Я.Батсуурь:-Жаахан хийж байгаад мөнгө чинь хүрэхгүй нь ээ гээд хаяад явсан.

З.Энхболд:-Солонгост бид мөнгө төлөхгүй юу? Солонгост бид ямар өртэй үлдэж байгаа юм бэ? Одоо Солонгосын оронд энэ мөнгө орж байгаа биз дээ. 

Ж.Бат-Эрдэнэ:-Солонгосын компани 176 км зам барих ёстой байсан. Энийгээ хямралтай холбоотойгоор 14 сая орчим долларыг тэд нар нэмэгдэл зардал болгож ханшийн зөрүү болоод бусад зардлууд гэж гаргаж ирсэн. Энэ асуудлаас болоод буцаад ер нь энэ замын ажлыг цааш нь үргэлжлүүлэх боломжгүй болсон.

З.Энхболд:-Болсоныг мэдэж байна. Солонгосууд 1 км зам тавьсан уу? 

Ж.Бат-Эрдэнэ:-Тавьсан.

З.Энхболд:-Хэдийг тавьсан бэ?

Ж.Бат-Эрдэнэ:-7 хувийн гүйцэтгэлтэй гарч байгаа. 

З.Энхболд:-Ямар өртэй үлдэж байгаа юм бэ?

Ж.Бат-Эрдэнэ:-Өр байхгүй, Монгол Улсын хувьд өр байхгүй. 

З.Энхболд:-7 хувь чинь зээл, өр болж үлдэнэ шүү дээ.

Ж.Бат-Эрдэнэ:-Энийг цаад Экзим банктай бид нар яриад, ер нь мөнгөө, тэр зээлээ авч үлдье, ондоо зүйлд зарцуулъя гэж л Сангийн яамны хооронд ийм ярьсан зүйл байж байгаа.

З.Энхболд:-Хэрэглэсэн зээл байхгүй юмуу? 

Ж.Бат-Эрдэнэ:-Хэрэглэсэн зээл байгаа. 

З.Энхболд:-Ямар ч байсан ийм ойлголттой үлдэх нь зөв үү? Энэ зээлийн 79.7 саяыг нь Сайншандыг холбочих юм бол Улаанбаатар-Сайншанд замтай болно гэж ойлгох уу?

Ж.Бат-Эрдэнэ:-Болно. Энэнээс гадна Азийн хөгжлийн банкны 62 км-ийг цаана нь бас шийдээд, ер нь Сайншанд-Замын-Үүд гээд…

З.Энхболд:-13 он гээд Мянганы сорилтын санг дуусгахад Улаанбаатар-Замын-Үүд холбогдох юм байна тийм үү?

Ж.Бат-Эрдэнэ:-Холбогдоно. 

З.Энхболд:-Би хэсэг хэсгээр нь дэмжиж байгаа. Энийг дэмжиж байгаа. Цэвэр агаарын 32 саяын 12 бол бидэнтэй хамаагүй болчихсон юм байна. Энэ нэг зүйлд ер нь мөнгө зарцуулмааргүй байна. Дэмжлэгт хамрагдах бүтээгдэхүүний зах зээл, эдийн засгийн болон бусад дүн шинжилгээ хийхэд техникийн туслалцаа гэдэг юманд мөнгө зарцуулмааргүй байна. Мөнгө юунд зарцуулах вэ гэхээр хүн байшин барихдаа монгол хонины ноосоор хийсэн дулаалгын материал авах юм бол зарцуулъя. Нэг их олон юм бодож хүний толгой эргүүлээд байхгүй. Тэр бол бусад улсад нотлогдчихсон учраас тэр чинь өөрөө хонины ноосыг зах зээл дээр сайжруулахад туслана.

Хоёрдугаарт, энд угаасаа биччихсэн байна л даа, байшин барихад зориулж хэрэглэхэд санхүүгийн дэмжлэг үзүүлэх. 

Хоёрдугаарт, нөгөө талд нь тал мөнгийг нь хагас коксжсон нүүрний түлшний үйлдвэрлэл эрхэлж байгаа хүнд дэмжлэг үзүүлдэг юмуу, эсвэл түлшээ үйлдвэрлээд гараад ирэх юм бол түүхий эд, нүүрс, энэ хоёрын хоорондын зөрүүг нь өгмөөр байна. Яг энэ салхины квт цагт өгч байгаа шиг. Тэгээд нэг жигдрүүлчих юм бол 5 жилийн дараа дулаахан байшинд суугаад хагас коксжсон нүүрс түлэх юм бол энэ утаа Оюун гишүүний ярьж байгаа шиг 5 хувь байтугай 50 хувь буурах байх гэж бодож байгаа. Нэг их олон юм ярилгүй ийм чиглэлд л хэрвээ мэдэл чинь та нарт байдаг бол ийм чиглэлд явмаар байна. Одоо аягүй бол техникийн туслалцаа чинь өөрөө 10 сая доллар болоод ороод ирнэ шүү. Тийм юм болгохгүйн тулд техникийн туслалцаагаар мөнгө авахгүй гэдэг саналыг би гаргаж байгаа юм.

32-оо дундуур нь хуваагаад хагасыг нь хагас коксжсон нүүр, хагасыг нь хонины ноосон дулаалганд хийчих. Энэ намраас эхлээд монголд үйлдвэрлэсэн дулаалгын материал гараад эхлэх юм байна лээ. Эхний хувьд жаахан хөрөнгө оруулалтыг нь авах гээд үнэтэй болох байх. Яваандаа гаднаас ирдэг шилэн хөвөнг цохичих юм байна лээ. Яагаад гэвэл хонины ноос хямдхан учраас. Ийм санал гаргаж байна. Тэгээд гишүүдийн гаргасан саналуудыг бүгдийг нь дэлгэрэнгүй бичиж өгөөд гарын үсэг зурах үедээ аль болохоор өөрсдөө өөрчилж болохоор эрх мэдлээ л авч үлд. Битгий цаад талаас тулгасан бүх л юмыг толгой дохиод суугаад бай. Хэдийгээр тусламж болгож энэ чинь бид цусаараа яаж байж авсан тусламж шүү. Хүн амьтан үхээгүй л дээ, тэгэхдээ л.

Санал хураалгая. Монгол Улсын Засгийн газар, АНУ-ын Засгийн газар хооронд байгуулсан Мянганы сорилтын гэрээний хавсралтад нэмэлт, өөрчлөлт оруулах тухай гэрээний төслийг дэмжье гэсэн томъёоллоор санал хураалгая. Түрүүлээд явсан гишүүд бүгд дэмжсэн байгаа. 13-аас 11.

Санал дүгнэлтийг Засгийн газарт хүргүүлье. Ажлын  хэсэгт баярлалаа.

Дөрөвдүгээр асуудал руу оръё. Монгол Улсын Засгийн газар, ХБНГУ-ын Засгийн хооронд 2007 оны 12-р сарын 21-ний өдөр байгуулсан Санхүүгийн хамтын ажиллагааны хэлэлцээрийн хүрээнд хэрэгжих Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн зээлийн хэлэлцээрийн төслийн тухай зөвшилцөхөөр орж ирж байна. 

Ажлын хэсэг танилцуулгыг Засгийн газрын гишүүн, Эрдэс, баялаг, эрчим хүчний сайд Зоригт хийнэ, Очирхүү, Пүрэвдорж, Хүрэнбаатар, Гантөмөр аль нь ч байхгүй юу. Ажлын хэсэг яагаад ажил хаячихсан юм бэ? 4 хүний нэг нь ч байхгүй байна шүү дээ. Хүрэнбаатарыг Доржханд. За ажлын хэсэг баахан орлогчдоор дүүрсэн юм байна. Пүрэвдорж гэдэг Зам, тээвэр, хот байгуулалтын дэд сайдыг Бат-Эрдэнэ төрийн нарийн бичгийн дарга орлож байна. Хүрэнбаатар гэдэг Сангийн яамны зээл тусламжийн бодлогын хамтын ажиллагааны газрын даргыг орлогч дарга Доржханд нь орлож байна. Гантөмөр, Очирхүү нар шалтгаангүйгээр хуралд байхгүй байна.

Зоригт сайд танилцуулгаа хийе.

Даш.Зоригт:-Монгол Улсын Засгийн газар, ХБНГУ-ын Засгийн хоорондын Хөгжлийн бодлогын хамтын ажиллагааны хүрээнд Улаанбаатар хотын хүн амын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийг хэрэгжүүлэхээр тохиролцсон билээ. Төслийн хүрээнд Азийн авто замын АЗ чиглэл буюу Улаанбаатар-Дархан-Алтанбулаг чиглэлийн замаас салаалан Төв аймгийн Борнуур сум хүртэлх 7.45 км хуучин авто замыг шинэчлэх, Жаргалант сум хүртэлх 24 км хуучин авто замыг шинэчлэх ажлууд хийгдэнэ. Ингэснээр сумдын ХАА-н үйлдвэрлэлийг дэмжих, Улаанбаатар хотын хүн амыг дотоодод үйлдвэрлэсэн баталгаатай хүнсээр хангаж, гадаадаас оруулж ирэх хүнсний бүтээгдэхүүнээс хараат байдлыг багасгах гэж тооцож байгаа.

Хөнгөлөлттэй зээлийн нийт өртөг 4.5 сая евро бөгөөд зээлийн эргэн төлөгдөх хугацаа нь 40 жил, үндсэн өрөөс чөлөөлөх хугацаа нь 10 жил, жилийн 0.75 хувийн хүүтэй байхаар тохиролцоод байна. Зээлийн хөрөнгийг төсөл хэрэгжүүлэгч байгууллага болох Зам, тээвэр, барилга, хот байгуулалтын яаманд нь дамжуулан зээлдүүлэх гэрээ байгуулах замаар шууд шилжүүлэх болно. Одоогийн байдлаар техник эдийн засгийн үндэслэлийг Энэтхэг улсын ICT компани 2009 оны 8-р сард эцэслэн боловсруулж, Зам, тээвэр, барилга, хот байгуулалтын яам, Сангийн яаманд эцсийн тайлангаа ирүүлсэн болно. 

Төв аймгийн Борнуур, Жаргалант сумдын авто замын сайжруулалтын эдийн засгийн үнэлгээг тээвэр ашиглалтын зардалд зорчигч ачаа тээвэрлэлтийн хугацаа, ХАА-н бүтээгдэхүүнээс гарах ашгийг үндэслэн эдгээр замуудад хөрөнгө оруулалт хийх нь эдийн засгийн хувьд ач холбогдолтой гэсэн дүгнэлтийг судалгаагаар гаргасан болно. Асуудлыг хэлэлцэн шийдвэрлэж өгнө үү. Анхаарал тавьсанд баярлалаа.

З.Энхболд:-Асуулттай гишүүд гараа өргөе. Тэрбишдагва гишүүн асуултаа асууя.

Д.Тэрбишдагва:-Санал шахуу юмаа. Өчигдөр Эдийн засгийн байнгын хороон дээр бас ярьсан. Нийтдээ 4.5 сая еврогийн зээл байгаа. Энд хүнсний хангамжийг сайжруулах, дэд бүтцийн хөгжлийг сайжруулах төсөл гээд ярьсан л даа. Тэгэхээр энэ дээр 4 газар яригдаад байгаа юм. Батсүмбэр, хуучны Партизан буюу Жаргалант тосгон, Жаргалант сум, Борнуур ийм 4 байж байгаа юм. Тэгэхээр хүнсний хангамжийг сайжруулахад өчигдөр хэлсэн нь ерөөсөө Улаанбаатарт хамгийн ойрхон нь Батсүмбэр, Жаргалант тосгон хоёр. Энэ дөрөв дөрвүүлээ яригдаад нөгөө хоёр нь орчихсон байгаа юм л даа. Тэгэхээр Германы нөхдүүдтэй ч ярьсан, бас зарим нь ч ингээд ярихад бол 4.5 сая урт хугацааны зээл байгаа байхгүй юу. Тэгэхээр энэ урт хугацааны зээлийнхээ 500 саяд нь зөвлөх компанийн үйлчилгээнд зарцуулна гэж байгаа юм. 800 мянга гэсэн үү. 800 мянган еврогий нь Германы талтай ярьж байгаад буцалтгүй тусламжаар авахуулаад тэгээд 800 мянган еврогий нь чөлөөлөөд одоо энэ Жаргалант тосгон гээд ерөөсөө энэ 361-ийн гармаас хажуухан тийшээ 17.5 км зам байгаа байхгүй юу. Ийм асуудлыг ярьж болох уу?

Ярьж болно гэж байгаа тохиолдолд энийг ярилцах явцад энэ гэрээ хэлэлцээрийг хугацаанд нь ямар нэгэн хойшлуулахыг, энэнээс болж гэрээ хойшлохыг би бас зөв биш гэж бодож байгаа юм. Тэгэхээр явцын дунд та нар тэр 800 мянган еврогоо буцалтгүй тусламж болгоод өгчихөөчээ. Энүүгээр нь нөгөө Батсүмбэр, Жаргалант тосгоны замынхаа ажлыг эхэлчихье гэсэн ийм яриа хэлэлцээр хийгээд жаахан өөрчлөлт оруулбал Германы тал бас гайгүй хандчих тийм хандлага байгаа юмуу гэж ингэж ойлгож байна. Ингэж ярьж болох уу? Ийм санал тавьж болох уу?

З.Энхболд:-Доржханд хариулъя.

Т.Доржханд:-0.8 сая евро нь бол буцалтгүй тусламжийн хэлбэрээр олгогдоно гэж хоёр талаасаа ерөнхийдөө ойлголцсон байгаа. Яагаад буцалтгүй тусламж юм бэ гэхээр анхнаасаа Германы тал зээл, зээлийн хөрөнгөнөөс зураг төсөл болон зөвлөхийн үйлчилгээг санхүүжүүлнэ гэдэг тийм чиглэлээр ярьж байсан л даа. Тэгээд хоёр Засгийн газар хоорондын бодлогын хамтын ажиллагааны уулзалтын үеэр бид зээлийн хөрөнгөөр ерөнхийдөө зөвлөхийн үйлчилгээ болон software хэсгийг санхүүжүүлэхгүй байгаа. Тийм болохоор өмнөх жишгийн дагуу та нар буцалтгүй тусламжийн хөрөнгөөр энийг санхүүжүүлээчээ гээд бид нар хүсэлтийг шургуу тавьсан юм л даа. Тэгээд яахав 0.5 сая еврог буцалтгүй тусламжаар гаргая, үлдсэн 0.3-ыг үлдэгдэл, өмнөх төслийн үлдэгдлээс гаргаад ингээд тэр мөнгөөрөө зураг төсөл, зөвлөх үйлчилгээ, хяналтын ажил гэсэн software хэсгүүдийг санхүүжүүлье гэж ерөнхийдөө харилцан тохиролцоод явж байгаа. 

Хэрвээ бид нар энэ мөнгийг зөвлөх үйлчилгээнд, зураг төсөлд, хяналтын ажилд зарцуулахгүй, өөр зам барья гэх юм бол энэ мөнгийг улсын төсөв юмуу зээлийн хөрөнгөөс л дахиж гаргахаар л ярих болчихоод байгаа юм л даа. 

Нөгөө талаас 32 км замын зураг төсөл software хэсэг нь ерөнхийдөө 800 мянган евро, манайхан шүүмжлээд байгаа юм л даа, нийт үнийн дүнгийн 15 хувь байгаа. Бид нарын хувьд бол нэгэнт буцалтгүй тусламжаар гарч байгаа тохиолдолд тэрэн дээр нь бас нэг хязгаарлалт тавиад яахав дээ гэж бодоод тоо хэмжээн дээр нь 800-гий нь 500 мянга болгоод яахав дээ гэсэн тийм л байдлаар хандаж ярьсан юм л даа. Хэрвээ энийг өөрчлөх тохиолдолд дахиад яриа хэлэлцээр хийнэ, тэр тохиолдолд энэ 32 км замын зураг төсөл, замын зөвлөх үйлчилгээний хяналтын ажлын зардлыг хаанаас гаргах юм бэ гэдэг тэр асуудал гарч ирэх байх л даа.

Анх энэ асуудлыг яригдаж байхад Батсүмбэр, Партизан, Жаргалантын САА-н зам явж байсан л даа, 4 зам дөрвүүлээ явж байсан. Тэгээд Германы талаас техник эдийн засгийн үндэслэлийг нь авч үзээд нөгөө хоёр зам нь энэ Сэргээн босголт банкны Монгол Улсад үзүүлж байгаа тэр хөрөнгийн хэмжээнд бас тохирч байна. Ганцхан Партизаны зам нь нийтдээ 8 сая еврогийн санхүүжилт шаардлагатай юм байна. Тэр үндэслэлээр хөрөнгийн эх үүсвэр хүрэхгүй юм байна гэсэн үндэслэлээр эхний ээлжинд энэ хоёр замыг байгаа хөрөнгөндөө санхүүжүүлье, дараагийн асуудал нөгөө хоёр замынх нь асуудлуудыг хоёр талаасаа тавьж ярилцъя гэсэн ийм л тохиролцоо явж байгаа л даа.

Д.Тэрбишдагва:-Би дахиад хэлэхэд 800 биш 500 гэдэг чинь тэр зөвлөх үйлчилгээний 500-г чинь буцалтгүй тусламж гэсэн маягаар аваад 500-гаараа замаа эхлээд, зураг төслөө хийгээд явж болохгүй юмуу? дараагийн ээлжинд орно гэдэг дээр нэгэнтээ ийм үйл ажиллагаа нь доод бүх зүйл нь ингээд явагдсан учраас би ойлгож байна. Гэхдээ энийгээ л тусламж болгох талаар яриад ямар нэгэн ажлыг нь саатуулахгүйгээр ийм зүйлийг нэмж оруулж өгөөч гэж хүсээд байна л даа.

Т.Доржханд:-Энэ зөвшилцөх шат болохоор магадгүй Байнгын хорооны дүгнэлтэнд энэ саналыг тусгаад явах юм бол бид нар тэрнийг удирдамжаа болгоод Германы талтай ярьж үзэх боломжтой.

З.Энхболд:-Сайхансамбуу гишүүн

Ш.Сайхансамбуу:-Өчигдөр бид нар хоёр байнгын хороон дээр сайхан ярьсан. Чи чинь өчигдөр маш хатуу нөхцөлтэй гэж яриад байсан байхаа. Нэг юм ярихаар л энэ чинь ерөөсөө ингээд Сэргээн босголтын банк ийм хатуу нөхцөл тавьчихсан, тэр битгий хэл энэ замыг чинь тавих компани шалгарч, нөгөө Энэтхэгийн алдартай компани шалгарчихсан байгаа гээд ингээд. Банк нь өөрөө сонгочихсон байгаа юм. Энэ хийх компанийг нь. Тэгээд тэр Энэтхэг өвгөн болохоор зэрэг өөрөө энэ 800 мянган еврогоо өөр дээрээ гаргаж аваад. Энэ ч яахав дээ бүр алсаасаа зохион байгуулалттай хийсэн ажил байна лээ. 

Герман Монголын хамтын ажиллагааны, хоёр Засгийн газрын хоорондын тэр гэрээг сайхан ашиглаад. Жишээлбэл, нэг монгол хүн, уг нь сэргэлэн хүн бол энэ өвгөний ажлыг хийж болохоор байгаа байхгүй юу. Харамсалтай нь монгол хүн ингэж хийх юм бол тендертээ ялж чадахгүй л дээ. Батхүү гишүүн бид хоёр санал тавьчихсан байгаа. Энэ Энэтхэгийн урд нь орсон бүх замын ажлуудыг гүйцэтгэсэн байдал, гарсан хөрөнгө, за тэгээд тэр одоо байж байгаа замын чанарын асуудлыг бид нар сөхөж тавьсан байгаа. Их сайн ярьсан, өчигдөр энэ хоёр байнгын хороон дээр. Эхлээд гишүүд жаахан шүүмжлэлтэй хандаж байснаа сүүлдээ дэмжээд энэ 4.5-ыг Монгол Улсад авч ашиглах нь зүйтэй юмаа гээд ингээд тохироод санал, дүгнэлтийг дарга өөрөө уншчихлаа. 800 мянга дээр бас жаахан асуудал яригдаад байсан. Сая Тэрбишдагва гишүүн бас сөхөж гаргаж ирж байна. Энийг эргээд ярих бололцоотой гээд өөрөө сая хэлж байна. Одоо тэр банктай ярих юм байна шүү дээ, би тэгж ойлгоод байна зөв үү?

Т.Доржханд:-Өчигдөрийн асуулт хариултын үеэр ерөнхийдөө Германы Засгийн газар хоёр үндсэн чиглэлээр  Монгол Улсын Засгийн газартай хамтран ажиллая гэж тохирсон юмаа гэж байсан юм л даа. Тэр нь болохоороо байгаль орчны чиглэлээр мөн тогтсон бүс нутгийн дэд бүтцийн асуудлын чиглэлээр хамтарч ажиллая гээд. Гишүүдийн зүгээс Улаанбаатар хотын зам, Улаанбаатар хотын агаарын асуудал нэн тэргүүнд санхүүжүүлэх шаардлагатай болохоор яагаад ийшээгээ чиглүүлэхгүй байгаа юм бэ гэдэг ийм асуулт асуусан юм. 

Ш.Сайхансамбуу:-Харин тийм асуулт тавихаар өөрөө энэ их хатуу нөхцөлтэй орж ирж байгаа ийм зээл. Энэ хийх компани нь шалгарчихсан байж байгаа шүү дээ. Өчигдөр би тэгж ойлгосон шүү дээ. Одоо наад Энэтхэгээс өөр хүн энэ замыг хийх ямар ч юу байхгүй шүү дээ. Тийм биз дээ.

Т.Доржханд:-Ер нь зөвлөх үйлчилгээг нь ICT гээд Энэтхэгийн компани хийгээд байгаа. 

Ш.Сайхансамбуу:-Өчигдөр гишүүд хэлсэн шүү дээ, гүйцэтгэх, одоо яг газар шорооны ажил дээр асфальт дэвсээд индүүдэхийг нь хэдэн монгол хүн хийдэг. Тэд нарт жаахан хэмжээний мөнгө тэр Энэтхэг хүн л хуваарилаад байгаа шүү дээ. Энд Улаанбаатар-Дархан-Алтанбулагийн замыг наад хүн чинь хийсэн шүү дээ. Батхүү эртээд яриад байна лээ шүү дээ. Одоо энэ замынхаа чанарыг харчих, энэ чинь 5, 6 жилийн өмнө засвар хийсэн зам шүү дээ. Тэрэн дээр л, бид нар өөрсдөө явж байгаа юм чинь энэ замаар мэдэлгүй яахав дээ. Заавал энэ хүн шалгараад ингээд байдаг ямар учир байнаа. Өөр монгол компанид өгч болохгүй юу? энэ.

Т.Доржханд:-Хоёр ялгаатай тендер энэ дээр яваад байгаа юм. Нэг нь болохоор зөвлөхийг нь сонгон шалгаруулах тендер, нөгөөдөх нь болохоор тухайн ажлыг хийж гүйцэтгэх гүйцэтгэгчээ сонгон шалгаруулах тендер гэж байгаа. Яг зөвлөхийг сонгон шалгаруулах тендерийнх нь Монгол Улсын Засгийн газар хийхгүй байгаа юм. Энийг Германы Сэргээн босголт хөгжлийн банкнаас сонгон шалгаруулаад тэгээд зөвлөх компани нь тэр замынхаа зураг төслийг боловсруулаад, түүн дээр нь дахин Монгол Улсын Засгийн газар дахин тендер шалгаруулаад монголын хууль дүрэм, журмын дагуу монгол компаниуд ороод гүйцэтгэлээ хийгээд явж байгаа ийм ялгаатай ойлголт байгаа.

З.Энхболд:-Доржханд аа, Сайхансамбуу, Тэрбишдагва гишүүний яриад байгаа нэг л юмыг чи хоёр янзаар яриад байх юм. Манай авч байгаа зээлийн дүн хэд юм бэ? 4.5. Тэрэн дотор чинь ICT-гийн авсан 500, зээл гээд суучихаад байна шүү дээ, тусламж биш. Тэгж байхад яагаад тендерийг нь Германы банк шалгаруулаад та нар ингээд зүгээр хараад сууж байдаг юм бэ? Сангийн яам буцаад 4 сая евро биш 4.5 сая евро төлөх гээд байна шүү дээ. Энийг чинь асуугаад байна шүү дээ. Чи энийгээ олигтой тайлбарлаж чадахгүй бол энэ зээл чинь гарахгүй шүү дээ. Бид нарын авах зээл 4 сая юм бол энэ 4 сая 500 гэдгээ больё. Энэ гэрээгээ өөрчилье. 500 мянгаа тэд нар мэдээд тусламж юм бол тэрүүгээрээ шалгаруулаад яваг, буянаараа болог. Яагаад ICT-гийн хэзээ авсан юм бэ? гэрээ хийгээд 10 сарын 17-нд гэрээ байгуулаад явчихсан тусламжийн 500 мянган еврог манай Сангийн яам өөр дээрээ өр болгож бичих гээд байгаа юм бэ гэж асуугаад байна шүү дээ. Энд нэг хариулаадах даа.

Т.Доржханд:-Энд нэг жаахан буруу ойлголт яваад байх шиг байна. Монгол Улсын Засгийн газар бол 4.5 сая еврог зээлээр авахаар байгаа. Үүн дээрээ нэмээд 500 мянган еврог тусламжаар, өмнөх төслийн үлдэгдэл 300 мянган евро, нийтдээ 0.8 сая еврог тусламжаар авъя. Түүгээрээ болохоор техник эдийн засгийн үндэслэл, зөвлөх үйлчилгээ, хяналтын ажлыг санхүүжүүлье гэсэн ийм л ойлголтоор явж байгаа. 

З.Энхболд:-5.6 сая еврогийн төсөвт өртөгтэй төсөл байна, үүнээс гадаадын санхүүжилт нь 85 хувь гэдэг нь хэд болж байгаа юм бэ?  Бодоодохдоо. Тооны машинтай хүн байна уу? 5 сая 590 мянган еврогийн 85 хувь нь хэд байна? 4 сая 760 мянган еврогийн гадаадын санхүүжилт байгаа юм байна, энэнээс 4.5 нь зээл юм болбол, нөгөөдөх нь 260 мянган евро л байна шүү дээ. 15 хувь нь монголын дотоодын санхүүжилттэй юм байна. Тоонууд чинь яагаад зөрөөд байгаа юм бэ?

Т.Доржханд:-Тараагдсан материал дээр гадаадын санхүүжилт дотроо 0.5-ыгаа зээлийн хэсэг гээд оруулчихсан байгаа юм л даа. Тэрэн дээр л…

З.Энхболд:-Тараагдсан материалаар л бид нар ойлгохоос та нарын толгойд байгаа юмаар бид ойлгохгүй шүү дээ. Яг хэдийн зээл авчихаад хэзээ төлөхийг л бид сонирхож байгаа. Тэр зээл юунд зарцуулагдахыг сонирхож байгаа. Тэгэхээр та нарын тараасан материал, ярьж байгаа юм… Бат-Эрдэнийг сонсоё.

 Ж.Бат-Эрдэнэ:-Би тендерийн асуудал дээр нэмэлт тайлбар хийе гэж байсан юм. Тэгэхээр гэрээнд заасан Германы талтай ярьсныхаа дагуу Германы тал өөрсдөө зөвлөх үйлчилгээгээ зарлаж, тендерээ зарлаж зөвлөх үйлчилгээгээ явуулна гэж, тодруулна гэж. Энэ утгаараа Германы тал тодруулаад энэ дээрээ ICT гэсэн Энэтхэгийн компани тодроод үйл ажиллагаагаа явуулаад энэ зураг төсөл болоод техник эдийн засгийн үндэслэлээ хийсэн. 

Таны саяны хэлснээр бол барилгын ажлыг энэ компани хийхгүй. Барилгын ажлыг одоо энэ гэрээ зурагдсаны дараа бид нар яаман дээр барилгын ажлыг гүйцэтгэх тендерийг зарлаад энэ дээр гүйцэтгэгч нь нээлттэй тендерээр хуулийн дагуу ондоо компани орж ирэх ёстой. ICT бол зөвхөн техник эдийн засгийн үндэслэл буюу зураг төсөл юмнуудыг л хийж байгаа, зөвлөх үйлчилгээ.

З.Энхболд:-4 сая 760 мянгын гадаад санхүүжилт байгаа юм байна.

Ж.Бат-Эрдэнэ:-Барилгын ажил бол энэ задаргаанд 3.8 сая еврог цэвэр барилгын ажилд зарлагадана.

З.Энхболд:-4 сая 500-гийн уу?

Ж.Бат-Эрдэнэ:- Тиймээ.3.8 сая европ цэвэр зам, барилгын ажил нь хийгдэх ёстой, энэ дүндээ тендерээ зарлагдана.

З.Энхболд:-Тэгвэл 700 мянган евро нь юунд явж байгаа юм бэ?

Т.Доржханд:-Тэр нь магадлашгүй ажлын зардал гээд. Тэр нь үнийн дүнгийн 10 орчим хувь байдаг л даа. Энэний хувьд 0.5 сая евро гэж явж байгаа. Үлдэж байгаа дүн нь болохоор ханшийн эрсдлийг нөхөх зорилгоор тавьсан дүн л дээ. Сүүлийн үеийн төслүүдийн түгээмэл бэрхшээл нь гэхээр ханшийн эрсдлээс болоод хохирол учирдаг, мөнгөний өсөлтөөс болоод тодорхой хэмжээний нэмэлт зардал гардаг, энэ зардлыг санхүүжүүлж өгөөчээ гэдэг тэр хүсэлтийг гүйцэтгэгч компани нэлээн их тавьдаг болсон байгаа. Ялангуяа тухайлбал, солонгосын зам дээр энэ асуудал 16 сая доллар хүртэл өсөж явсан байдаг. Эдгээр шалгаануудаас хамааруулаад энэ зардлуудыг тавьж өгсөн байгаа. Эрсдэлийг нь бууруулах зорилгоор.

З.Энхболд:-Угаасаа авах зээл чинь гүйцэтгэлээрээ юм байна, тийм үү. 4 сая 500-г авна гэж гэрээ хийчихээд, 3.8-аар замаа барьчихаад, тэгээд бусад зардлууд нь хэрвээ гарахгүй бол зээл болж бичигдэхгүй, төлөх ёстой бүх юм номоороо яваад ямар ч ханшийн зөрүү юу ч гарахгүй байх юм бол магадлашгүй ажил гарахгүй байх юм бол 3 сая 800-гийн өртэй л үлдэх юм байна шүү дээ. 700 бол бүгдээрээ тийм юманд явж байгаа юмуу?

Т.Доржханд:-Тиймээ.

З.Энхболд:-Энэний чинь задаргаа хаана байгаа юм бэ? Барилгын ажил 3 сая 860-аас Монголын Засгийн газар 580 мянган еврог нь гаргах юм байна, Германы зээлдэгч 3 сая 280 мянгыг нь гаргах юм байна. Ханшийн эрсдлээс хамгаалах 5 хувийг бас тэр пропорцоороо байгаа. 170 мянган евро байна. Зөвлөх үйлчилгээ 800 мянган евро байна. Германы тал 500 мянгыг нь гаргаж байна. Үлдсэн фонд гэдэг нь юу гэсэн үг юм бэ?

Т.Доржханд:-Тэр нь өмнөх төслөөс үлдэж байгаа.

З.Энхболд:-Өмнөх ямар төслөөс, зээл юмуу тусламж юмуу?

Т.Доржханд:-Тэр тусламжийн төсөл, бүс нутгийн тээврийг хөгжүүлэх төсөл. Тусламжийн үлдэгдэл. 

З.Энхболд:-800 мянга тэр чигээрээ тусламж болж байна гэж ойлгож болох уу?

Т.Доржханд:-Болно.

З.Энхболд:-Энэ чинь нэмэгдээд хоорондоо таарахгүй байна л даа. Нэмээд үзэхээр.  Германы 4 сая 460 мянган еврогийн зээлэн дотор чинь 500 мянган евро нь зөвлөх үйлчилгээ гээд байж л байна шүү дээ. Тусламжинд биш байна шүү дээ…Партизаны замыг засъя гээд байгаа юмуу, Партизан чинь Төв аймаг биш Улаанбаатар луу орчихож байгаа тийм ээ. 500 мянган еврогоор юу хийж болох юм бэ?

Тэрбишдагва гишүүний асуулт маш тодорхой юм байна шүү дээ. Чи бултаганаад хариулахгүй байна. Дээр нь энэ танилцуулга чинь хоорондоо зөрөөд байна. Одоо жинхэнэ танилцуулга нь одоо ирж байна л даа, орчуулаа ч үгүй байна. Зээлийн хүүгийн эрсдэл 5 хувийг ойлгож байна, энэ байж болохоор зардал. Магадлашгүй ажлын зардал 10 хувь гэж би мэдэхгүй юм байна. Энэ бол жаахан зам, энэ бол 2, 3 зуун км зам биш шүү дээ. Ямар эрсдэл гарахыг би мэдэхгүй байна л даа. Үүнээс цааш барилгынхан мэдэх байх, зам дээр тийм том зөрүү гарахгүй байх. Энийг гарахгүй байна гэж бодоод энийг авахгүй байна гэж би өөдрөгөөр сэтгээд байна шүү дээ. Тэгэх юм бол цэвэр манай зээлэн дотор байгаа, одоогоор Энэтхэгийн компанийн будилуулчихаад байгаа 500 мянган еврог хуучин Партизаны САА руу төв замаас салсан замд шилжүүлж болох уу? Асфальтан хучилт байдаггүй юмаа гэхэд юу гэдэг юм замын үндсэн хэсгээ хийж болох уу гэдэг л асуулт байна шүү дээ. 

Т.Доржханд:-Ерөнхийдөө замын ажил дээр бол 10 хувийн магадлашгүй ажлын зардал сүүлийн үед байнга тавиад явж байгаа юм. Тэр нь болохоор ямар эрсдэлийг бууруулах гээд байгаа юм бэ гэхээр сүүлийн үед гараад байгаа үнийн өсөлт нь их түгээмэл болчихоод байгаа юм л даа. Дан ганц Засгийн газрын зээлийн хүрээнд биш улсын төсвийн хөрөнгөөр хэрэгжүүлж байгаа ажлууд дээр хүртэл дандаа нэмэлт эх үүсвэр нэхээд тэгээд ажлаа явуулдаг ийм ойлголт их байгаа. Энийгээ Германы талаас ирсэн шинжээчид төслүүд дээр явж үзээд тийм эрсдэл байгаа юм байна, ялангуяа монголын өөрийнх нь инфляцийн түвшинг өөрөө хянаж чадахгүй гаднын импорт, ялангуяа шатахууны бүтээгдэхүүнээс бас хамааралтай болохоороо эрсдэл бол байна гэдэг тийм үндэслэлийг хийсэн юм л даа. Тэр агуулгаараа бол магадлашгүй ажлын зардал 20 хувь гэж анх орж ирсэн байдаг.

Түрүүчийн ярьсан Америкийн зам дээр бас нэлээд их өндрөөр тавьчихсан явж байгаа. Солонгосууд 30 сая доллар…

З.Энхболд:-Чи миний асуултанд шууд хариул. Магадлашгүй ажлыг ойлгоод гарвал төлье, гарахгүй бол баярлаад явж байхаас. 500 мянгын ICT-гийн будилуулчихаад байгаа мөнгийг Партизаны зам руу шилжүүлэх боломж байна уу, байхгүй юу?

Н.Энхболд:-/микрофонгүй ярив/

З.Энхболд:-Партизан, Батсүмбэрийн хооронд ямар км байдаг юм? Төв зам Партизаны хооронд.

Н.Энхболд:-Партизанаар дамжуулаад явах тухай асуудал ярьж болно. Түүнээс Партизан руу тавьчихаад. Би маршрутыг нь мэдэхгүй болохоор яагаад байна л даа. Ер нь анх ярьж байсан зарчмаа хөөвөл Батсүмбэрийг эцсийн цэгээ тавьчихаад тэгээд Партизанаар дайруулаад тавих тухай л асуудал ярина уу гэхээс эхлээд маршрут нь зөрж байгаа тохиолдолд Жаргалант руу зам тавьж болохгүй ээ.

З.Энхболд:-Тэгвэл ийм санал гаргавал Байнгын хорооны гишүүд дэмжих үү? 500 мянган еврог төв замаас Батсүмбэр хүртэл тавихдаа чирээс Партизан гэдгээр нь. Тийм томъёоллоор үүрэг өгөөд үзье. Тэгж болох уу?

Т.Доржханд:-Тэр чиглэлээ ярья.

З.Энхболд:-Ярья биш л дээ. Гүйцэлдүүлэхгүй бол энэ чинь Их Хурлаар орж ирэхдээ батлагдахгүй шүү дээ. Тэр өвгөнийг Германтайгаа юугаа хийсэн нь бид нарт сонин биш. Тэр бол бид нарт хамаагүй мөнгө. Тэр бол өнгөрчихсөн юм байна. Тэгэхээр Германы тал бол дүрмээ зөрчөөд хамаг юмаа бид наргүйгээр эхлүүлчихсэн юм байна л даа. Хэдийгээр манай тусламж мөн боловч тусламжийг монгол биш энэтхэг авч байгаа, германаас энэтхэгт үзүүлж байгаа тусламж гэж нэрлэмээр юм байна л даа. Бид нарын авах юмнаас хасаад.

Саяны миний хэлснээр Батсүмбэр, Жаргалант, Улаанбаатар хотын Сонгинохайрхан дүүргийн Партизан гэж нэрлэдэггүй юм гэнээ. Хэддүгээр хороо ч билээ, саналын томъёолол бичээд өг. Тэрэн дээр санал хураачихъя. Угаасаа зам нь дайрч явах юм байна. Улаанбаатарын харьяа тийм юм байгаа юм байна.

ICT-гийн авсан мөнгө бол манай зээлэнд хамаарагдахгүй гэж төслийн товч танилцуулгаас ойлголоо.

Т.Доржханд:-Ер нь Германаас орж ирж байгаа зээлүүд ихэвчлэн техник туслалцааны хэсэгтэй, тэрүүгээрээ software хэсгээ хийгээд явдаг л даа. Тэгээд өдий хүртэл Герман Улсын Засгийн газартай бид нарын тохиролцож ойлгосноор зээлийн эх үүсвэрээр энэ замыг барина. Зөвлөх үйлчилгээг 0.8 сая еврог буцалтгүй тусламжаар гаргана гэж ойлголцсон байгаа.

З.Энхболд:-Тийм учраас төслийн танилцуулган дотор байгаа төслийн зөвлөх компаниар БНЭУ-ын ICT компани 8 оны 10 сарын 17-ны өдөр гэрээ байгуулан ажиллаж байгаа бөгөөд гэдэг нь техникийн туслалцааны мөнгөөр санхүүжиж байгаа учраас манай авч байгаа 4 сая 500 мянган еврогийн зээлд огт падгүй гэж ойлголоо шүү дээ. Тийм учраас 500 мянган еврогийн зарцуулагдаагүй байгаа зээлийн эх үүсвэрийг гишүүд санал гаргаад өөр юманд чиглүүлэх үүрэг өгөх гэж байна. Зөвшилцөх явцдаа. Энэ бол ойлгомжгүй юм байсан.

Н.Энхболд:-500-д нь таарсан монголын талын хөрөнгийн асуудал бас давхар дараа нь яригдаж таарна. 

З.Энхболд:-Тэр үгүй юм байна, энд алга байна. Тэр нь монголын тал дээр тэг байна. Монголын талын төлөх мөнгийг нь 300 мянган еврог нь үлдсэн тусламжийн мөнгөнөөсөө хийчихсэн юм байна. Тэр багана дээрээ тийм юм байна. Энэ цаасыг аваад үз дээ.

Н.Энхболд:-За за итгэж байна. Маршрутаа Партизанаар гаргаж, Батсүмбэр лүү тавина гэдэг ийм л чиглэлтэйгээр … Хүрэнбаатар чинь хаачсан юм бэ? Гантөмөр чинь хаачсан юм бэ? асуудлаа эхнээс нь хөөцөлдөж байсан улсууд. 

Т.Доржханд:-Ажлын хэсгийн  хуралдаантай байгаа.

З.Энхболд:-Асуулт дууссан уу? санал гаргахын өмнө би Эдийн засаг, Төсвийн байнгын хороодын хамтарсан дүгнэлтийг уншаад өгье. Энэ протоколд орох ёстой юм.

Нөгөө урт нэр ингээд явах нь байна шүү дээ, Монгол Улсын Засгийн газар, ХБНГУ-ын Засгийн газар хооронд байгуулсан санхүүгийн хамтын ажиллагааны хэлэлцээрийн хүрээнд хэрэгжих Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн зээлийн хэлэлцээрийн төслийн зөвшилцөх эсэх асуудлаар Төсөв болон Эдийн засгийн байнгын хороодын хамтарсан санал дүгнэлт. 2010 оны 1 сарын 19. 

Монгол Улсын Засгийн газар, ХБНГУ-ын Засгийн газар хооронд байгуулсан санхүүгийн хамтын ажиллагааны хэлэлцээрийн хүрээнд хэрэгжих Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн зээлийн хэлэлцээрийн төслийг УИХ-ын Байнгын хороотой зөвшилцөхөөр өргөн мэдүүлсэн билээ.

Төсвийн болон Эдийн засгийн байнгын хороодын 2010 оны 1 сарын 19-ний өдрийн хуралдаанаар уг зээлийн хэлэлцээрийн төслийн зөвшилцөх эсэх асуудлыг хэлэлцлээ.

Зээлийг Азийн авто замын AH 3 чиглэл буюу Улаанбаатар-Дархан-Алтанбулаг чиглэлийн замаас салаалан Төв аймгийн Борнуур сум хүртэл 7.45 км, Жаргалант сум чиглэлийн 24.72 км, хуучин асфальт бетон хучилттай авто замыг шинэчлэх болон ус зайлуулах байгууламжийг барих ажлыг хийхэд зориулах юм. Уг төсөл хэрэгжсэнээр ХАА-н үйлдвэрлэлийг дэмжих, Улаанбаатар хотын хүн амыг дотоодод үйлдвэрлэсэн баталгаатай хүнсээр зохих хэмжээгээр хангах бололцоо бүрдэнэ гэж үзжээ.

Зээлийн хэлэлцээрийн төслийг Байнгын хороодын хамтарсан хуралдаанаар хэлэлцэх үед УИХ-ын гишүүд төслийн талаар тодорхой асуулт асууж, хариулт авсан болно. 

Жилийн 0.75 хувийн хүүтэй уг зээлийг авч ашиглах нь дэд бүтцийн салбар, түүний дотор авто замд чухал ач холбогдолтойг санал нэгтэй тэмдэглэв. Засгийн газраас авто замын салбарт барих бодлого, зорилтоо шинэчлэн Монгол Улсын хөгжлийн өнөөгийн шаардлагад нийцүүлэн өөрчлөх хэрэгтэй байгааг Байнгын хороодын хамтарсан хуралдаанаас Засгийн газарт анхааруулав. Цаашид дэд бүтцийн салбарт, ялангуяа авто зоамын салбарт төсөл хэрэгжүүлэхдээ үндэсний зөвлөх компаниуд бий болгон тэдгээрээс зээлийг хэрэгжүүлэх ажилд сонгон шалгаруулж оролцуулах, энэ зээлээр хэрэгжүүлэх төслийг цаг алдалгүй шуурхай зохион байгуулах хэрэгтэй гэж үзэв.

Мөн зээл тусламжийн бүртгэл тооцооны тогтолцоог төрийн сангаар дамжуулан хэрэгжүүлдэг байсныг Сангийн яам өөрчилж, өөр хэлтэс, газарт хариуцуулсан нь зээлийн хөрөнгийн зарцуулалтанд тавих хяналтыг сулруулж байгаад дүгнэлт хийж, засах арга хэмжээ авах хэрэгтэй гэж үзэв. Авто замын жишиг үнийг тогтоох, норм нормативыг шинэчлэх шаардлагатай байгааг УИХ-ын гишүүд анхааруулж, энэ талаар холбогдох яамдад тус байнгын хороодын хамтарсан хуралдааны тэмдэглэлээр үүрэг өгөх нь зүйтэй гэж үзлээ.

Байнгын хороодын хамтарсан хуралдаанд оролцсон гишүүдийн олонхи Монгол Улсын Засгийн газар, ХБНГУ-ын Засгийн газар хооронд байгуулсан санхүүгийн хамтын ажиллагааны хэлэлцээрийн хүрээнд хэрэгжих Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн зээлийн хэлэлцээрийн төслийн зөвшилцөх нь зүйтэй гэж үзээд зөвшилцөх асуудлаар тус Байнгын хороодоос гаргасан хамтарсан санал, дүгнэлтийг УИХ-ын Аюулгүй байдал, гадаад бодлогын байнгын хороонд хүргүүлэхээр явуулав.

Тэгэхээр манай дүгнэлтэнд эдгээр Байнгын хороодод гарсан саналуудыг бас тусгах нь зүйтэй.

Хэлэлцээрийн төсөлтэй холбогдуулж саналтай гишүүд байвал бичгээр өгнө үү. Санал дүгнэлтээ гишүүд гараа өргөөд хэлж болно.

Батбаяр гишүүн саналаа хэлье.

Ц.Батбаяр:-Энэ дээр замын асуудлууд нэлээн яригдаад байгаа юм л даа. Азийн хөгжлийн банк, бусад энд тэндэхийн замын асуудал. Тэгэхээр яг энэ замууд өнөөдөр үр ашигтай байна уу, эдийн засгийн ач холбогдолтой байна уу гэдэг асуудал дээр нэлээн яримаар санагдаад байгаа юм л даа. Тэгэхээр саяны асуудал үндсэндээ Улаанбаатар хотын хүнсний хангамжийг сайжруулах гэсэн тэр нэр томъёогоор яваад байна шүү дээ, тэгэхээр энэ чиглэлээр бас бодож санаж байгаа юмнууд юу байгаад байгаа юм бэ гэдгийг нэгдүгээрт энэ тал дээр анхаараачээ гэдэг асуудал.

Хоёрдугаарт, би түрүүнд хоцроод ороод ирлээ, түрүүнд хэлэлцчихсэн юм шиг байна. 

З.Энхболд:-Одоо бол хэлэлцээрийн төслийн талаар саналаа хэлнэ. Санал хэлж байна, одоо асуулт байхгүй.

Ц.Батбаяр:-Түрүүний хэлэлцчихсэн асуудал дээр би нэмээд санал хэлчихмээр байна. Азийн хөгжлийн банкны Дархан-Улаанбаатар-Баянзүрх дүүргээс цаашаа явсан замууд байгаа шүү дээ.

З.Энхболд:-Тийм асуудал хэлэлцээгүй манайх.

Ц.Батбаяр:-Сая хэлэлцсэн биш үү?

З.Энхболд:-Үгүй. Мянганы сорилын санг л хэлэлцсэн. 

Ц.Батбаяр:-Мянганы сорилын сан дээр тийм юм байгаа шүү дээ.

З.Энхболд:-Чойр-Сайншандын зам.

Ц.Батбаяр:-Харин тийм. Баянзүрхийн цаад талын Улиастайн салдагаас цаашаа эхлээд явж байгаа байхгүй юу. Тэгээд Налайхаар ороод.

З.Энхболд:-Тэр асуудал хаагдсан учраас санал хэлж болохгүй, дууссан. Зөвхөн энэ Жаргалант-Борнуур дээр л хэл.

Ц.Батбаяр:-Тэрэн дээр юм ярих ёстой байхгүй юу. Дуусчихсан юм бол яахав дээ. Тэр бол үнэхээр бас дампууруулаад л хүнээс юм авч байгаа гэдэг зарчмаар хандаад байгаа юм л даа. За дуусчихсан юм бол яахав дээ.

З.Энхболд:-Чуулганд батлагдах нь орно. Одоо зөвшилцөх шат нь орохгүй. Тэрбишдагва гишүүн бичгээр санал гаргаж байна. Энийг Энхболд гишүүний саналын дараа хураалгая. Энхболд гишүүн саналаа хэл.

Н.Энхболд:-Энэ бас нэлээн хэдэн жил ярьж байгаад бүтэж байгаа юм. Үнэхээр хойд сумдаас Улаанбаатар луу хүнсний сүү, ногоо зөөхөд гол үүрэг гүйцэтгэдэг замууд л даа. Би нэгдүгээрт дэмжиж байгаа.п

Хоёрт, сая гишүүдээс гарсан саналыг бас хүндэтгэж үзэж байна. Зөвлөх үйлчилгээний зардлын юман дээр байж болохгүй. Энийг ямар ч тохиолдолд бид нар лав л миний санаж байгаагаар бол 8-10 хувиас хэтрэхгүй байгаа. Тэгэхэд энэ өндөр байна. За яахав Германы тал өөрөө шийдэж байгаа нь хэнээ сонгох нь тэдний асуудал гээд орхиж болох байх. Гэхдээ л Монгол Улсад үзүүлж байгаа буцалтгүй тусламж гэдэг тэр дансанд нь ороод явах учраас бидний нэр дээр өөр хүмүүс, хэрвээ гишүүд завшиж байна гэж үзэж байгаа бол тэд нар тэгээд завшаад байж болохгүй. Би энэнтэй санал нэг байгаа юм.

Би бас нэг юманд одоо болтол яахгүй л байгаад байна л даа. Энэ дээр яг Германы талын юугаар нь ингээд 05 гэдэг чинь 500 мянга шүү дээ. 500 мянган евро нь тосалтный сервис дээр нь тавигдчихсан явж байна л даа. Маш тодорхой тэдний талд юу хэлэх вэ гэхээр энэ бол бидний төлөх мөнгө биш шүү гэдгийг л ойлгуулах хэрэгтэй, нэгдүгээрт.

Дараа нь болзошгүй зардлууд байна шүү дээ, энэ хэмнэгдсэн тохиолдолд энэ мөнгийг нөгөө Батсүмбэр лүү зам тавих юмандаа зарцуулж эхлэнэ гэдэг юмаа бас маш сайн тохирч авах хэрэгтэй. Тэр 500 нь Герман өөрсдөө тусламжаараа өгнө үү, яана уу тэр тусдаа асуудал биз. Бид нар Монгол Улс бол эргээд 4-ийг нь төлөх нь байна шүү гэдгээ л маш сайн ойлголцоод ирвэл энэ явчихна гэж бодож байна. Ач холбогдлын хувьд бол ач холбогдолтой. Дэмжиж байгаа. Ийм хоёр юмыг маш сайн ойлголцоод явах хэрэгтэй гэсэн ийм л байр суурьтай байна. Томъёоллоо харин Тэрбишдагва гишүүн юу гэж бичсэн байна.

З.Энхболд:-Тэрбишдагва гишүүний томъёолол. Батсүмбэр сум руу явахыг замыг Жаргалант тосгоноор дайруулан явуулах, энэ ажлыг 500 мянган еврогоор эхлүүлэх гэж бичсэн байна. Гэхдээ энэ 500 бол Энэтхэгийн компанийн авсан гэж яригдаад байгаа, бид тэрнийг тусламжаар санхүүжүүлсэн учраас манай зээл 4 сая 500 мянга хүртэлээ зарцуулагдаагүй байна гэж үзэж байгаа шүү дээ. 4 саяын зарцуулалттай орж ирсэн. Энэ 500 мянгын үлдэж байгаа еврог энэ зам руу шилжүүлэх. Энэ замын урт байгаа юу?

Д.Тэрбишдагва:-Энэ эхлүүлнэ гэдэг шалтгаан нь ийм шүү дээ. Батсүмбэр лүү 40 км зам, тэгэхээр чинь 500 мянган евро гэдэг чинь млрд орчим төгрөгөөр эхлүүлээд хэлэлцээрийн явцад 2 дахь үе шатанд Батсүмбэр гэдэг үгээ оруулаад ингээд хэлэлцээрт нь оруулаад явъя гэж Энхболд гишүүний саналтай нэг байгаад байгаа юм. Тэгэхээр ямар ч байсан 500 мянгаар эхлүүлнэ. Хоёр дахь үе шатанд нь 42 км зам.

З.Энхболд:-Эхлүүлэх гэдэг томъёоллоор лав л энэ 500 мянган еврог зөвлөх үйлчилгээнд өгч болохгүй. Энэ нь хэрвээ бид нарын авч байгаа зээл мөн юм бол зам барина гэсэн. Зам барих дээрээ хүрвэл чиглэл магадлашгүй ажлын зардлын 10 хувьтайгаа нийлээд Батсүмбэр чиглэл  рүү байна, төв замаасаа. Тэгэхдээ замдаа Жаргалант тосгоныг дайрна гэж. Энэ томъёоллыг дэмжиж байгаа гишүүд гараа өргөе. 13-аас 13.

Уг асуудлыг томъёоллыг манай аппарат нэг харчихаарай. Лав л манай улсын авч байгаа 4 сая 500 мянга бол 4 сая 500-уулаа замдаа зарцуулагдана. Зөвлөх үйлчилгээнд нэг ч евро өгөхгүй гэдэг ийм л зарчим байх нь байна шүү дээ. 

Одоо Засгийн газарт энэ дүгнэлтээ хүргүүлнэ, гишүүдийн гаргасан саналыг дэлгэрэнгүй тусгана. 

Ажлын хэсэгт баярлалаа.

Тавдугаар асуудал. УИХ-ын гишүүн Д.Ганхуягаас Гадаад харилцааны сайдад тавьсан Монгол Улс, ЗСБНХУ-ын Засгийн газар хооронд байгуулсан 1971 оны нууц протоколыг олон улсын гэрээ, Венийн конвенц болон Монгол Улсын Үндсэн хуульд нийцүүлэх чиглэлээр байр сууриа Монгол Улсын Засгийн газраас албан ёсоор тавьж хэрхэн шийдвэрлэж байгаа асуудлын талаархи асуултын хариуг сонсож, энэ асуудлыг хоёр орны Засгийн газрын тэргүүнүүд ярилцаж тохирсны дагуу эцэслэн шийдвэрлэх, ажлын явцыг шалгах, Байнгын хорооны 07 тоот тогтоолоор байгуулагдсан ажлын хэсгийн санал, дүгнэлтийг сонсох гэдэг ийм асуудал эхэлж байна.

Ажлын хэсгийн бүрэлдэхүүн Ганхуяг гишүүн ахалсан, Ц.Батбаяр, Хаянхярваа гишүүд орж ажилласан байна.

Ажлын дэд хэсгийн гишүүдэд Болор-Гадаад харилцааны дэд сайд, Сугар-Төрийн өмчийн хорооны дарга, Ганболд-ГХЯ-ны Гэрээ эрх зүйн газрын тасгийн дарга, Лхагвадорж-Нийслэлийн захирагчийн албаны захиргааны албаны дарга, Амарсайхан-Эд хөрөнгө, эрхийн улсын бүртгэлийн газрын орлогч дарга, Зулжаргал-Эд хөрөнгө, эрхийн улсын бүртгэлийн газрын эд хөрөнгө өмчийн эрхийн бүртгэлийн тасгийн дарга нар дэд хэсэгт орж ажилласан байна.

Өнөөдөр ажлын хэсэг бүгдээрээ ирсэн байна уу? Болороос бусад нь ирсэн байна. Ажлын хэсгийн санал дүгнэлтийг УИХ-ын гишүүн, ажлын хэсгийн ахлагч Ганхуяг танилцуулна.

Д.Ганхуяг:-Энэ асуудлыг ерөнхийдөө манай Байнгын хорооны гишүүдээс гадна ажлын хэсэг, энд байгаа бүх хүмүүс, бараг бүх монголчууд мэднэ л дээ. Товчхон танилцуулъя. 71 оны протоколын тухайд бол мэдэж байгаа.  Энэ протоколын дагуу 74 онд эдгээр орон сууц баригдсан. Гэхдээ монголд тусламж үзүүлж байгаа зөвлөлтийн мэргэжилтнүүдэд зориулж баригдсан. Ер нь олон улсын жишгээр бол тусламжинд зориулсан объект нэг бол үнэ төлбөргүй тухайн улсдаа шилждэг, нэг бол буцаагаад аваад явдаг ийм хувилбар байдаг. Гэхдээ яахав нөхцөл байдлын улмаас 91 онд мэргэжилтнүүд гарч яваад хойш хөрш маань ОХУ болж жижгэрч өөрчлөгдсөн, хүн амын  хувьд нь бол.

Гэтэл Оросын тал нь зориулалтыг нь өөрчлөөд монгол иргэдэд түрээслэн үл хөдлөх хөрөнгийн бизнес эрхэлж ирсэн юм билээ. Энэ үйл ажиллагаа нь Олон улсын гэрээний тухай, Венийн конвенцийн холбогдох заалтууд, гол нь гэрээнд оролцогч тал өөрчлөгдөх, гэрээний объектын зориулалт өөрчлөгдөх ийм тохиолдолд нөгөө тал нь гэрээг өөрчлөхөөр санал гаргах ийм үндэслэлтэй байдаг ийм зүйл байна лээ. Монгол Улсын Үндсэн хуулинд энэ харшилж байгаа. Энэ бол Үндсэн хуулийн цэцээс энэ байранд амьдарч байгаа иргэдийн маргаан үүсгэхээр явуулсан өргөдөлд хариу ирүүлсэн байдаг. Тэр материалыг ар талд нь хавсаргачихсан байгаа. Хамгийн гол нь Үндсэн хуулийг бид бүхэн бүгдээрээ мэдэж байгаа. Газрыг хугацаагүй, төлбөргүй, гаднын байгууллагад өгөх боломжгүй ийм асуудал байгаа. Тэгээд Үндсэн хуулийн цэц бол энэ 71 оны протокол бол хүчингүй болсон байна гэдгийг хоёр ч удаа нотолсон байгаа.

Нөгөө талаас нь хэдийгээр нотолсон ч гэсэн Үндсэн хууль, аливаа хууль ухарч үйлчилдэггүй. Тийм учраас энэ асуудлаар маргаан үүсгэх боломжгүй юмаа гэсэн тайлбарыг ирүүлсэн байдаг. Тэгээд энэ асуудал нийтдээ 18 жил болж байх шиг байна. ОХУ-ын өмч гэдгээр байх нь байгаа. Гэхдээ Үндсэн хуулийн дараахь заалт болгоод үл хөдлөх хөрөнгийн бүртгэлтэй холбоотой хуулийн заалтанд үл хөдлөх хөрөнгө газраасаа салахаар агуулгаа алддаг гэдэг нэг ийм ухагдахуун байдаг. Нөгөө талаас үл хөдлөх хөрөнгийн гэрчилгээ олгоход заавал газрыг ашиглах гэрээ байх. Нөгөө талаас кадастрын зураглалд орсон байх ийм үндэслэлүүд нь байхгүй байсан учраас үл хөдлөх хөрөнгөнд бүртгүүлчихсэн байсан юмыг нь түр түдгэлзүүлчихсэн юм байна лээ. Энэ нь өөрөөр хэлбэл, монголчууд бидний өмч гэж хэлж байгаа асуудал биш, холбогдох хуулийн дагуу үл хөдлөх хөрөнгөнд бүртгэх боломжгүй байна гэсэн ийм байдалтай, энэ нь бүх шатны шүүхээр ороод дээд шатны шүүхээр эцэслэн шийдэгдсэн ийм байдалтай байгаа гэж хэлэх байна.

За яахав ажлын хэсэг хуралдсан, нэг их дорвитой өөрчлөлт гарч чадсангүй. Гэхдээ 3 төрлийн ажил ерөнхийдөө хийгдсэн. Нэгдүгээрт, энэ асуудлыг тавихаар манай Гадаад харилцааны яам, хоёр орны үл хөдлөх хөрөнгийн комисс гээд Сугар даргаар ахлуулсан ийм ажлын хэсэг байдаг юм билээ. Нөгөө талаас манай Үл хөдлөх хөрөнгийн бүртгэлийн газрын нөхдүүд асуудал тавихаар танайх манай өмчийг өөрийн өмч болгочихсон байна гээд ийм асуудал байхгүй. Зөвхөн монголд үл хөдлөх хөрөнгөө бүртгүүлэхдээ хууль зөрчсөн байна. Тэр нь газрын гэрээ байх ёстой, кадастрын зураг байх ёстой, газрын төлбөрөө төлсөн байх ёстой гээд. Энэ бүхэн чинь болохгүй байнаа, ингээд түдгэлзүүлчихсэн байгаа. Эдгээр иргэд шударгаар эзэмшиж иржээ гэсэн ийм тайлбарыг гаргасан. Энэ нь  хууль, нөхцөл байдал, бодит байдалд нийцэж байгаа ийм л асуудал байгаа юм. Энэ талаар нь Дээд шүүхээс лавлагаа гаргуулсан. 

Хоёрт, Аюулгүй байдал, гадаад бодлогын байнгын хорооны даргатай санал солилцоод хамтарч ажиллаад өмнө нь Оюун сайд, Энхболд сайдын үед ч гэсэн энэ асуудал яригдаж байсан, энийг мэдэж байгаа. Баяр Ерөнхий сайдыг 2008 онд ОХУ-д айлчлахад энэ асуудлыг монголын талд шилжүүлэх асуудлыг, энэ 8 байрны асуудлыг яаралтай шийдвэрлэх нь зүйтэй гэж үзсэн юм байна лээ. Сая 2009 онд ОХУ-ын Ерөнхийлөгчийн айлчлалаар хоёр орны хооронд стратегийн түншлэлийн тунхаг гарсан байгаа. Тунхагт энийг энэ шийдвэрийг дахин нотолсон. Энэ дээр бас нэг алхам гарсан нь ямар асуудал байдаг юм гэхээр хуучин ЗСБНХУ-ын СЭВ-ын орнуудад байгаа үл хөдлөх хөрөнгийн асуудал нь Ерөнхийлөгчийнхөө Тамгын газрын харьяанд байдаг юм байна лээ. Ерөнхийлөгч нь нотолсон учраас энийг шийдэх нь зүйтэй гээд нотолчихсон учраас энэ асуудал бас урагштай алхам болж байгаа юмаа гэж ингэж хэлэх байна. Ийм байдалтай байна. Ийм шийдвэрүүд гарсан. Ийм ажил ерөнхийдөө гарсан. Ажлын хэсгийн гишүүд Батбаяр, Хаянхярваа гишүүд бид үзээд энд эрх зүйн үндэслэлүүд нь байна гээд сая ярьчихсан. Энийг дахин дахин ярих нь илүүц байх. 

Хамгийн гол нь өмчлөл дээр ямар нэгэн маргаан байхгүй, бүртгүүлэх боломж хомс. Эдгээр иргэд жишээлбэл, Баянзүрх дүүрэг дээр 5 байр байдаг юм. 2 нь Улсын их сургууль, Гаалийн ерөнхий газрын төрийн албан хаагчид амьдардаг энэ байр. Энэ дээр энэ иргэд маань түрээсийн төлбөр ямар нэгэн юм төлдөггүй. Яг энэнтэй адилхан нөхцөлтэй Ээрмэлийн гэж ярьдаг, Талх чихрийн гэж ярьдаг, одоо бол энгийн иргэд суудаг. Эдгээр иргэд бол нийтдээ 1 сая 600-700 мянган доллар 2004, 2005 оныг хүртэл төлчихсөн байдаг. Тэгээд өөрийнх нь өртгөөс аль хэдийнэ давчихсан юм байна лээ.

Практик үндэслэлийн тухайд бас асуудал байдаг юм.Энийг Мөнх-Оргил гишүүнийг сайд байх үед ярьж байсан юм. Тэр нь хоёр асуудал тавигдсан. Цэргийн хотхоны 7 байр гээд бас 7 байр байсан. Тэр нь угаасаа эхнээсээ Оросын цэргүүд гарангуутаа манай иргэд ороод, хотоос ордер өгөөд явчихсан. Энийг бас манай өмчийг ингэчихлээ, шилжүүлэхэд хүндрэлтэй байна гээд энийг шийдсэнийг манай Үл хөдлөх хөрөнгийн бүртгэлийн газрын нөхдүүд мэдэж байгаа байх.

Хоёрдугаарт, энэ 8 байрны асуудлыг шийдэхэд Оросын талаас 2005 онд нэг асуудлыг тавьж шийдвэрлүүлсэн. Тэр нь ОХУ-ын Монгол Улсад амьдарч байгаа цагаач иргэдийн байрыг газартай нь хамт үл хөдлөх хөрөнгийн маягаар үнэ төлбөргүй гэрчилгээ олгох асуудлыг тавиад энийг нь шийдэж өгсөн. Энэ нь 2005, 2006 онд шийдэгдсэн.Энэнээс хойш гээд яригдаад байдаг асуудал нь шийдэгдэхгүй ийм байдалтай байгаа юм. Тэгээд би сая товч болсон бүх процессийг албаны хэллэгээр хэлэх юм бол эрх зүйн үндэслэл, практик үндэслэлийг хэлчихлээ. Энэ асуудлыг шийдвэрлэх, өөрөөр хэлбэл, олон улсын гэрээ хэлэлцээр, дээр нь Монгол Улсын Үндсэн хуулинд аливаа гэрээ хэлэлцээрийг хэлэлцүүлэх асуудлыг Монгол Улсын олон улсын гэрээний тухай хуулийн дагуу хуулийн 21, 22-т заасны дагуу Засгийн газар, салбарын яам, өөрөөр хэлбэл, Гадаад харилцааны яам шийдвэрлэх ийм үүрэгтэй, ийм хуулийн заалттай байдаг.

Хамгийн гол нь шийдвэрлэх нөхцөл бүрдсэн гэж үзэж байгаа, энэ нь Засгийн газрын тэргүүнүүд, дээр нь хоёр орны стратегийн түншлэл, төрийн тэргүүнүүдийн  тунхаглалд орчихсон. Хамгийн гол нь асуудлаа зөв тавих, үл хөдлөх хөрөнгийн Засгийн газар хоорондын комисс, Гадаад харилцааны яам, Үл хөдлөх хөрөнгийн бүртгэлийн газар нэг ойлгоцоор, угаасаа эрх зүйн үндэслэл нь ч нэг байна, практик үндэслэл нь ч нэг байна, өмчийн маргаан байхгүй. Ийм улс төрийн шийдвэр гарчихсан учир энэ асуудлыг шийдэх нь зүйтэй гэж ингээд асуудлаа тавиад шийдчих ийм боломжтой байгаа юм гэж ойлгож байгаа.

Ер нь хоёр орны харилцаа сүүлийн жилүүдэд идэвхтэй байна. Энэ асуудал бол бас монголын нийт ард түмэн нэлээн сайн мэддэг ийм зүйл. Жижигхэн асуудал мөртлөө ийм шийдвэр гарах нь хоёр орны өнөөгийн харилцаанд бас их нааштай, өнгөрсөн хаа байсан социализмын үеийн энийг байлгаад байх, тэгээд энэ бол төрийн үндсэн үүрэг бол иргэдээ ая тухтай сэтгэл зүйн дарамтгүй байлгаж, аж төрж амьдрах нөхцөлийг бүрдүүлэх ёстой гэж ойлгож байгаа. Энэ дээр яг хамгийн сүүлийн байдлаар Засгийн газрын байгууллагууд ямар ажил хийгдэж, юу болсныг сонсох нь зүйтэй байх гэж бодож байна. Практик үндэслэл, эрх зүйн үндэслэлийг үндэслээд Байнгын хорооноос протоколоор, тэмдэглэлээр Засгийн газарт чиглэл өгөх үү, тогтоолоор чиглэл өгөх үү гэдгийг шийдээд, агуулга бол адилхан байх ёстой байх.

Өмнө нь 2000-2004 оны хооронд Лүндээжанцан даргын үед протоколоор чиглэл өгч байсан. Энийг би бас энд байгаа хүмүүст тараалгасан байгаа. Энд бол яг ингээд цэргийн байр, энэ асуудлуудыг шийдвэрлэх гэдэг байдлаар Монгол Улсад шилжүүлэх ийм байдлаар үзэх гээд Засгийн газар хоорондын комисс байгуулагдаж байсан юм байна лээ. Тогтоолоор байсан ч болохгүй юмуу гэсэн санал гаргаад байгаа шалтгаан нь хоёр орны Засгийн газрын тэргүүнүүд шийдвэр гаргачихсан байна. Төрийн тэргүүнүүд гаргачихсан байна. Тунхаглалд орчихсон байна. Тийм учраас бид УИХ Засгийн газартаа л чиглэл өгч байгаа учрас хоёр орны харилцаанд оролцоогүй, тэртээ тэргүй гүйцэтгэх засаглалаараа дамжиж оролцох ёстой гэсэн ийм л бодолтой байна. Энэнтэй холбогдуулж миний санал бол Байнгын хорооны даргад хэлэхэд ажлын хэсэгт орсон хүмүүсээс яг өнөөдрийн байдлыг тодруулчихсан нь зүгээр юм болов уу гэж бодож байна. Баярлалаа.

З.Энхболд:-Асуулт хариулт эхлэхийн өмнө манай байнгын хороогоор Оросын байртай холбоотой 3 удаа хэлэлцсэн, 2 удаа Их Хурлын хэлэлцүүлгийг оруулахгүй болбол 2001 оны 3 сарын 30-нд Лүндээжанцан дарга байх үед ОХУ-ын цагаач иргэдийн байрыг хувьчлахыг шийдэхдээ Оростой холбоотой өмчийн асуудлыг нэг мөр шийдвэрлэ гэдэг ийм чиглэл өгч байсан байна.

Хоёрдугаарт, Ерөнхийлөгч Медведевийн айлчлалын өмнө манай энэ яригдаж байгаа ажлын хэсгийг байгуулсан. Байгуулахдаа энэ айлчлалаар энэ асуудалд цэг тавья гэдэг ийм зорилготой байсан. Тунхаглалын эцсийн олон нийтэд зарласан хэсэг дээр ийм өгүүлбэр орж чадсан байгаа. Ерөнхийлөгч Медведев Улаанбаатар хотод болон Дархан хот дахь орон сууны 8 байрыг Монголын талд шилжүүлэх шийдвэрийг нотоллоо гэж. Энэ шийдвэр нь урд талд Баяр Ерөнхий сайд, Зубков Ерөнхий сайд нарын хооронд хийсэн 2008 оноы 4 сарын 10-11-ний өдрүүдэд ОХУ-д хийсэн албан ёсны айлчлалын үеэр ОХУ-ын Засгийн газрын тэргүүн Зубковтой уулзаж хэлэлцээр хийхдээ Монгол Улсад байгаа ОХУ-ын өмч гэж тооцогддог бөгөөд монгол иргэдийн түрээсэлж байгаа орон сууцны байрууд, нийслэлийн Баянзүрх дүүрэгт 5, Баянгол дүүрэгт 1, Дархан хотод 2 байрыг Монголын талд шилжүүлэх асуудлыг тавьж энэ ажлыг богино хугацаанд дуусгахаар тохиролцсоныг үүгээр мэдээлж байна. Монгол Улсын сайд, Засгийн газрын ХЭГ-ын дарга Энхболд гэсэн Ганхуяг гишүүнд өгсөн хариу байна.

Тэгэхээр Ерөнхий сайд нарын 2008 оны 4 сарын тохиролцоог Ерөнхийлөгч Медведев, Элбэгдорж нар 2009 оны 8 сарын 25-26-ны өдрүүдэд хийсэн төрийн айлчлалын үеэр гарсан тунхагт ингэж бичсэн байна. Манай ажлын хэсгийн ажиллаж байх үед нь гэсэн үг. 

Асуулттай гишүүд түрүүчийн танилцуулсан гишүүд, ажлын хэсгийн дарга Ганхуяг, гишүүн Батбаяр, Хаянхярваа нараас асуултаа асууя.

Жекей гишүүн асууя.

Х.Жекей:-Нэгдүгээрт, ажлын хэсгээс одоо ер нь юу нь болохгүй байгаа юм бэ? сая хэдэн эрх зүйн асуудалтай холбоотой юмнууд байна гээд. Байнгын хорооны тогтоол гарч байж шийдэгдэх юм шиг л тийм л ойлголт авлаа л даа. Танилцуулгаас. Тэгэхээр яг юу нь болохгүй байгаа юм бэ?

Хоёрдугаарт, 2001 оны 3 сарын 30-ны өдөр бас энэ Аюулгүй байдал, гадаад бодлогын байнгын хорооны хуралдаан даргалж байсан би яг санаж байна, энд протокол нь байна. Их Хурлын Байнгын хорооны хуралдааны протокол гарчихсан байж байгаа. Тэрний дүнг ирүүлсэн байх ёстой л доо. Энэ дүн ирсэн үү, ирээгүй юу? зүгээр л ийм тогтоол гарсан байна, энүүгээр ийм байна гээд танилцуулга нь орж ирсэн юм шиг харагдаж байна. Энэ протоколын дүн гарсан уу, үгүй юу? энэ дотор чинь бараг тодорхой заачихсан шүү дээ. Энэ чинь 2001 онд шүү дээ. Тэр үед.

Засгийн газрын зүгээс хийгдэх ажил дууссан уу? энэ чиглэлээр.

З.Энхболд:-Би энэ Байнгын хорооны протоколын хариу ирсэн үү, үгүй юу? Байнгын хорооны ажлын алба мэдэж байгаа юм байна уу? 2001 оны 3 сарын 30-ны өдрийн хурлын үр дүн, Засгийн газраас ямар нэгэн юм ирсэн үү? Мэдэхгүй юу? мэдэхгүй байна.

Энэ талаар Засгийн газар дээр ямар ажил хийгдсэнийг Занданшатар сайд хэлэх үү?

Г.Занданшатар:-2008 оны 1-р сарын 15-ны өдрийн чуулганы нэгдсэн хуралдаанаар хэлэлцэж, 71 оны нууц протоколыг Үндсэн хуульд нийцүүлэх асуудлыг Засгийн газар бүрэн эрхийн хүрээнд шийдвэрлэх бололцоотой гээд тухайн тогтоолын төслийг хууль санаачлагчид нь буцаах, түүнчлэн Үндсэн  хуулинд нийцээгүй гэрээ хэлэлцээр байгаа эсэхийг судалж, тэдгээрийг Үндсэн хуульд нийцүүлэх арга хэмжээ авахыг Засгийн газарт үүрэг болгохоор шийдвэрлэсэн. Өөрөөр хэлбэл, 3 гишүүний гаргасан санал, тогтоолын төсөлтэй холбоотойгоор энэ асуудал эхэлж ингэж явсан байгаа. 

Дээрх шийдвэрийг хэрэгжүүлэх зорилгоор Монгол Улсын Үндсэн хуулинд БНМАУ-ын гэрээ хэлэлцээрүүд нийцэж байгаа эсэх асуудлаар ажлын хэсэг байгуулж ажиллахаар Засгийн газрын хуралдаанаар шийдвэрлэсэн юм байна лээ. Тухайн ажлын хэсгийг Гадаад хэргийн дэд сайдаар ахлуулан яамдуудын төлөөлөл оролцсон ажлын хэсэг байгуулсан. Энэ ажлын хэсэг дээр эхний ээлжинд энэ ажлын хэсэгт Хууль зүйн яам, Сангийн яам, Зам, тээвэр, аялал жуулчлалын яам, Үйлдвэр, худалдааны яам, Төрийн өмчийн хороо, Батлан хамгаалах яам гээд олон газруудын төлөөллүүд оролцсон ажлын хэсгээс эхний ээлжинд үйлчилгээг зогсоох талаар Оросын талд санал тавихгүйгээр монгол иргэдийн түрээсэлж амьдарч байгаа энэ протоколын үйлчлэлийг зогсоох талаар санал тавихгүйгээр энэ гэрээний асуудлыг шийдчих бололцоотой.

71 оны протоколыг өөрчлөхгүйгээр монгол иргэдийн байрны асуудлыг шийдчих асуудлыг дипломат шугамаар ярилцъя гэж шийдвэрлэсэн байгаа. Тэгээд дипломат шугамаар ярилцаж Путин, Медведев ерөнхийлөгч нарын түвшинд ойлголцсон байдаг. Гагцхүү энэ Оросын дунд шатанд энэ асуудлыг 3-р сургууль гэх мэт бусад объектуудтай уях, янз бүрийн асуудлаар уях зэргээр энд байгаа ОХУ-ын үл хөдлөх хөрөнгийг хариуцсан тэр төлөөлөгч арга саам  хийж өнөөдрийг хүртэл ингэсэн байна. Энэ яахав яриа, хэлэлцээр, уулзалтаар нэлээн өндөр түвшинд шийдэгдэж байх, нэлээн нааштай шийдэгдэж байх үед бас шүүхийн шийдвэр гарсан нь бас нөлөөлсөн гэж. Дээд шүүхийн гарсан нь бас тодорхой хэмжээгээр Оросын талаас сөргөөр нөлөөлсөн гэж ярилцсан юм байна лээ. Тэгэхдээ яахав сөргөөр нөлөөлөх ч юу байхав энд бас шүүхийн шийдвэрт эгдүүцэж ОХУ-ын өмчийг хууль бусаар хураан авах ажиллагаагаа зогсоохыг шаардсан. Нэгэнт гэрчилгээгүй болсон 8 байрыг манай талд үнэ төлбөргүй шилжүүлэн өгөх ажиллагаа хүндрэлтэй болж байгаа тухай ОХУ-ын элчин сайдын яамнаас 2008 оны 11 сарын 13-ны өдөр 212 тоот ноот бичгээр мэдэгдсэн байгаа.

Манай тал бол Дээд шүүхийн шийдвэр нь орон сууцны байрны талаархи ОХУ-ын өмчлөлийн эрхэд халдаагүй, гагцхүү үл хөдлөх хөрөнгийг бүртгэхэд Монгол Улсын холбогдох хууль тогтоомжийг мөрдөх шаардлагатай гэж нотолсон шийдвэр гэж тайлбарлаж байгаа. Гэхдээ Оросын тал эдгээр байрыг өмчийн гэрчилгээгүйгээр захиран зарцуулах аливаа үйлдэл хийхэд техникийн хувьд боломжгүй гэдгээ мэдэгдэж байгаа боловч байруудыг манай талд шилжүүлэн өгөх бэлтгэл ажлаа үргэлжлүүлэх, тухайлбал, дээр дурьдсан хүлээлгэн өгөх, хүлээн авах нөхцөл журмаа тохиролцох ажлаа үргэлжлүүлэх ёстой гэсэн байр суурьтай байна. Үүнийг 2009 оны 3 сарын 26-нд болсон хоёр талын ажлын хэсгийн экспертүүдийн уулзалтын үеэр дахин нотолсон.

Эдгээр 8 байрыг Оросын талаас үнэ төлбөргүйгээр авахад юуны өмнө хүчингүй болсон гэрчилгээг сэргээх, эсвэл дахин олгох, улмаар байруудыг хүлээж авах ажлын хэсгийг байгуулах зэрэг ажлуудыг ойрын үед гүйцэтгэх шаардлагатай байгаа. Мөн үл хөдлөх ажлын хэсгийн өдөр тутмын ажлыг хариуцдаг этгээдийн хувьд Төрийн өмчийн хороо эдгээр асуудлыг шийдүүлэх чиглэлээр тодорхой санал боловсруулан ажиллаж байгаа. 

Ер нь энэ 71, 72, 79, 82 оны хэлэлцээрүүд нь Монгол Улсын Үндсэн хуультай үзэл санааны хувьд харшилж байгаа боловч олон улсын гэрээ эрх зүйн тухай Венийн конвенцийн 27-р зүйлд олон улсын гэрээний оролцогч нь гэрээг биелүүлэхгүй байгаа газруудаа бүртгэхийн тулд дотоодын эрх зүйн заалтаас иш татах ёсгүй гэж заасны дагуу 71, 72, 79, 82 оны хэлэлцээрүүд одоо болтол хүчин төгөлдөр мөрдөгдөж байна. Энэхүү үндэслэлийн дагуу л ОХУ-ын өмчийн дээрх барилга байгууламжууд оршиж байгаа газрын эрх зүйн байдал Монгол Улсын дотоодын хууль тогтоомжоор бус дээр дурьдсан хэлэлцээрүүдээр өнөөг хүртэл зохицуулагдаж ирсэн байгаа юм.

71 оны нууц протокол нь 1-р зүйлд заасан зориулалтаар барилга байгууламж барихад зориулж газрыг үнэ төлбөргүй, хугацаагүй, аливаа татвар түрээс авахгүй болох тухай 2-р зүйлийн заалт нь Монгол Улсын Үндсэн хуулийн болон холбогдох бусад хуулийн заалттай харшилж байгаа тул Монгол Улсын Үндсэн  хуулийн хавсралт хууль, БНМАУ-ын Үндсэн хуулиас Монгол Улсын Үндсэн хуулиа бүрнээ дагаж, бүртгэж, шилжих тухай хуулийн 6-р зүйлийн 3-т заасны дагуу уг протоколыг Монгол Улсын Үндсэн хуульд нийцүүлэх шаардлагатай гэж үзэж байгаа. Үүний тулд энэ асуудлыг Оросын талд албан ёсоор тавьж хэлэлцээр хийх хэрэгтэй байна гэсэн ийм ажлыг зохион байгуулж байна. Дэд сайдаар ахлуулсан ажлын хэсэг энэ чиглэлээр ажиллах ёстой болж байгаа. 

Олон улсын гэрээ эрх зүйн тухай 69 оны Венийн конвенцийн 54-р зүйлд гэрээг зогсоох буюу түүнээс оролцогчид гарах боломжийг гэрээний заалтын дагуу ямар ч үед бүх оролцогч олон улсын зөвшөөрлөөр бусад хэлэлцэн тохиролцсон улстай зөвшилцсөний дагуу шийдвэрлэнэ гэж заасан байдаг тул дангаараа манай улс гэрээг нууц протоколыг өөрчлөх бололцоогүй. Гэвч 71, 72, 79, 82 оны хэлэлцээртэй эдгээр үйлчлэлийг зогсоох, тэдгээрээс гарах, тэдгээрийг хүчингүй болгох асуудлыг зохицуулсан заалт тусгагдаагүй байгаа юм. Энэ нь бас хүндрэлтэй. Иймд эдгээр гэрээ хэлэлцээрийн үйлчлэлийг зогсоох, эсвэл энэ хэлэлцээрээс гарах асуудлыг 54-р зүйлд заасны дагуу бүх оролцогч улсын зөвшөөрлөөр бусад хэлэлцэн тохиролцогч улстай зөвшилцсөний дагуу шийдвэрлэх ийм л заалт байна.

Тийм учраас энэ олон улсын гэрээний тухай 69 оны Венийн конвенцид зааснаар Монгол Улс бол хэд хэдэн үндэслэлээр энэ протоколын үндэслэлийг зогсоох саналыг тавьж болох юм гэж үзэж байгаа. Үүнд: нэгдүгээрт, гэрээг биелүүлэхэд энэ конвенцид заагдсан гэрээг биелүүлэхэд зайлшгүй шаардлагатай объект бүр мөсөн алга болсоны буюу устсаны үр дүнд энэ гэрээг биелүүлэх боломжгүй бол оролцогч улс гэрээг зогсоох буюу түүнээс гарах үндэслэл болгон тэрхүү боломжийг зааж бичих хэрэгтэй гэж заасан байна. Ингээд 71 оны нууц протоколын 1-р зүйлийн орон сууцны болон соёлын ахуйн зориулалттай объектонд БНМАУ-д үзүүлж байсан тусламж үзүүлж байгаа Зөвлөлтийн мэргэжилтнийг байршуулах, тэдэнд үйлчлэх зориулалтаар ашиглана гэсэн үндсэн заалт нь эдгээр орон сууцыг эзэмшиж байсан Зөвлөлтийн мэргэжилтнүүд нутаг буцсанаас хэрэгжих боломжгүй болж ач холбогдлоо алдсан учраас энэ конвенцийн 61.1-д заасан протоколыг биелүүлэх боломжгүй болсон гэсэн үндэслэл гарах болсон юм гэж асуудлыг тавьж байгаа.

Хоёрдугаарт, Венийн конвенцийн 60-р зүйлийн 1 дэх хэсэгт зааснаар хоёр талт гэрээг аль нэг оролцогч ноцтой зөрчсөн бол нөгөө оролцогч гэрээг зогсоох буюу түүний үйлчлэлийг бүхэлд нь, эсвэл хэсэгчлэн түр зогсоох үндэслэл болгон зөрчлийг зааж бичих хэрэгтэй гэж заасан байдаг. Оросын талд дурьдсан орон сууцны барилга байгууламжийг протоколын 1-р зүйлд заасан зориулалтаар буюу монголын иргэн, аж ахуйн нэгжид түрээслүүлж, ашиг олох зорилгоор ашиглаж, протоколыг ноцтой зөрчсөн гэж үзэх үндэслэлтэй. Энэ үндэслэлээр конвенцийн 60.3-т заасан гэрээний объект зорилгыг хэрэгжүүлэхэд зайлшгүй чухал ач холбогдолтой заалт зөрчсөнийг гэрээг ноцтой зөрчсөн гэж үзэх үндэслэлтэй гэсэн үндэслэлээр протоколыг хүчингүй болгож, үйлчлэлийг зогсоох асуудлыг хэлэлцэж болох юмаа гэж үзэж байгаа юм.

Түүнчлэн дээрх конвенцийн 62-р зүйлд зааснаар гэрээг байгуулах үед байсан нөхцөл байдал үндсээрээ өөрчлөгдсөн бөгөөд тийнхүү өөрчлөгдөхийг оролцогчид урьдчилан мэдээгүй бол уг өөрчлөлтийн гэрээг зогсоох, түүнээс гарах үндэслэл болгоныг зааж бичиж болох хоёр тохиолдол байгаа. Энэ нь нөхцөл байдал, оролцогчид гэрээг заавал биелүүлэхийг зөвшөөрсөн зайлшгүй чухал үндэс болсон. Нөхцөл байдлын өөрчлөлтийн үр дагаварыг гэрээний дагуу биелүүлэх ёстой өөрийнхөө үүргийг үндсээр нь өөрчилж байвал гэсэн ийм үндэслэлүүдээр энэ протоколыг үйлчлэлийг хэсэгчлэн буюу бүхэлд нь зогсоох талаар Венийн конвенцийн дагуу ОХУ-д санал тавьж болох юм гэж үзэж байгаа.

Гэхдээ энэ протоколын үйлчлэлийг зогсоосон тохиолдолд үйлчилж болох дараахь сөрөг хүчин зүйлийг бас гаргаж үзэх шаардлагатай байгаа юм. Энэ протоколыг хүчингүй болгочих юм бол протоколын дагуу урд нь шийдэгдсэн дээрх орон сууцны барилгуудаас бусад өөр барилга байгууламжтай холбоотой асуудлыг Оросын тал сөхөх магадлалтай тохиолдол, мөн дээрх орон сууцны барилгын протоколын үйлдлийг зогсоосон тохиолдолд ч ОХУ-ын өмч чигээрээ үлдэх тул тэдгээрийг цаашид хэрхэн ашиглах талаар, өмчлөгчийн эрх асуудлыг яривал Оросын талд үл хөдлөх эд хөрөнгийн нэмэгдсэн өртгийн орлогын тэр олон татварыг Монгол Улсын хууль тогтоомжид заасны дагуу ногдуулах боломжтой хэдий ч эдгээр албан татварыг ногдуулах тохиолдолд байрын түрээсийн төлбөрийг нэмэгдүүлж, түрээслэгчийн эрх ашигт сөргөөр нөлөөлж болзошгүй гэсэн ийм үндэслэлүүдийг бас урьдчилан тооцох шаардлагатай гэж үзэж байгаа юм.

Ийм учраас энэ байрны асуудлаар Ерөнхий сайдын 2005 оны 10-р сарын 20-ны өдрийн 131 тоот захирамжаар байгуулсан Монгол Улсад байгаа гадаад орны болон гадаадад байгаа Монгол Улсын үл хөдлөх эд хөрөнгийн эрх зүйн байдлыг холбогдох улстай тодотгон шийдвэрлүүлэх хариуцсан ажлын хэсгийн хүрээнд хэлэлцсэн. Өнгөрсөн хугацаанд төлсөн түрээсийн төлбөрийг эдгээр байрыг худалдаж авах үнэнд оруулан тооцох замаар Монголын талд шилжүүлэн авах талаар Оросын талтай урьд явж байсан хэлэлцээг үргэлжлүүлэх, Оросын тал дээрх хувилбарыг зөвшөөрөхгүй тохиолдолд 71 оны протоколын үйлчлэлийг зогсоох саналыг албан ёсоор тавьж хэлэлцээг эхлүүлэх нь зүйтэй гэсэн саналтай байгаа юм.

Ер нь Гадаад харилцааны яамнаас ОХУ-ын Монгол Улсад байгаа Элчин сайдын яамны холбогдох хүмүүст өмч хөрөнгийн асуудлаар хандахад гадаадад байгаа ОХУ-ын төрийн өмчийн асуудал Гадаад харилцааны яам эрхлэх асуудал биш, энэ асуудлыг ОХУ-ын Ерөнхийлөгчийн дэргэдэх бие даасан байгууллага хариуцана гэдэг ОХУ-ын Ерөнхийлөгчийн дэргэдэх гадаад улсад байгаа ОХУ-ын өмчийн асуудал эрхлэх байгууллага нь болохоор хоёр улсын Засгийн газар  хоорондын үл хөдлөх хөрөнгийн ажлын хэсэгт хандах нь зүйтэй гэж бие биенээсээ зайлуулж байгаа нь өнөөдөртөө энэ асуудлыг шийдэхэд хүндрэл учруулж байна.

З.Энхболд:-Баахан юм ярьчихлаа, Жекей гишүүн ойлгов уу? асуултаа асуучихаад хариултаа авах болохоор анхаарал сулраад байна уу?

Ганхуяг гишүүн хариултанд нэмэрлэе гэж байна.

Д.Ганхуяг:-Шийдэх тийм чин хүсэл байна уу, байхгүй байна уу гэдэг асуудал байгаа юм л даа. 71 оны протокол гээд саяны юман дээр яахав энэ баяжаад яваад байгаа юм. Практик үндэслэлийн тухайд байж л байгаа юм. Цэргийн хотхоны 7 байр бий шүү дээ. Тэр бас үл хөдлөх хөрөнгийн гэрчилгээг нь манай иргэд авчихсан байсан л даа. Нөгөө талаас нь дахиад бид нар энэ 8 байрыг барьцаалах ч гэдэг юмуу тийм үндэслэлтэйгээр цагаач иргэдийн байрыг хувьчлаад үл хөдлөх хөрөнгийн гэрчилгээ олгочихсон. Хууртагдчихсан юм, манайх. Барьцаалаагүй ээ. 

Ерөнхийдөө ийм байгаа юм. 2001 оны Байнгын хорооны тогтоолоос хэрэгжсэн юм гэхээр бид нар цагаач иргэдийн байрыг л орос иргэдэд өгчихсөн байгаа юм л даа. Нөгөөдөх цэргийн хотхоны байр нь угаасаа цэргийн юу чинь өртэйгээ холбоотой, төлсөнтэйгээ холбоотой явчихдаг. Энэ нь бол тусламжийн зориулалтаар барьсан, тусдаа гэсэн байдлаар үлдээд уг нь ийм байдалтай байгаад байгаа юм. Засгийн газрын тэргүүнүүд, төрийн тэргүүнүүд шийдвэр гаргачихсан. Тийм учраас манайхан жишээлбэл, намайг ингээд Байнгын хорооноос ажлын хэсэг байгуулагдаад ингээд Сугар дарга Гадаад хэргийн яам, Үл хөдлөх хөрөнгийн нөхдүүдтэй уулзахад 3 өөр байр суурьтай байж байгаа байхгүй юу. Юмаа уншаагүй. Дээд шүүхийн шийдвэр нь хөрөнгийн өмчлөлтэй ямар ч холбоогүй, наадах чинь шууд бүртгүүл гэчихээр газрын гэрээ байх ёстой, кадастрын зураг байх ёстой ийм л асуудал.

Өөрөөр хэлбэл, бүртгүүлэхдээ хууль зөрчсөн байна гээд үл хөдлөх хөрөнгийн гэрчилгээг нь төр хүчингүй болгочихсон байна гэдэг юман дээр л гурван өөр юм ярьдаг. Хоорондоо нэгддэггүй ийм байдалтай. Нөгөө талаас хөндлөнгөөс ОХУ, Монголын бизнес эрхлэгчид дундуур нь ордог юм байна лээ. Оросын энд байгаа улсуудад хэдэн төгрөг төлөөд авчих сонирхолтой улсууд байдаг. Энэ түрээсийн төлбөрийг авч байх тусмаа энд байгаа улсуудад нь сайн байдаг. Тэрний сонирхол, дунд нь өмгөөлөгч, янз янзын юм орчихсон. Тэгээд манайхныг нааш цааш нь татаад байдаг ийм асуудал нь өөрөө бас саармагжуулаад байгаа юм. Тэгэхээр улс төрийн ийм шийдэл гарчихсан, практик үндэслэл байгаа энэ тохиолдолд яг хуулиар бол Засгийн газар, Гадаад харилцааны яам ажиллах ёстой. Олон улсын гэрээний тухай хуулинд яг байж байгаа.

Нөгөө талаас Занданшатар гишүүний ярьж байгааг би ойлгож байна. Монгол Улсын хууль тогтоомжийг баримталж, энийг өөрөөр хэлбэл, 71 оны протоколыг хүчингүй болгох асуудлыг тавих боломжгүй л дээ, угаасаа. Ганцхан тэр 60 билүү 60-р зүйл дээр угаасаа нөхцөл байдал өөрчлөгдсөн үү гэвэл өөрчлөгдсөн шүү дээ. ЗСБНХУ гэж байсан. Тэр чинь хэд ч хуваагдчихлаа. Тэрнийг нөхцөл байдал өөрчлөгдсөн гэж болно. Хоёр орны харилцаа өөрчлөгдсөн бол өөрчлөгдсөн. Худалдааны ерөнхий хэлэлцээр бүх юмнууд өөрчлөгдсөн шүү дээ. Энэ субъектив тал нь.

Объектив тал нь тусламжийн байвч өнөөдөр бизнесийн байр болчихсон явж байгаа байхгүй юу. Ийм л асуудал байгаа. Асуудлыг шийдэх бололцоо бол бүрдчихсэн байгаа юм. Одоо ганцхан тээглүүлээд байгаа юм нь Монголд ажиллаж байгаа ОХУ-ын төрийн байгууллагуудын сонирхол, түрээс аваад байж байх. Манай бизнесийн улсуудын сонирхол, Төрийн өмчийн хорооны зарим улсуудтай харьцдаг юм шиг байна лээ. Ийм асуудал байгаа. Өөрөөр хэлбэл, Ерөнхийлөгчийнх нь түвшинд, Ерөнхий сайдынх нь түвшинд ч гэсэн шийдвэр гарчихсан. Тэгээд энийг ингээд шийдчихмээр л байгаа юм. Энэ нь бас энэ хоёр орны харилцаанд бас ядахдаа хүн амьдарч байгаа, өдөр тутамд өглөөнөөс авахуулаад орой хүртэл хүн амьдарч байгаа энэ байрны асуудлыг шийдэх гэдэг асуудлыг юу гэдэг юм улс төрийн утгаар нь, ач холбогдлын утгаар нь манай нөхдүүд тавиад шийдчихмээр байгаа юм л даа.

Би гишүүний юун дээр дахиад нэг асуух нь Ерөнхийлөгч яалаа, Аюулгүй байдал, гадаад бодлогын байнгын хороо, Батболд сайд байсан тухайн үед. Бид нар ярьж байгаад аюулгүй байдлын зөвлөлөөр оруулаад тэгээд хэлэлцэх асуудал нь ороод ингээд энэ асуудал шийдэгдсэн. Энэнээс хойш ямар ажил  хийчихэв гээд аягүй бол уулзаагүй л байгаа байх. Би тэгж ойлгож байгаа, уулзсан уу, тэрнийг нэг хэлээд өг дөө.

З.Энхболд:-Ерөнхийлөгч Медведевийн айлчлалын дараа тунхаглал гарсан. Тунхаглалаас хойш та нар цугларч хурал хийсэн үү, ямар нэгэн ажил хийгдсэн үү гэж асууж байна. 

Д.Ганболд:-Сугар дарга ч байж байна, энд байгаа манай ажлын хэсгийнхэн бол уулзсан, Оросын талтай ч уулзаж байсан, өөр хоорондоо ч бас уулзаж ярилцсан. Хамгийн сүүлийн уулзалт өнгөрсөн 15-нд болсон. Энэ уулзалтаар бид нар тодорхой 2 асуудлын юмыг ярьж шийдье гэсэн ийм юм хоорондоо ярьж зөвлөлдчихөөд байж байгаа. Оросын Элчин сайдын хүмүүстэй уулзсан. Оросын ЭСЯ-ныхантай уулзахад хэлдэг үгээ л, урд талынхаа үгээ л хэлж байгаа юм. Нэгдүгээрт, энэ асуудал өндөр хэмжээнд ярилцан шийдэгдсэн боловч энэ асуудлаар Гадаад харилцааны яам энэ асуудлыг эрхэлдэггүй, өмчийн асуудлыг. Энэ бол ОХУ-ын Ерөнхийлөгчийн дэргэдэх ОХУ-ын гадаадад байгаа төрийн өмчийн асуудлыг хариуцдаг байгууллагатай ярилцах хэрэгтэй гэдэг.

З.Энхболд:-Ганболд оо, чи Гадаад яамны хүн гэсэн тийм ээ. Оросууд тийм юм ярьж байхад нь чи урдаас нь ингэж хэлэх ёстой байсан л даа. Та нар бол зүгээр нэг Оросын Гадаад яамны төлөөлөгч биш, та нар улсаа төлөөлж байгаа. Тийм учраас Онц бөгөөд бүрэн эрхт элчин сайд гэж нэрлэдэг. Хэнтэйгээ юугаа ярих нь хамаагүй.Хоёр Ерөнхий сайд тохироод гар хөлийн үсгээ зур гээд хоёр Ерөнхийлөгч баталгаажуулаад тунхаглал дээрээ бичээд олон түмэнд зарлачихсан юман дээр ийм хариуцлагагүй юм ярьж болохгүй ээ. Ийм байр суурьтай байхгүй байсан учраас энэ ажил чинь явахгүй байна шүү дээ. Оросын Элчин Гадаад яамны төлөөлөгч гэж харахаа боль л доо. Улсынхаа төлөөлөгч нь байхгүй юу. 

Н.Энхболд гишүүн тодруулъя.

Н.Энхболд:-Тэр Ерөнхийлөгчийн дэргэдэх гадаадад байгаа ОХУ-ын хөрөнгийн асуудал хариуцсан байгууллага гэж ярилаа. ДУМ-аар заавал ордог гэж намайг сайд байхад бас тийм тайлбар өгч байсан санаад байна. Бүртгэчихвэл бид нар албан ёсоор ДУМ-аар оруулаад шийдэх ёстой гээд тэр үгүй юу?

Н.Буяндэлгэр:-Засгийн газрын ХЭГ-ын ахлах референт. Цэргийн 7 байрыг Монголын талд хүлээж авахад яг бидний яриад байгаа энэ 8, 9 байрны процедураар адилхан хийсэн юм. Анхандаа эд нар Оросын өмч гэсэн гэрчилгээгүй явж ирсэн юм. Тэгээд Оросын өмч гэж гэрчилгээ өгөнгүүт Монголын талд шилжүүлэхэд процедур эхэлсэн юм. Хийхдээ Оросын тухайн үед Росимушество гээд байгууллага байсан юм. Тэр нь Засгийн газрын байгууллага. Тэр Засгийн газрын байгууллага нь холбогдох яамдуудаас, газраас манай Монголын процедур шиг санал аваад тэгээд Засгийн газар луугаа ороод Засгийн газрынхан нь ингээд шийдчихсэн байгаа юм.

Одоо энэ 8 байр нь болохоор Оросын Ерөнхийлөгчийн ХЭГ-ын харьяа “Русагро” собственность төрийн өмчит компанидаа харьяалагдаж байгаа. Тэгэхээр энэ асуудлыг Ерөнхийлөгчийн ХЭГ-т байгаа учраас тэд нар өөрсдөө бүрэн шийдвэрлэх бололцоотой л доо. Түрүүчийн цэргийн 7 байрыг болохоор хуучин ЗХУ-ын Батлан хамгаалах яамны мэдлийн байр байсан учраас Засгийн газрын мэдлийнх байсан учраас тэр Засгийн газраар шийдвэр гаргасан юм.

Н.Энхболд:-Монголын тал албан ёсоор Оросын өмч гээд баталгаа гаргаад өгчихвөл бид нар процедураараа явуулаад шийдчихнэ гээд байсан байр суурин дээрээ эд нар байгаа юу?

Н.Буяндэлгэр:-Манай Дээд шүүхийн шийдвэр гарснаас хойш тэд нар гэрчилгээгүй болчихсон. Гэрчилгээгүй болчихсон учраас бид нар та нарт энэ объектуудыг шилжүүлж өгч чадахгүй гэсэн юм яриад байгаа юм л даа. Тэгэхдээ яг ийм процедураараа хийе гэж манайхан асуудал тавихад түрүүчийн 7 байр шиг. Манайх уул нь эндээс бичиг явуулсан юм. Нэгэнт хууль тогтоомж зөрчөөд хуучин гэрчилгээ олгочихсон учраас одоогийн яг мөрдөж байгаа хууль тогтоомжийн дагуу материалуудаа бүрдүүлээд тэгээд наашаа ирүүлээчээ. Бид нар болохоор тэр өөрийнхөө журмын дагуу гэрчилгээнүүдийг чинь бүртгээд олгоё. Тэгмэгц Монголын талд шилжүүлж өгөөчээ гэсэн тийм агуулгатай. Тэгэнгүүт Оросын тал энэ материалуудыг бид нар бүрэн бүрдүүлж чадахгүй, зарим нь архивт олдохгүй. Тийм учраас хуучин энэ хялбарчилсан журмаар бид нар гэрчилгээгээ авсан гээд.

Хоёрдугаарт, тэд нар Ерөнхийлөгчийн ХЭГ-ын “Русагро” собственностийн төлөөлөгч юу гэж ярьж байна гэхээр энд Монгол Улсын нутаг дэвсгэрт байгаа маргаантай бусад объектуудаа багцлан шийдвэрлэнэ гээд ингээд шал өөр тэс хөндлөн нөхцөл тавьчихаад байгаа байхгүй юу. Жишээлбэл, 3-р сургууль гэсэн объектууд.

З.Энхболд:-Тунхаглал дээр чинь 3-р сургууль гэдэг үг байхгүй байна шүү дээ. Баярыг тохирч байх үед бас 3-р сургууль байгаагүй л байх л даа. Яагаад ийм байхгүй байсан юмыг хооронд нь холиод байгаа юм бэ гэдэг л асуудал гарч ирээд байна шүү дээ. 

Н.Энхболд:-Оросууд сонирхолгүй л болчихоод байгаа юм л даа. Оросуудын зүгээс л нэг тээг тавиад байгаа арга л даа.

З.Энхболд:-Үгүй, үгүй. Одоо манайх Баяр, Зубков хоёр Ерөнхий сайдын хооронд хийсэн бичиг баримт байгаа байх тиймээ, ямар нэгэн юм? Элбэгдорж, Медведев хоёрын хоёулангийнх нь зөвшөөрөөд олон нийтэд зарлачихсан тунхаглал байна. Ийм хоёр юм байхад асуудал явахгүй бол бид нар танай тэр Ерөнхийлөгч Ерөнхий сайд нарт чинь захиа бичнэ. Засгийн газрын ОХУ-ын ажил хийдэг байгууллагууд нь Ерөнхий сайд нарын тохиролцоо, Ерөнхийлөгч нарын тунхаглалд заагдаагүй юм яриад, асуудлыг  шийдэж өгөхгүй байна гэж яримаар байгаа юм л даа. Тэрнээс 71 оны хэлэлцээрийг хүчингүй болгож байгаад энийгээ шийдүүлнэ гэх юм бол энэ бол дахиад 10 жил болчих гээд байгаа юм. Тэгээд тэр 71 оны хэлэлцээр, тэр 3-р сургуулийг огт ярилгүйгээр хоёр Ерөнхий сайд, хоёр Ерөнхийлөгч нар ойлгомжтой чиглэлийг Засгийн газар болон улсынхаа бусад байгууллагад өгсөн байна шүү дээ. Энэнээс илүү сайн зэвсэг байхгүй шүү дээ. Одоо энийгээ ашиглаад л үр дүнд хүрэх хэрэгтэй байна шүү дээ.

Г.Занданшатар:-Нэг зүйл тодруулаад хэлчихье гэж бодож байна. Түрүүнд яригдсан тэр ОХУ-ын Монгол Улсад сууж байгаа цагаач иргэдийн эзэмшиж байгаа орон сууцыг үнэ төлбөргүй хувьчлан авах эрх олгох тухай асуудлыг энэ асуудалтай уяж тавиад байгаа, ноот бичиг солилцсон. 2003 оны 6-р сард. Шийдэхээс өмнө. Түрүүнд уяагүй өгчихсөн гэдэг асуудал дээр би хариулт өгч байна.

2003 онд ноот бичиг солилцсон. Өмнө нь Их Хурал уяж үзэж байгаад дараа нь шийдэгдэхдээ энэ чинь уяатай л тавьсан юм. 

Хоёрт, ОХУ-ын Элчин сайдтай бид энэ асуудлыг бас саяхан уулзахдаа тавьсан. Албан ёсны ярианы сэдэвт оруулж энэ асуудлыг яаралтай шийдэх, бүх Ерөнхийлөгч, Ерөнхий сайд нарын түвшинд удаа дараа яригдаад шийдсэн асуудлыг яаралтай шийдэж өгөхийг шинэ Элчин сайдад албан ёсоор тавьсан. Тэр талаас ерөнхийдөө энэ талаар яаравчилж ажиллая гэж байгаа хэдий ч нөгөө талдаа бас 3-р сургуулийн асуудал, ОХУ-ын албан ёсны өмчтэй холбоотой асуудал ярьдаг. Өөрөөр хэлбэл, ЗХУ-ын албан ёсны эрх үүргийг залгамжилж авсан ОХУ бүх өмч дээр энэ байдал хадгалагдах ёстой гэж Парисын зарчим дээр олон асуудлуудыг сүүлийн үед ярих хандлагатай байгаа. Энд ажиллаж байгаа улсууд тийм сонирхол байдаг гэсэн асуудлуудыг янз бүрийн түвшинд ярьдаг юм. Одоо бол ажлын хэсэг дахиж хуралдаад дахиж энэ асуудлыг тавих эцсийн шийдэл бол 71 оны протоколыг хүчингүй болгох асуудлыг л тавихгүйгээр эрх зүйн орчныг шийдэхгүйгээр бид нар шууд шийдэх бололцоо хүнд байгаа. Тэгэхдээ дипломат шугамаар бүх шатанд энэ асуудлыг яриа хэлэлцээрийн яриа сэдэв дээр бас анхаарч байгаа. Засгийн газар хоорондын комисст энэ талаар бас тодорхой асуудлууд тавигдсан. Алтанхуяг сайдаар ахлуулсан ажлын хэсэг дээр. Яригдаж байгаа ийм асуудлууд.

З.Энхболд:-Ажлын хэсгийн тайлангийн үр дүнд гарах Байнгын хорооны шийдвэр бол тогтоол эсвэл протокол хэлбэртэй байя. Тэр протоколын гол агуулга нь Ерөнхий сайд, Ерөнхийлөгч нарын шийдсэн шийдвэрүүдийг үндэслээд Засгийн газрыг 2010 оны 4 сарын 1-ний дотор шийдвэрлэхийг даалгасугай гэсэн ийм л чиглэл гарах гээд байна шүү дээ. Занданшатар сайдыг энийг боломжийн хугацаа гэж үзэж байна уу? хугацааны хувьд.

Г.Занданшатар:-Энэ бол 1-р улиралдаа багтааж шийдэх бололцоо үнэхээр хүндрэлтэй. Тийм учраас яахав нөгөө талаас ОХУ-д манай Их Хурлаас ийм чиглэл ирж байна гэж тавихад бид нарт тодорхой хугацаа мэдээж хэрэгтэй. Бид яг энэ хугацаанд нь биелүүлчихсэн байх үүрэг хүлээх асуудал бол бас нөгөө талдаа хүндрэлтэй л байгаа юм.

З.Энхболд:-Хэлэлцээрт чинь тус болох зорилгоор ийм юм өгвөл болох юм байна тийм үү? Тэгэхдээ Ганхуяг гишүүн ээ, би энийг ингэж өөрчлөх саналтай байна. Хоёр улсын төрийн тэргүүн гэдгийг он, сар, өдөр, цаг, нэртэй нь бичмээр байна. Засгийн газрын тэргүүнүүд гэдгийг хэдэн он, хэдэн сард юу болоод яачихсан юм тодорхой бичээд ийм ийм юмыг үндэслээд 4 сарын 1-ний дотор шийдвэрлэхийг даалгасугай гэсэн ийм чиглэл протоколоор өгье дөө. Агуулга нь адилхан. Протоколоос гэж байгаад хуучин энэ Лүндээжанцангийн хийсэнтэй адилхан юм л гаргая. Тэгээд шийдэх үү? 

Н.Энхболд:-Хоёр талаас яадаг юм болохоор саяны Занданшатар сайдын хэлдэгтэй санал нэг байна л даа. Яг эд нар 4 сарын 1-нд шийдээд аваад ирнэ гэхэд хэцүү. Тэгэхдээ хөшүүрэг болгож ашиглах үүднээс нэг хугацаа тавиад, ямар ч байсан манай тал өөрөөсөө шалтгаалах юмнуудаа 4 сарын заавал 1 гэхгүй наана нь хийгээд, гэрээ хэлэлцээрүүдээ дахиж хийгээд ажлын хэсгээ хуралдуулаад шинэ Элчин сайдыг шахаад. Тэдний талд гардуулаад өгчихсөн байх ёстой юмнуудаа бүгдийг нь өгчихсөн л байх ёстой. Тэгээд л манай Их Хурлаас ингээд байна, та нар асуудлаа яаралтай шийдээчээ гээд олон юмтай барьцаалалгүй хамгийн сүүлийн хоёр том тунхаглал, Ерөнхий сайд нарын юмыг бариад ингээд зүтгээд үзэх хэрэгтэй л дээ.

Яг тодорхой хугацааны дотор эргээд бид нараас та нар энийг 4 сарын 1-ний дотор өгч чадсангүй гэж хэлэхэд гишүүд ойлгож байгаа байх л даа. Хоёр талаас шалтгаалж бас төвөгтэй.

Д.Ганхуяг:-Ерөнхийдөө ойлголцож байгаа гэж ойлгож байна. Практик үндэслэлийг  хэлсэн. Цэргийн хотхоны 7 байр, цагаач иргэдийн байрыг шийдсэн гэдгийг 1-рт хэлсэн. 

Хоёрдугаарт, Ерөнхий сайдын хооронд болсон хэлэлцээр, тэгээд бүр стратегийн тунхаглалд орчихсон энэ асуудал энийгээ л хамгийн гол нь зэвсгээ болгож тавих ёстой. Хэрэв ОХУ-ын тухайд Ерөнхий сайд нь Монгол Улсын Ерөнхий сайдтай тохиролцдог, Ерөнхийлөгч нь тунхаглалд оруулчихдаг. Тэгээд тэрнийг хэрэгжүүлэхгүй бол итгэхэд хэцүү болноо доо ер нь. Тийм учраас энийгээ ажил болгож тавиарай гээд. 

Бусад үл хөдлөх хөрөнгийн асуудлуудыг ярьж байна. Өөрөөр хэлбэл, энэ Энхболд даргыг Засгийн газрын ХЭГ-ын дарга байхад байхаа, нөгөө нэг баахан маргаан болдог чинь. Энэ асуудлыг өөрөөр хэлбэл, Ерөнхий сайд нарын түвшинд тохиролцох ч, саяны тунхаглалд орох ч, 3-р сургууль болон өөрөөр хэлбэл конторын зориулалттай, үйлчилгээ худалдааны зориулалттай тэр объектуудыг энэнтэй уяагүй шүү дээ. Уяагүй өөрөөр хэлбэл, улс төрийн шийдэл гарчихсан байна. Энийгээ л сайн ойлгож үзээрэй гээд. 

Өмчлөлд ерөөсөө халдсан зүйл байхгүй юм байна лээ шүү дээ. Тэр нэг үл хөдлөх хөрөнгө чинь ерөөсөө газраас хөндийрөхөөрөө ямар ч үйлчлэлгүй болдог. Газрын гэрээ гэхээр хийх боломжгүй, гаднын байгууллагад. Газрын төлбөр төлсөн юм байхгүй, кадастрын зураг гаргах боломжгүй ийм л байгаа шүү дээ. Тэгэхээр энэ чинь ийм гэдгээр нь сайн тавиарай гэж хэлэх байна. 

Ганбаатар гээд нэг хуульч, эсвэл бизнесийн нэг хүн ирээд, жишээлбэл, Төрийн өмчийн хорооны нэг нөхөр хэд хэдэн удаа ярилцлага өгсөн байгаа. Би хадгалчихсан байгаа, Сугар даргаа. Оросын өмчид халдлаа гэж тэгж ярилцлага өгч байгаа байхгүй юу. Өөрөөр хэлбэл, Дээд шүүхээс тэр бүртгэлийг хүчингүй болгосон тэр хуулийнхаа заалтыг хар л даа. Тийм ярилцлага өгчихсөн сууж байгаа шүү дээ. Тэгэхээр энэ бол арай дэндүү байгаа байхгүй юу. Тэгээд би сайдад хэлэхэд Венийн конвенцийг ч бид хоёр ойлголоо.

Хоёрт, олон улсын гэрээний тухай хуулийн дагуу гадаадын гэрээ хэлэлцээр, олон улсын гэрээ хэлэлцээрийг Үндсэн хуульд нийцүүлэх асуудлыг тухайн салбарын сайд хариуцдаг юм шүү гэдгийг би бас хэлмээр байна. Бүр тийм заалттай. Олон улсын гэрээний хуулийн 20 хэд дээр.

Хоёрт, Гадаад хэргийн яамныхан, тэнд нэг залуу байна. Энэ дээр ямар юу гарсан гэхээр цагаач иргэдийн байрны асуудлыг шийдэж өгчихөөд Гадаад хэргийн яам Үл хөдлөх хөрөнгийн комисс гээд юм руу түлхчихсэн байхгүй юу. Тэгээд Сугар дарга очоод ярьдаг, нөгөөдүүл нь дипломатын юм тавьчихдаг. Гадаад хэргийн яам нь олигтой оролцдоггүй ийм байдалтай байгаа шүү. Тийм учраас би энийг онцолж хэлмээр байна. Тэгээд улс төрийн шийдвэр учраас дипломат аргаар…

З.Энхболд:-Гол хариуцлагыг Гадаад яам хүлээнэ. Гадаад яаман дээр ажилладаг, Гадаад яамны дэд сайд толгойлсон ажлын хэсэг байгаа учраас Гадаад яам энэ ажлаа хийж дуусгана. Хуулиараа ч гэсэн тийм байгаа. Одоо ингээд санал хурааж дууссан учраас өөр саналтай гишүүд байхгүй юу. Нөгөө протоколоо дэлгэрэнгүй болгоод Ерөнхий сайд болон Ерөнхийлөгч нарын нэр он, сарыг тавиад гол нь манай ажлын хэсэгт тус болохоор тийм бичиг гаргаж өгье. 

Ажлын хэсэгт орж ажилласан гишүүд Ганхуяг, Хаянхярваа, Батбаяр гишүүдэд баярлалаа.

Өнөөдрийн  хурлыг хаая. Ажлын хэсэгт баярлалаа.

Соронзон хальснаас буулгасан:
ХУРАЛДААНЫ ТЭМДЭГЛЭЛ

ХӨТЛӨГЧ

